
A Slolonel Dios Dßa Viåaj

ISAÍAS

Isaías sbßi jun libro tic, yujto a slolonel Dios yalnac dßa viåaj Isaías tzßibßabßilcan
dßay. A viåaj Isaías chiß, ecßnac cajan viå dßa Jerusalén dßa abßil 700 ayic manto javi
Jesucristo. A jun libro tic, cha macaå yaji: A dßa capítulo 1 masanto dßa 39, syalcot yuj
choåabß Judá ayic ayecß dßa jun tiempoal te ay smay, ayic toxo val tzßacßji ganar yuj ebß
aj Asiria. A dßa jun tiempoal chiß, syal viå schecabß Dios tic to maåoc yuj yipalil ebß aj
Asiria chiß ol acßjoc ganar ebß aj Judá chiß, palta yuj smul ebß, yuj spitalil ebß, yuj pax to
max yacßoch Dios ebß yipoc scßool.

A juntzaå cßaybßubßal te ov yalani, aß ix yal viåaj Isaías dßa ebß anima chiß. Ay pax
juntzaå chßoxnabßil ix schßox viå dßa scal ebß. A yedß juntzaå tic ix yacßlej viå yicßan
meltzaj ebß anima chiß, yic tzßochxi ebß ejmelal dßa Dios. Ix yalan viå dßa ebß tato max
scha yabß ebß tas syal Dios, ol javoc yaelal dßa yibßaå ebß. Ix yalanpax viå to ol javoc jun
yiåtilal viåaj rey David yacß juncßolal yedß tzalajcßolal dßa yolyibßaåqßuinal tic.

Axo dßa capítulo 40 masanto dßa 66, ataß syal viåaj Isaías to ol paxta ebß israel
icßbßilcanbßat dßa Babilonia. Ayic ol elcßoch jun tic, ol checlajeloc to a Jehová maå
lajanoc icha sdiosal juntzaåxo nación. A dßa juntzaå capítulo tic, syalpaxi to a choåabß
Israel schecabß Jehová yaj dßa smasanil nación yic syalanel vachß abßix. Te tzijtum
juntzaå versículo tzßalan yuj jun schecabß Jehová ol yabß syail yuj co mul co masanil
anima oå tic. Tzijtum pax juntzaå cßaybßubßal tzßalani to a ebß schoåabß Dios, yovalil
tojol syutej spensar ebß, scßanabßajan scßual icßoj ip ebß yedß pax juntzaåxo strato Dios
yacßnac yedß ebß.,1

Ix och smul ebß aj Judá dßa Jehová

1 1 A in Isaías in tic, yuninal in
viåaj Amoz. Ix chßoxji vil jun-

tzaå tas ix in tzßibßejcan tic yuj tas
ol javoc dßa yibßaå ebß aj Judá yedß
ebß aj Jerusalén. Ix vil juntzaå tic
ayic ayoch ebß viå tic sreyaloc
Judá: Aton viåaj Uzías, viåaj
Jotam, viåaj Acaz yedß viåaj
Ezequías.

2 Ex aj satchaaå yedß ex aj sat
luum, abßec val tas syal Jehová:
A ebß in choåabß tic, ix in
qßuibßtzitej ebß ayic ix cotoch
ebß uninal, axo ix aji, ix mel-
tzajoch ebß ajcßolal dßayin.

3 A nocß vacax, yojtac yajal nocß
yedß nocß bßuru yojtac nocß bßaj
sva yuj mach ay yicoß. Palta axo
in choåabß Israel, max bßalaj
nachajel jabßoc yuuj tato vicoß.
Ichato malaj spensar, xchi
Jehová.

4 Ex vetchoåabß, ix och val e mul,
aåej val chucal tze cßulej icha
scßulejnac ebß co mam quicham.
Te chuc tas tze cßulej. Ix eyactej-
can Jehová, ix e patiquejcanel
Dios Axoåej Ochi, aton co
Diosal a oå israel oå tic. Ix ex
meltzaj dßa e patic.

5 ¿Tas yuj tze te pitej e bßa? ¿Tom
tze nibßejåej tzßacßjioch yaelal

dßa eyibßaå? Ichato lajvinac e
jolom, maåxalaj jabßoc yip e
nivanil.

6 Ichato maåxa jabßoc sjacanil e
nivanil chiß yuj yaelal, schacot
dßa eyoc, masanto sqßuecßoch
dßa schon eyaal. Ay elnac sat, ay
toåej malnac, ay pax van
scßabßati. Malaj pax yaåal
tzßochi, malaj mach tzßacßanoch
jabßoc cßapac dßa sat, malaj
jabßoc aceite tzßoch dßay yic
spacbßi jabßoc.

7 A e macbßen tic, toxo ix satjieli.
Ix ochcan scßacßal e choåabß.
Axo masanil eyavbßen, a val dßa
eyichaå sloji sat yuj ebß chßoc
nacional, cuseltac ix ajcan
smasanil.

8 Ix actajcan choåabß Sion, icha
tzßaj yactancan slechpat ebß taå-
vum uva, ma slechpat ebß taå-
vum melón, ma icha junoc
choåabß oybßilqßue yuj ebß
ajcßool yic satel ebß.

9 Ix to el dßa scßol Jehová Yajal
dßa Smasanil, tzoå can jayvaå
oåxo tic, qßuinaloc tato maay,
lajan am ix aj co satel icha
ajnac choåabß Sodoma yedß
Gomorra.

A val ejmelal dßa Dios

10 Ex yajal Jerusalén, lajan ex icha
ebß aj Sodoma. E masanil ex
anima, lajan ex icha ebß aj
Gomorra. Abßec val scßaybßubßal
Jehová co Diosal.

11 Syal Jehová icha tic: A jantac e
silabß tzeyicßcot dßayin, malaj
tzßoch vuuj. Toxo ix yajalax nocß
calnel vuuj, aton nocß såusjitzßa
masanil silabßil. Toxopax ix in
tzactzaj yedß xepual nocß nocß te

bßaqßuech. Maxtzac in nibßejlaj
schiqßuil nocß mam vacax,
ma schiqßuil nocß mam calnel,
ma nocß yunetac chiva.

12 ¿Mach ix cßanan juntzaå chiß
dßayex, yuj chiß tzex comon javi
yedß nocß chiß dßa vichaå, tze
comon tecßan yamaqßuil in tem-
plo?

13 Maåxo eyicßcot juntzaå silabß
chiß dßayin, maåxalaj tzßoch
vuuj. Maxtzac scha in cßol in-
cienso tze åusuß. A juntzaå e
qßuiå tzeyacßochi ayic tzßalji
qßuen uj, dßa scßual icßoj ip yedß
ayic tze molbßan e bßa dßa nivac
qßuiå, maxtzac techaj vilani,
yujto aåej val chucal tze cßulej.

14 A juntzaå e qßuiå ayic tzßalji
qßuen uj chiß yedß juntzaåxo e
qßuiå bßaj tze molbßej e bßa,
chacbßilxoel vuuj. Maxtzac
techaj vilanochi. Toxo ix yajalax
vuuj.

15 Ayic tze mojbßanqßue e cßabß
dßayin, tzex lesalvi, tzin bßat
mican dßayex. Vachßchom jantac
tzeyutej e lesalvi, palta max
vabßlaj e lesal chiß, yujto milum-
cham anima ex.

16 A ticnaic, iqßuequel juntzaå
chucal chiß dßayex, tzeyactancan
e cßulani, tzeyicßanel e bßa dßa
scal.

17 Cßaybßejec e bßa e cßulan vachßil.
A val tojolal tzeyacßoch dßa e
cßool e cßulani. Colvajaåec dßa
ebß tzßixtaji, vachß tzeyutej e
bßoan yaj ebß unin maåxa smam.
Alec syaelal ebß ix ix chamnac
yetbßeyum, xchi Jehová.

18 Syalanxi Jehová icha tic:
Cotaåec, co bßoec yaj juntzaå tic.
Vachßchom te chuclaj eyilji yuj e

mul, palta ol ex in sacbßitejcan
icha val qßuen sacbßacom. Vachß-
chom max yal yel e mul icha
junoc cßapac qßuicßmutzßinac
max el yuqßuem, palta ol ex in
sacbßitejcan icha nocß sacsac
lana.

19 Tato tze cha eyabßi, ol e lo sat
masanil tas vachß tzßel dßa sat e
luum tic.

20 Palta tato aåejaß pit tzeyutej e
bßa jun, ol ex cham yuj oval ol
vacßcot dßayex. A inton val
Jehová in svalaß, xchi.

A Jehová ol sacbßitan Jerusalén

21 Ex aj Jerusalén, a dßa pecataxo
te tecßan ex. Palta axo ticnaic,
¿tas yuj icha junoc ix ajmul
ix, ix ex ajcan dßa yol in sat?
A dßa pecaß chiß, a tojolal tze
bßeybßalej, palta axo ticnaic,
milumcham anima ex.

22 A dßa yalaåtaxo, icha yilji
qßuen plata eyilji, axo ticnaic,
icha smical qßueen eyilji. A
dßa yalaåtax chiß, icha vino
te vachß, ichex taß, axo ticnaic,
icha a aß ix ex ajcani.

23 A ebß eyajalil, ix te pitbßiel
ebß, vachß yacßan ebß yedß ebß
elcßum. Stzalaj ebß yedß qßuen
tumin schaß dßa elcßaltac.
Snibßej ebß to ay tas siaj dßa
ebß. Maxtzac yal syaelal ebß
mebßaß maåxa smam ebß
yedß ebß ix ix chamnac
yetbßeyum.

24 Yuj chiß, a in Jehová Yajal in dßa
Smasanil, e Diosal in ex aj
Israel, a in sval icha tic: Cßoc-
bßilxo chiß. A ex ajcßol eyajoch
dßayin, ol in bßo yaj eyedßoc, ol
in pac in bßa dßayex.

25 Ol vacßoch eyaelal, ol in åustzßa
masanil e paltail, ol vicßancanel
masanil e mul ayoch dßa
eyibßaå.

26 Ol vacßanxioch ebß juez te tojol
spensar dßa e cal icha dßa
pecatax chiß yedß ebß acßum
razón icha yajtaxon dßa
sbßabßelal. Yuj chiß ol yal ebß
anima dßa jun choåabß tic: A jun
choåabß te vachß, te
cßanabßajum, xcham ebß.

27 Yuj in tojolal, ol in colcanel ebß
cajan dßa Sion, aton ebß ol sna
sbßa.

28 Palta axo ebß te pit, ebß scßulan
chucal yedß ebß tzin paticaneli,
ol satel ebß.

29 Icha chiß ol aj e qßuixvi, yujto ix
laj ex och ejmelal dßa juntzaå
comon dios dßa yichtac teß ji
yedß dßa scaltac teß avbßen teß.

30 Icha val tzßaj scßajbßanel xil teß ji
chiß, icha pax yaj teß avbßen teß
maåxa åabß tzßecß dßa yibßaå,
icha val chiß ol ex ajcanoc.

31 A ebß te tecßan, icha val aå ac ol
ajcan ebß. Axo yechel comon
dios ix sbßo ebß, icha namix cßacß
ol ajcanoc. Junåej ol aj yoch
scßacßal ebß yedß yechel chiß,
maåxa mach ol yal smacßan
tupoc, xchi Jehová.,12

Ol yacß Yajalil Jehová

dßa slajvubß cßual

(Mi 4.1-3)

2 1 Aton juntzaå tic ix chßoxji vil a
in Isaías in yuninal in viåaj

Amoz, yuj tas ol javoc dßa yibßaå
Jerusalén yedß dßa juntzaåxo choåabß
ay dßa yol smacbßen Judá.

2 A dßa slajvubß cßual, a lum
tzalan bßaj ay stemplo Jehová,

ol chaaåbßocqßue luum, ol ecß
lum dßa yibßaå juntzaåxo vitz ay
dßa stzßeytac chiß. Masanil ebß
anima dßa junjun choåabß, ol
javoc ebß dßa luum.

3 Maå jantacoc ebß anima dßa jun-
jun nación ol laj alan dßay jun-
jun icha tic: Cotaåec, coå qßueec
dßa sjolom lum vitz bßaj ay stem-
plo Jehová sDiosal viåaj Jacob
yic tzoå scßaybßej dßa sbßeybßal,
yic ol co bßeybßalej sbßeybßal
chiß, xcham ebß. Yujto a dßa
Sion, aton Jerusalén, ol elta
scßaybßubßal Jehová, aton schec-
nabßil.

4 A Jehová chiß ol chßolbßitan yaj
masanil nación. Ol yacß lajvoc
oval dßa scal ebß. Yuj chiß a
qßuen yespada ebß, asaronal ol
ochcan qßueen, axo qßuen slanza
ebß ol ochcan dßa jochlabß
trigoal. Maåxo ol yacß oval ebß.
Maåxo ol scßaybßej sbßa ebß
yacßan oval.

Ol javoc yaelal dßa yibßaå ebß

syicßchaaå sbßa

5 A oå yiåtilaloåcan viåaj Jacob
tic, coå bßeyec ecß dßa saquil-
qßuinal Jehová.

6 Mamin Jehová, ix oå actej val
can a oå a choåabß Israel oå tic,
a oå yiåtiloåcan viåaj Jacob tic,
yujto bßudßjinaquel co choåabß
yuj ebß schuman yedß qßuen
cßanal scot dßa stojolal bßaj sjavi
cßu yedß ebß naumel lolonel icha
syutej sbßa ebß filisteo. Sbßoan
strato ebß yedß ebß chßoc
choåabßil ay scomon dios.

7 A co choåabß, bßudßjinaquel yuj
qßuen oro yedß qßuen plata, max-
tzac bßischaj jantac co bßeyumal.
Maxtzac bßischaj jantac nocß
chej yedß carruaje yic oval.

8 Palta bßudßjinacpaxel co choåabß
yuj juntzaå yechel comon dios.
Slaj yalan sbßa ebß anima dßa
juntzaå yechel sbßo chiß.

9 Yuj chiß emnaquilxoåej ix oå
ajcani. Mamin, maå acß nivan-
cßolal ebß scßulan juntzaå chiß.

10 Ex vetchoåabß, ochaåec dßa yol-
tac qßuen åaqßueen, cßubßejequel
e bßa dßa yoltac jul yuj e xiv-
cßolal dßa yichaå Jehová, te ay
smay yilji Jehová chiß yedß
stziquiquial.

11 A ebß acßumtac, ol em åojan ebß.
A ebß syicß val chaaå sbßa, ol icß-
jocxicanem ebß. Aåej Jehová ol
icßjocchaaå dßa jun cßual chiß.

12 Yujto a Jehová Yajal dßa
Smasanil, ay jun cßual nabßilxo
yuuj, yic ol yacßancot yoval
scßol dßa yibßaå ebß syicß val
chaaå sbßa, ol icßjoccanem ebß
yuuj.

13 Masanil teß cßuteß chaaå steel dßa
Líbano yedß masanil teß ji dßa
Basán, ol satjoquel teß yuj
Jehová.

14 Ol satanpaxel masanil lum nivac
vitz yedß lum tzalquixtac
chaaå.a

15 Ol satjocpaxel masanil yedßtal
ebß soldado chaaå yajqßue yuuj
yedß masanil smuroal choåabß
vachß yajochi.

16 Ol yacßancanem masanil teß
barco yic Tarsis dßa yich aß mar

yedß masanil teß barco te vachß
yilji.

17 A ebß syicß val chaaå sbßa, ol laj-
voquel ebß dßa junelåej. Aåej
Jehová ol icßjocchaaå dßa jun
cßual chiß.

18 A Dios ol satanel masanil yechel
juntzaå comon dios.

19 Ayic ol syamanoch yacßan ibß-
xoc yolyibßaåqßuinal tic, ol laj
xivqßue ebß anima. Ol laj
scßubßanel sbßa ebß dßa yoltac
qßuen åaqßueen yedß dßa yoltac
jul. Ataß ol scßubßejel sbßa ebß
dßa yichaå Jehová, yujto te ay
smay yedß jantac stziquiquial.

20 A dßa jun cßual chiß, a ebß
anima, ol laj sjulcanbßat jun-
tzaå yechel scomon diosal ebß
bßaj ay nocß chßoov yedß bßaj
ay nocß sotzß, aton juntzaå
bßobßil yuj ebß dßa qßuen plata
yedß dßa qßuen oro bßaj ix laj
yal sbßa.

21 Ayic ol syamanoch Jehová chiß
yacßan ibßxoc yolyibßaåqßuinal
tic, ol laj scßubßejel sbßa ebß
anima dßa yoltac qßuen åaqßueen
yedß dßa yoltac sjatelal qßuen
nivac tenam, yujto ol xiv ebß dßa
yichaå, yujto te ay smay yilji
yedß jantac stziquiquial.

22 Actejec eyacßanoch ebß
quetanimail yipoc e cßool, yujto
a oå anima oå tic, chamel bßa
anima caji, junåej rato tzßel jabß
quicß tic.,23

A syaelal Jerusalén

yedß smacbßen Judá

3 1 A ticnaic a Jehová Yajal dßa
Smasanil, ol yicßcanel masanil

tas tzßabßlaji yedß masanil tas tzßucßji
dßa Jerusalén tic yedß dßa Judá. Ol

yicßanpaxel masanil ebß yipcßolal yaj
yuuj:

2 Aton ebß viå yajalil ebß soldado,
ebß viå juez, ebß schecabß Dios,
ebß ajchum, ebß yichamtac
vinaquil choåabß,

3 ebß yajal yaj dßa 50 ebß soldado,
ebß nivac yelcßochi, ebß acßum
razón, ebß tzuji yuuj yedß ebß
ajbßaal.

4 Axo ebß quelemtac unin ol och
eyajaliloc yuj Jehová chiß, axo
ebß ol ex acßan mandar.

5 Axo ebß anima, ol qßue bßuynaj
ebß yacßan oval, ol laj yacß oval
ebß yedß ebß ay dßa spatic
schiquin spat. A ebß viå quelem-
tac, ol spatiquejel ebß ichamtac
vinac ebß viå. Axo ebß comon
anima, ol spatiquejel ebß ay
yopisio ebß.

6 A dßa jun tiempoal chiß, ol yal
junoc mach dßa junoc ayto yuj
sbßa yedß smam icha tic: A ach
tic, te ay a pichul, acß yajalil dßa
jun choåabß macßbßilem vecnaj
tic, xchama.

7 Axo jun viå chiß, ol xivbßat viå,
ol yalan viå icha tic: Max yal in
chaanoch jun opisio tic dßa
vibßaå, yujto malaj tas tzin va
dßa in pat, malaj pax in pichul
vachß vacßanochi, maå eyacßoch
jun opisio chiß dßa vibßaå, xcham
viå.

8 Van yem laånaj Jerusalén, axo
Judá toxo ix lajviemi, yujto a
tas syal ebß anima yedß tastac
scßulej ebß, a chiß tzßoch ajcßolal
dßa Jehová Dios, spitejpax sbßa
ebß dßay.

9 Scheclajpaxel dßa sat ebß to lajan
smul ebß icha ebß aj Sodoma,
max scßubßejel jabßoc ebß.

Obßiltac ebß. Munil val a ebß
tzßicßancot dßa yibßaå.

10 Alec dßa ebß anima vachß sbßey-
bßal to vachß ol elcßoch ebß, yujto
ol tzalaj ebß yilanoch svachßil
spac tas scßulej chiß.

11 Obßiltac val ebß anima chuc
spensar, te chuc ol elcßoch ebß,
yujto a tas scßulej ebß, a chiß ol
acßjoc spacoc dßa ebß.

12 A ebß quelemtac tzßixtanel in
choåabß tic, axo ebß ix ix
tzßacßan yajalil dßay. Ex in
choåabß, a ebß tzex cuchbßan
chiß, a ebß tzex acßan musansatil,
tzex yicßanbßat ebß dßa bßeybßal
maå vachßoc.

13 A Jehová ayecß dßa sdespacho,
yic schßolbßitan ebß schoåabß,
syacßan syaelal ebß.

14 Ol chßolbßitaj ebß yajal choåabß
yedß ebß ichamtac vinac yuj
Jehová. Ol yalan dßa ebß icha tic:
A ex tic, ix e satel vavbßen uva,
aton in choåabß. Ix eyelqßuej tas
ay dßa ebß mebßaß, ix e molbßan
eyelcßal chiß dßa yol e pat.

15 ¿Tas eyalan eyic eyixtan in
choåabß tic? Tzeyixtej ebß
mebßaß, maåxo animaoc tzeyutej
ebß, xchi Jehová Yajal dßa
Smasanil.

Yaelal ol cot dßa yibßaå

ebß ix aj Jerusalén

16 Aåejtonaß syalanpax Jehová
icha tic: A ebß ix aj Sion, syicß
val chaaå sbßa ebß ix, syum tic,
syum tic sat ebß ix, schßum tic,
schßum tic sbßa ebß ix, ayic sbßey
ebß ix. Max qßuixvi jabßoc ebß ix,
toxoåej stziåiljubß qßuen qßueen
ayoch dßa yoc ebß ix ayic sbßey
ebß ix chiß. 17 Yuj chiß, ol

vaqßuel bßulnaj xil sjolom ebß ix
yuj yabßil, ol vacß checlaj sqßuix-
velal ebß ix, xchi Jehová chiß.

18 A dßa jun cßu chiß, a Jehová ol
icßanel masanil tastac ayoch yel-
vanubßoc snivanil ebß ix aj
Jerusalén chiß: Aton ayoch dßa
yoc ebß ix, dßa sjolom ebß ix, dßa
sjaj ebß ix,

19 dßa sjaj scßabß ebß ix yedß cßapac
spichul sat ebß ix.

20 Ol yicßanpaxel spichul sjolom
ebß ix, stzecßul ebß ix, sperfume
ebß ix, yuchiquin ebß ix,

21 scolcßabß ebß ix, sqßuenal såiß ebß
ix,

22 cßapac spichul ebß ix te vachß,
jantac scßapac ebß ix, sjucan
pichul ebß ix, syunetac pa ebß ix,

23 qßuen snen ebß ix, scßapac ebß ix
te jay, cßapac tziquiqui yedß
stzecßul sjolom ebß ix.

24 A sperfume ebß ix te vachß sjabß,
a tas te chuc sjabß ol och
sqßuexuloc. Axo chßaå lasu ol
och sqßuexuloc stzecßul ebß ix,
axo xil sjolom ebß ix te vachß yaj
dßa yalaåtaxo, ol el bßulnajoc. A
pichul ya svaßi, a ol yacßoch ebß
ix sqßuexuloc pichul te vachß
yilji. A sat ebß ix te vachß yilji,
jechßtac ol ajcanoc.

25 A ebß viå yetbßeyum ebß ix te
tecßan, ol miljoccham ebß viå dßa
scal oval.

26 Axo masanil ebß aj Jerusalén, ol
ocß ebß yuj cuscßolal, yujto ol
can tzßinan schoåabß ebß chiß.,34

4 1 A dßa jun tiempoal chiß, jay-
vaåxoåej ebß viå vinac ol canoc,

yuj chiß ol yal ucvaåoc ebß ix ix dßa
junoc viå vinac icha tic: Comonoc
tzßel dßa a cßool tzoå och etbßeyumoc,
munil ol co say tas ol co va yedß co

pichul, aåejto tzoå och etbßeyumoc
yic maåxa co qßuixvelal bßaj malaj
quetbßeyum, xcham ebß ix.

Ol bßoxoc yaj Jerusalén

2 A dßa jun tiempoal chiß, a Jehová
ol acßan checlaj jun mach dßa
scal yiåtilalcan viåaj rey David,
icha svol junoc te teß. Te vachß
yilji, te nivan yelcßochi. Axo ebß
aytocan dßa Israel chiß, ol tzalaj-
xoc ebß ayic ol yilan ebß yelul sat
tas syavej dßa sat sluum chiß.

3 A jayvaåxo ebß aycan dßa
Jerusalén chiß, aton Sion, aton
ebß tzßibßabßil sbßi to scan taß, ol
aljoc dßa ebß to yicåej Jehová
yaj ebß.

4 A dßa jun tiempoal chiß, a
Jehová ol chßolbßitan yaj ebß aj
Jerusalén chiß yedß spoder. Ol
icßjocpaxel schucal ebß yedß smul
ebß yuj anima ix smilchamoc.

5 A dßa cßualil ol yacßoch jun qßuicß
asun Jehová dßa yibßaå masanil
smacbßen lum vitzal Sion chiß
yedß dßa yibßaå masanil ebß
anima molanecß taß. Axo dßacß-
valil, ay jun nivac cßacß tzßacßan
saquilqßuinal dßa ebß, yujto a
stziquiquial Dios chiß ayecß dßa
yibßaå ebß anima chiß smasanil.

6 Aton jun chiß scolan ebß, yujto
syacß svevenal dßa cßualil, yic
malaj cßacß, aåejaß scolanpax
ebß, yic max cot åabß dßa yibßaå
ebß yedß icß åabß.,45

A sbßital teß avbßen uva

5 1 A ticnaic, ol in bßitej sbßital jun
viå vamigo te vachß yedß jun

yavbßen uva. A viå vamigo chiß, ay
jun yavbßen uva viå dßa jun sluum te
yax sat dßa jun tzalan.

2 Ix sdßocqßue vaan jun slum viå
chiß, ix sicßanel qßuen qßueen viå
dßa sat luum, ix sbßoanoch smac-
teßal lum viå, axo teß uva te
vachß ix yavej viå dßa luum. Ix
sbßoqßue jun yedßtal ebß staåvan
juntzaå avbßen chiß viå, chaaå ix
ajqßuei. Ix sbßoanpax jun lugar
viå bßaj stecßjiel yal teß uva chiß.
A snaan viå to teß vachß sat teß
uva chiß ol yacßaß, axo ix aji, te
paj teß sat ix yacß chiß.

3 Yuj chiß ix yalan viå icha tic: A
ticnaic ex aj Jerusalén yedß ex aj
Judá: Alec dßayin mach ay spal-
tail, ¿tom a in, mato a jun vav-
bßen tic?

4 ¿Tom maå tzßacanoc ix vutej teß
in bßoani? ¿Aytom maj nachaj
vuj tas tzßaj teß yavchaji? Ix in
taåvej yacßan sat teß vachß, axo
ix aji, paj sat teß ix yacßaß.

5 Axo ticnaic jun, ol val dßayex
tas ol vutej in munlajel tic: Ol
viqßuel smacteßal teß chiß yic ol
satel teß. Ol jacvoquel smacteßal
teß chiß, yic vachß ol tecßjoquem
teß yuj nocß nocß.

6 Ol vactejcan teß ichåej taß.
Maåxa mach ol aqßuenan teß,
maåxa mach ol icßanel teß
schuclajil. Ol qßuibß aå aåcßultac
ay sqßuixal dßa scal teß. Ol valan
dßa asun to maxtzac yacßcot
såabßil dßa yibßaå jun avbßen
chiß, xchi viå aj avbßen chiß.

7 Ichaton chiß yaj ebß yiåtilal
Israel yedß ebß aj Judá. Icha yav-
bßen Jehová Yajal dßa Smasanil,
icha chiß yaj ebß. A Jehová chiß,
ix staåvej to vachß syutej sbßa
ebß dßa scßaybßubßal, palta axo ix
aji, a milojcham anima ix yacß
ebß. Snibßej val Jehová chiß to

ISAÍAS 4, 5 1004

Biblia en Chuj de San Mateo Ixtatán, 1ra ed. © 2007, Sociedad Bíblica de Guatemala



tojol syutej sbßa ebß, axo tzßaji,
tzßel yav anima yixtaj yuj ebß.

Syaelal ebß chuc

8 Obßiltac ebß tzijtum spat ix
smanaß, nivan pax lum sluum
ebß ix smaccani. Maåxa jabßoc
tas ix yactejcan ebß dßa jun-
tzaåxo ebß. Axoåej ebß snibßej
tzßaj dßa sat lum dßa jun choåabß
tic.

9 A Jehová Yajal dßa Smasanil, a
ix alan dßayin icha tic: A juntzaå
nivac pat te vachß yilji chiß, ol
sateloc vachßchom te vachß yilji,
maåxalaj mach ol cajnaj dßay.

10 A dßa junoc 90 chßaåil uva
avabßil, aåej oyeß galón yal sat
uva chiß ol elta. Axo dßa junoc
vaqueß quintal iåat tzßavchaji,
aåej vac almul ol elta.

11 Obßiltac ebß spet qßue vaan dßa
qßuiåibßalil syamanxioch uqßuel
aå ebß, ste qßue aå dßa sjolom
ebß, scanxoåej ebß taß tzßecß acß-
val.

12 A bßaj tzßoch nivac vael tzßucßvi
aå ebß, ataß ayoch juntzaå yam-
cßabß yic bßit: Aton teß arpa, teß
violín, qßuen pandereta yedß teß
flauta. Axo tas van snaan
Jehová dßa yibßaå ebß, max yacß-
laj pensar ebß yuuj.

13 Yujto malaj sgana in choåabß tic
snachajel yuuj, yuj chiß ol icß-
chajbßat dßa juntzaåxo chßoc
nacional. Masanil ebß anima tic
yedß ebß yajalil ebß, ol cham ebß
yuj vejel yedß taquiåtial.

14 Yuj chiß, icha val to ol sjac stiß
chamel yic ol sbßucßanbßat ebß
anima chiß yedß ebß yajalil ebß
dßa Jerusalén tic, aton ebß anima
scomon el yav tzßeqßui.

15 Ol icßjoccanem ebß anima syicß-
chaaå sbßa, emnaquilal ol ajcan
ebß.

16 Axo Jehová Yajal dßa Smasanil,
ol yacß checlajoc to te nivan yel-
cßochi ayic ol schßolbßitan
masanil tas. A Dios chiß yelxo te
vachß, ol schßoxeli to te tojol
spensar.

17 A dßa juntzaå choåabß ix laj em
laånaj chiß, ataß ol laj va nocß
calnel yedß nocß chiva.

18 Obßiltac ex mach ex max eyactej
e cßulan chucal chiß, malaj yalan
tas tze cßulej chiß. Ichato åerbßil
chucal chiß eyuuj, icha såerchaj
junoc carreta tzecßbßiloch dßa tas
såeran chiß.

19 Tzeyalan icha tic: A co Diosal a
oå israel oå tic, aton Dios
Axoåej, comonoc syalaß scßulan
tas nabßil yuj chiß dßa quibßaå,
yic aymaå quilani tas tzoå aji,
xe chi.

20 Obßiltac ex tzeyal chucal
vachßilal, axo vachßil chiß, a
tzeyal chucal. A saquilqßuinal
tzeyal qßuicßalqßuinalil, axo
qßuicßalqßuinal chiß tzeyal saquil-
qßuinalil. A tas cßaß, chiß eyalani,
axo tas chiß, cßaß eyalani.

21 Obßiltac ex tzeyaloch e bßa
jelanil, te vachß e pensar e
naani.

22 Obßiltac ex te jelan eyucßan aå,
jelan e calan aå aå chiß.

23 A ex tic yuj qßuen tumin tzeyalaß
to malaj smul ebß tzßoch smul,
axo ebß malaj smul chiß, max
eyal-laj syaelal ebß.

24 Yuj chiß, icha val tzßaj stzßabßat
aå ac yuj teß cßacß, icha stzßabßat
teß xiltac teß taquiå, icha chiß ol
aj e lajvieli. Icha tzßaj te teß

stacjieli yujto cßaeltacxo
schßaåal yibß teß, toxoåej tzßel
bßulnaj xumaquil teß, tzßochcan
pococal, icha chiß ol ex ajoc,
yujto ix e chaccanel scßaybßubßal
Jehová Yajal dßa Smasanil. Ix e
patiquejpaxel schecnabßil co
Diosal Axoåej.

25 Yuj chiß scot val yoval scßol dßa
eyibßaå, ol yacßanoch eyaelal. A
lum nivac vitz, ol ibßxoc luum,
toxoåej teltumbßa ol ex ajcan e
cham dßa yoltac calle. Maå
yujoc chiß ol och vaan yoval
scßol Jehová chiß, palta to ol
yacßåej eyaelal chiß.

26 Ol yicßchaaå jun bandera
Jehová chiß yil juntzaåxo
choåabß najat ay. Ol xubßanbßat
dßa ebß cajan bßaj slajvicßoch
lum luum tic, axo scot lemnaj
ebß chiß.

27 Malaj junoc ebß soldado dßa scal
ebß chiß cßunbßinac, mato ay
svayaå. Malaj pax ebß choyan
yajoch stzecßul, ma dßiåchimtac
schßaåal sxaåabß.

28 A yol sjul-labß ebß, te jay såiß,
tzatz yaj steßal sjul-labß ebß chiß.
A yech nocß schej ebß, icha val
qßuen qßueen te tzatz, axo sca-
rruaje ebß, jelan sbßey icha chac-
xuxum icß.

29 Ayic tzßel yav ebß, icha val yel
yav nocß choj ayic sayan schibßej
nocß. Syicßanbßat nocß bßaj ay,
maåxalaj mach syal yicßanecß
dßa nocß.

30 Ayic ol cot ebß anima dßa jun-
tzaå choåabß chiß, aton dßa jun
cßu chequel yaj chiß, ol el yav
ebß sjavi dßa spatic co choåabß
tic, icha val scßaå aß mar. A
mach ol ilancotoc, ol yil eyaelal

chiß ebß. Ichato qßuicßqßuinal
yaji, ol tup saquilqßuinal yuj
asun.,56

Avtabßil viåaj Isaías yuj Dios

6 1 A dßa jun abßil ayic ix cham
viåaj rey Uzías, ataß ix vil Dios

Cajal, cßojanem dßa scßojnubß te chaaå
yajqßuei. Bßudßan yol stemplo yuj
stitac spichul. 2 A dßa yibßaåqßuei, ay
juntzaå ángel icha cßacß yilji scuch
serafín, vaqueß scßaxil junjun ebß.
Chabß scßaxil ebß chiß smusan sat, axo
chabßxo smusan yichaå ebß, axo yedß
chabßxo sjeåvi ebß. 3 Syalan ebß dßay
junjun icha tic:

A Jehová Axoåej val, aton Yajal
dßa Smasanil. Chequelåej
stziquiquial dßa masanil yol-
yibßaåqßuinal tic, xchi ebß.

4 Ayic ix och jun av chiß, ix ibß-
xiqßue spuertail templo chiß, ix bßudß-
jiel yool chiß yuj tabß. 5 Ix valan icha
tic: Ay… obßiltac in, ol in chamoc,
yujto ix vil Jehová, aton Rey dßa
Smasanil. A in xo pax tic, aåej chucal
svalaß, cajan in paxecß dßa scal ebß
anima chucåej sloloni, xin chi.

6 Axo dßa jun rato chiß, ay jun dßa
scal ebß ángel chiß ix cot jeåeåoc
dßayin. Yedßnac jun tenaza bßaj ix
yicßcot tzacßacß dßa yibßaå altar. 7 Ix
squilanecß dßa in tiß, ix yalan dßayin
icha tic:

A jun tzacßacß ix in quilecß dßa a
tiß tic, aß ix icßancanel a mul tic-
naic, ix acßji nivancßolal a mul,
xchi.

8 Ix lajvi chiß ix yalan Jehová chiß
icha tic:

¿Mach junoc ol in checbßati?
¿Mach val junoc ol och co
checabßoc? xchi.

Yuj chiß ix in tacßvi dßay:

Ina in tic Mamin, chequinbßati,
xin chi.

9 Ix yalan dßayin:
Ixic, bßat al dßa juntzaå anima
chiß icha tic: Val yel ol eyabß-
åej, palta maå ol nachajel-laj
eyuuj. Ol eyilåej, palta maå ol
nachajpaxel-laj eyuuj, xa chi
dßa ebß.

10 Acß somchaj spensar juntzaå
anima chiß, mac schiquin
ebß, tza macan sat ebß yic
max yil ebß, yic max yabßpax
ebß, yic max nachajpaxel
yuj ebß, yic vachß max meltzajxi
ebß dßayin yic tzin colan ebß,
xchi dßayin.

11 Ix in cßanbßan dßay icha tic:
Mamin, ¿jantac tiempo ol valel
jun tic? xin chi.

Ix yalan dßayin:
Ol alåej jun tic masanto ol
lajvoquem juntzaå choåabß,
maåxa mach ol can cajan
dßay. Maåxa junoc pat ol can
anima dßa yool, ol can tzßinan
luum.

12 A in Jehová in tic ol vacßbßat
juntzaå anima tic dßa junxo
choåabß, yic ol can val tzßinan
schoåabß ebß tic.

13 Tato ayto jayvaåocxo anima
olto can dßa yol choåabß tic,
smacßchajpaxem laånaj jun
choåabß chiß. Icha yic schßacjiel
junoc teß ji, ma junoc teß machß,
axoåej teß yibß scani, icha chiß ol
aj in choåabß tic. (Palta syal
svolanxi teß yibß chiß. Icha chiß ol
aj yiåtilal jayvaåocxo ebß in
choåabß sicßbßilel vuuj), xchi
Jehová.,67

Sbßabßel lolonel viåaj Isaías

dßa viåaj Acaz

7 1 Ayic ayoch viåaj Acaz yuninal
viåaj Jotam yixchiquin viåaj

Uzías reyal dßa Judá, ix javi viåaj
Rezín sreyal Siria yedß viåaj Peka
yuninal viåaj Remalías sreyal Israel
yacß oval dßa Jerusalén, yic syicßanecß
ebß viå yalani, palta maj yal-laj yuj
ebß viå. 2 A dßa jun tiempoal chiß ix ul
alchaj dßa viåaj rey Acaz chiß yedß ebß
viå ayoch yopisio yedß viå icha tic: A
ebß aj Siria, junåej ix yutej sbßa ebß
yedß ebß aj Israel, van sjavi ebß yacß
oval, xchi. Yuj chiß ix ibßxiqßue viå
rey yedß ebß anima chiß yuj xivelal,
icha val yibßxi te teß yuj icß, icha chiß
sluclon ebß.

3 Yuj chiß ix yal Jehová dßayin Isa-
ías in tic icha tic: Ixic, icßbßat viå
uninal aj Sear-jasub edßoc. Ol a chalaj
a bßa yedß viåaj Acaz chiß bßaj tzßel
yoc a aß ay dßa jun tanque dßa yibßaå
bße, bßaj sjucßchaj cßapac cßapac.b

4 Tzalan dßa viå icha tic:
Tzil val a bßa, palta maå ach
xivoc, maå a comon xibßtej a
bßa. Maå ach xiv yuj viåaj Rezín
yedß ebß aj Siria chiß yedß pax
viå yuninal viåaj Remalías chiß,
yujto scot val yoval ebß dßayach
icha chabßoc teß cuxcßacß ay
stabßil.

5 A ebß aj Siria yedß ebß aj Efraín
yedß viå yuninal viåaj Remalías
chiß, te chuc tas van snaan ebß
dßa a patic. Syalan ebß viå icha
tic:

6 Coyec, bßat co maquec ecß Judá,
co xibßtej ebß anima chiß,
squican jun choåabß chiß, axo

viå yuninal viåaj Tabeel scacß-
canoch reyal taß, xchi ebß viå.

7 Palta a in Jehová in sval icha
tic: Malaj bßaqßuiå ol elcßoch jun
tas sna ebß viå chiß.

8,9 Yujto a Damasco, a nivan
choåabß yaj dßa Siria chiß, axo
viåaj Rezín chiß ayoch sreyaloc.
Axo Samaria, a nivan choåabß
yaj dßa Efraín chiß, axo viå
yuninal viåaj Remalías chiß
ayoch sreyaloc. Palta yic val 65
abßil ticnaic, ol lajvoquem ebß aj
Efraín chiß, maåxo choåabßoc ol
aj ebß. Tato a ex pax tic maå ol
in eyacß val och dßa e cßol sicß-
labßil, maå ol canåej e choåabß
tic, xchi Jehová chiß.

A yabßixal jun unin scuch Emanuel

10 Ix yalanxi Jehová dßayin Isaías
in tic to sval dßa viåaj Acaz icha tic:
11 Cßan il junoc tas dßa Jehová co
Diosal. Syal schßoxan il junoc tas
satubßtac yilji, vachßchom ato dßa
sjulal yich lum luum tic, mato ato dßa
yibßaå satchaaå, xin chi dßa viå.

12 Ix tacßvi viåaj Acaz chiß: Maay,
a in tic max yal vacßan proval Jehová
yic tzin cßan vil junoc tas satubßtac
dßay, xchi viå.

13 Yuj chiß ix valan icha tic:
Ex yiåtilalcan viåaj rey David,
abßec tas ol valaß: A e naani to
malaj yelcßoch e tzuntzan ebß
anima. ¿Tom tze nibßej tze tzun-
tzejpax co Diosal icha tzeyutej
ebß chiß?

14 A val lacßan Jehová ol chßoxan
junoc tas satubßtac dßayex: A jun
ix cobßes tic ol pitzvococh jun
unin dßa spatic ix, ol aljoc jun

svinac unin ix, Emanuel ol yacß
ix sbßiej.c

15 Ayic ayxo spensar jun unin chiß,
ol slo queso, ol yabßlanpax nocß
yal chabß yedß ebß yetchoåabß,
yujto ayecß ebß dßa scal mebßail.

16 Ayic mantalaj spensar jun unin
chiß, a chabß schoåabß chavaå
ebß rey bßaj tzach xiv tic, ol can
tzßinan.

17 A Jehová ol acßancot jun yaelal
dßa ibßaå, yedß dßa yibßaå a
choåabß yedß dßa yibßaå ebß yiå-
tilalcan viåaj David. A jun tic
manta bßaj ix uji yictax ix
yicßanel sbßa Efraín dßa Judá.
(Aton viå sreyal Asiria ol
acßanoch jun yaelal chiß.)

18 A dßa jun tiempoal chiß, a
Jehová ol acßancot ebß soldado
cajan dßa snajatil a aß sbßey dßa
Egipto, ol javoc somnaj ebß icha
nocß nivac us, ol ja pax ebß aj
Asiria icha nocß nocßal chabß.

19 Ol laj aj ebß dßa lum nivac yoltac
opan, dßa yoltac qßuen åaqßueen,
dßa scal lum vayumtac, dßa cal-
tac qßuiix yedß bßajtac syucß aß
nocß vacax.

20 A dßa jun tiempoal chiß, icha
junoc qßuen joxlabß jolom, icha
chiß ol yutoc Jehová smajnan
viå sreyal Asiria, viå cajan dßa
scßaxepalbßat aß nivan Éufrates.
Ol ja viå yicßbßat masanil tastac
ay dßayex, ichato ol sjoxel xil e
jolom viå, xil e tiß yedß xil e
nivanil.

21 A dßa jun tiempoal chiß, yalåej
mach ol smol junoc snun vacax, ma
chavaåoc snun calnel, 22 ol yacß
sobre yal yim nocß dßay, ol sbßoan

nocß queso ebß. Yalåej mach ol col-
chaj dßa scal oval chiß, ol slo nocß
queso chiß ebß, ol yucßan nocß yal
chabß ebß.

23 A dßa junoc lum luum bßaj
avabßil mil ibßoc teß uva, mil tumin
plata stojol dßa pecataxo, axo ol ajoc,
ol satem juntzaå avbßen chiß. Ol
qßuibßxoc qßue steßal luum, caltac
qßuiix ol ajxoc luum. 24 Axoåej ebß
pechum nocß ol ecß yedß sjul-labß taß,
yujto ol ochcan lum vayumtaquil yedß
caltac qßuiixal. 25 A lum tzalquixtac
sdßocji yedß qßuen asaron dßa yalaå-
taxo, vayumtac, caltac qßuiix ol ajcan
luum. Maåxalaj mach ol yal yavan
tas dßa luum, axoåej nocß vacax yedß
nocß calnel ol va dßa sat luum.,78

A sbßi jun yuninal viåaj Isaías

8 1 Ix yalanxi Jehová dßayin icha
tic: Say junoc tas nivan yaj

checßan bßaj ol a tzßibßejem
Maher-salal-hasbaz. Nivac ol utej a
tzßibßanemi.d 2 Slajvi chiß tzacßan-
canoch viåaj sacerdote Urías yedß
viåaj Zacarías yuninal viåaj
Jeberequías testigoal, to yel a ach tza
tzßibßej jun chiß, xchi dßayin.

3 Ix lajvi chiß, ix in vay yedß ix vet-
bßeyum, aton ix schecabß Dios, ix
scuchancanoch yuneß ix. Axo yic ix
alji jun unin chiß, ix yalan Jehová
dßayin icha tic: A viå unin tic,
Maher-salal-hasbaz ol acß sbßiej viå,
xchi. 4 Ayic manto yal yalan mamin,
nunin viå unin chiß, ol icßjocbßat
masanil sbßeyumal choåabß Damasco
yedß choåabß Samaria yuj viå sreyal
Asiria, xchi Jehová chiß. 5 Ix yalanxi
dßayin icha tic:

6 Yujto xiv juntzaå anima tic dßa
viåaj Rezín yedß dßa viå yuninal
viåaj Remalías, tzin spatiquejel
ebß a in icha a aß ay dßa Siloé
vaji, aß malaliåej sbßeyi.

7,8 A inxo ichato ol vacßcot chulnaj
aß nivan Éufrates tzßel dßa stitac
smelemal dßa yibßaå ebß, ol
javoc sibßnaj aß dßa Judá tic, ol
bßudßjoquel masanil sat lum yuj
aß. Ol qßuecßoch sjulal aß dßa sjaj
ebß anima tic. (Syalelcßochi aton
viå sreyal Asiria yedß masanil
soldado). Icha chiß ol yutoc viå
smacanecß lum a luum ach
Emanuel, icha junoc nocß nocß
tzßel jeåan scßaxil, nivan smacaß,
icha chiß ol yutoc lum a luum
chiß viå, xchi Jehová.

9 Ex nivac choåabß, molbßejec e
bßa tzex cot eyacß oval, palta ol
ex sateloc. Ex nivac choåabß te
najat ay, abßec val, nabßaåej
tzeyicßcot eyamcßabß yic oval, ol
ex satjocåejeloc.

10 Ol eyal-laj eyabß tas ol e cßulej,
palta maå ol schalaj sbßa
eyalani. Ol och dßa stzolal tas ol
e cßulej, palta maå ol elcßochoc,
yujto a Dios ayåej ecß quedßoc.

Aåej dßa Dios bßaj tzoå xivi

11 A Jehová yedß val yip ix och
yubßyubß dßayin, ix yalani: Maå a
bßeybßalej sbßeybßal juntzaå anima tic.
12 Maå a mol alej yedß ebß scßanan
scolval junocxo mach. Maå a xibßtej a
bßa yuj bßaj xiv ebß anima tic. 13 A in
Jehová in Yajal in dßa Smasanil, A
inåejocabß dßa yol a sat, aåej dßayin
tzach xivi. Ayocabß velcßoch dßa yol a

sat. 14 A in ol in och a cajnubßoc bßaj
syal a colan a bßa. Palta a dßa ebß aj
Israel yedß ebß aj Judá, icha val qßuen
qßueen bßaj sloc sbßa yoc ebß anima,
icha chiß vaji. Yuj chiß ol yamchajelta
ebß aj Jerusalén tic. 15 Tzijtum ebß ol
stenoch yoc, ol telvoc ebß, ol cham
ebß, ol can ebß dßa yaal, ol yamchaj
ebß, xchi Jehová dßayin.

Ix scßaybßej ebß scßaybßum viåaj Isaías

16 Ex in cßaybßum, siqßueccan in
cßaybßubßal tic dßa e pensar,
malajocabß bßaqßuiå sbßat satcßolal
eyuuj.

17 Vachßchom scßubßejel sbßa
Jehová dßayoå a oå yiåtilal oå
viåaj Jacob tic, palta svacßoch
in cßol dßay, aåej ayoch yipoc in
cßool.

18 A in tic yedß ebß vuninal ix yacß
Jehová, chßoxnabßil vaj yedß ebß
dßa scal ebß quetisraelal, yujto
icha chiß ix in yutej Jehová
Yajal dßa Smasanil, aton
cajanecß dßa tzalan Sion.

19 Ol laj yal ebß anima dßayex icha
tic: Cßanbßejec e bßa dßa ebß viå
syal yuuj yedß dßa ebß scßuman
spixan ebß chamnac, aton ebß
snumnoni yedß ebß sajsoni. ¿Tas
yuj maåoc dßa ebß co diosal sco
cßanbßej co bßa? ¿Tas yuj maåoc
dßa ebß co chamnac sco cßanbßej
co bßa yic scolvaj ebß dßayoå
pitzan oå tic? xcham ebß.

20 Tzeyil val tas syal schecnabßil
Dios yedß scßaybßubßal. Tato a
ebß tzex cßaybßan max alan icha
syal slolonel Dios chiß, maå pen-
saril tas syal ebß chiß.

21 A ebß anima tic, ol bßat tic ol
bßat tic ebß yuj vejel. Yuj val
vejel chiß, ol ovaj val ebß. Ol

bßuchvaj ebß dßa sreyal yedß dßa
sDiosal. Olto qßue qßuelan ebß
dßa satchaaå,

22 ol em qßuelan ebß dßa sat luum,
palta axoåej cuscßolal ol scha
ebß yedß yaelal icha qßuicßal-
qßuinal. Ol can ebß dßa scal
qßuicßalqßuinal chiß, maåxo ol
yal scolan sbßa ebß.,89

Yaljubßal Yajalil juncßolal

9 1 Palta maå masaniloc tiempo ol
can ebß tzßixtaj chiß dßa scal cus-

cßolal. Vachßchom emnaquil ix ajcan
lum Galilea yuj Dios, palta ol icßjoc-
xichaaå luum, aton lum ay dßa yol yic
Zabulón yedß dßa yol yic Neftalí, lum
ay dßa stitac aß Jordán yedß dßa stitac
aß mar, lum ay dßa slacßanil lum yic
ebß maå israeloc.

2 A ebß anima cajan chiß taß, ayecß
ebß dßa cal qßuicßalqßuinal, palta
ol yil jun nivan saquilqßuinal
ebß. Ol cßoch copnaj jun saquil-
qßuinal dßa ebß ay dßa cal
qßuicßalqßuinal chiß.

3 Mamin, a ach ix acßxi qßuibß co
bßisul dßa co choåabß tic, ix
acßanxipax co nivan tzalajcßolal.
Tzoå tzalaj co masanil dßa
ichaå, icha tzoå tzalaji ayic sco
molan sat cavbßen, icha stzalaj
ebß soldado ayic spojanecß jan-
tac bßeyumal syicß ebß dßa oval.

4 Yujto a ach ix a satel jun
nación, aton jun icßannac oå
bßat dßa chßoc nacional, aton bßaj
ix acßjioch co yaelal. Ix a satel
jun nación chiß icha utej a
satannaquel choåabß Madián dßa
pecaß.

5 A xaåabß ebß soldado scßaåi ayic
sbßat ebß dßa oval yedß spichul
ebß bßoåbßil yuj chicß, ol

juljocbßat dßa cal cßacß, ol
tzßabßat smasanil.

6 Yujto ix alji jun vinac unin dßa
co cal. A Dios ix acßan jun unin
tic dßayoå. A jun unin tic, ol acß-
chajoch yopisio yacßan Yajalil.
Ol acßchajoch juntzaå bßi tic
dßay: Acßum Razón te Jelan,
Dios Syal Yuj Smasanil,
Mamabßil Ayåejecß dßa Junelåej,
Yajalil Acßum Juncßolal.

7 Ol yacß reyal sqßuexuloc viåaj
rey David dßa yibßaå masanil
lugar. Juncßolal ol yacß yajalil
dßa junelåej. Ol yicß val yip
yajalil chiß, ol schßolbßitan tas
dßa stojolal yedß dßa vachßil. A
Jehová Yajal dßa Smasanil ol
acßanelcßoch jun tic, yujto
nabßilxo yuuj.

Yoval scßol Jehová dßa choåabß Israel

8 Ix yal Jehová yuj yaelal ol javoc
dßa yibßaå Israel, schoåabß viåaj
Jacob.

9 Yuj chiß masanil ebß anima dßa
yol yic Efraín masanto ebß cajan
dßa Samaria, ol nachajel yuj ebß
to a Jehová tzßacßancot juntzaå
yaelal chiß, palta yedß yacßum-
taquil ebß yedß spitalil ebß,
syalan ebß icha tic:

10 Vachßchom tzßem laånaj co xan
pat, ol co bßoxiqßue yedß qßuen
qßueen tzeybßil. Vachßchom
schßacjiel teß sicómoro sco cßan
steßaloc co pat, palta axo pax teß
cßuteß ol co cßan sqßuexuloc teß,
xchi ebß.

11 A Jehová ol icßancot ebß ajcßol
yajoch dßa viåaj Rezín, yic
syacßan oval ebß dßa Israel.

12 A dßa stojolal bßaj sjavi cßu ol cot
ebß aj Siria, axo dßa stojolal bßaj

tzßem cßu ol cot ebß filisteo. Jun-
xoåej ol aj satjiel Israel yuj ebß.
Vachßchom icha chiß ol ajoc,
palta manto ol ochlaj vaan
yoval scßol Jehová, ol yacßåejcot
yaelal dßa schoåabß.

13 Palta axo ebß schoåabß chiß jun,
max sna sbßa ebß yalanxi sbßa dßa
Dios, vachßchom ix acßjioch sya-
elal ebß. Max yacßoch sbßa ebß
dßa yol scßabß Jehová Yajal dßa
Smasanil.

14 Yuj chiß icha junoc nocß nocß xic-
jiel såe yedß sjolom yuj junoc
mach, ma icha bßaj junåej cßual
schßacjiel teß palma yedß teß aj,
icha chiß ol utaj ebß israel chiß
yuj Jehová.

15 (A jun jolom chiß, aton ebß
yichamtac vinaquil choåabß yedß
ebß yajal yaji. Axo jun åe chiß,
aton ebß syaloch sbßa schecabßoc
Dios, palta aåej es syacß cßaybßaj
ebß.)

16 A ebß yajal yaji, toåej tzßacßji
musansatil ebß anima yuj ebß,
axo ebß tzßoch tzacßan yuj ebß
chiß toåej satbßat ebß.

17 Yuj chiß maåxo ol ocß scßol
Jehová dßa ebß quelemtac vinac,
dßa ebß unin maåxa smam yedß
dßa ebß ix ix chamnac yet-
bßeyum, yujto a ebß anima tic,
junelåej ix te chucbßi ebß,
axoåej chucal lolonel syal ebß
smasanil. Yuj chiß manto ol
ochlaj vaan yoval scßol Jehová,
ol yacßåejcot yaelal dßa
schoåabß.

18 A schucal ebß anima chiß, nivan
tas tzßixtax yuuj, icha val yic
tzßel cßacß a stzßabßat teß qßuiix
yedß vayumtac, stzßapaxbßat
nivac yax luum yuuj, syoyan

sbßa chacxuxum icß dßa scal
stabßil sqßue chiß.

19 Yuj val yoval scßol Jehová Yajal
dßa Smasanil, van slajviel
schoåabß yedß ebß anima, icha
tzßaj slajviel junoc choåabß yuj
teß cßacß. Maåxo ol ecßlaj syaelal
ebß anima dßay junjun.

20 Yalxoåej tas jabßoc ol ilchaj yuj
ebß, ol yabßlanbßat ebß, palta
maå ol ecßlaj svejel ebß, maå ol
bßudßjoclaj ebß. Yuj chiß ol laj
schibßat yuninal ebß yuj vejel.

21 A ebß yiåtilal Manasés, ol yacß
oval ebß yedß ebß yic Efraín. Ol
spacanpax sbßa ebß yic Efraín
chiß. Axo ol ajoc, ol yacß oval ebß
scha macaåil yedß ebß aj Judá.
Vachßchom icha chiß ol aj ebß,
palta manto ol ochlaj vaan
yoval scßol Jehová, ol yacßåejcot
yaelal dßa schoåabß.,910

10 1 Obßiltac ex tze bßo juntzaå
ley maå tojoloc, tzßixtax ebß

anima yuuj.
2 Max eyal syaelal ebß mebßatac

anima tzßixtaj dßa scal in
choåabß. Malaj yelcßoch jabßoc
ebß dßa yol e sat. Tzeyelqßuej tas-
tac ay dßa ebß ix chamnac yet-
bßeyum yedß dßa ebß unin maåxa
smam.

3 ¿Tas val ol eyutej e bßa ayic ol
javoc eyaelal, ayic ol eyilan scot
yaelal chiß dßa najat? ¿Mach bßaj
ol e cßan colval? ¿Bßajtil ol
eyacßcan e bßeyumal?

4 A mach dßa e cal maå ol icßjoc-
bßat dßa chßoc nacional, ol mil-
joccham yedß ebß chamnacxo.
Vachßchom icha chiß ol ex ajoc,
palta manto ol ecß yoval scßol
Jehová. Ol yacßåejoch eyaelal
chiß.

A ebß aj Asiria ix yamcßabßaj yuj Dios

5 Ix yalan Jehová icha tic: Obßil-
tac viå sreyal Asiria. A ticnaic
van vacßlabßan viå icha junoc teß
cßococh svacßlabßej yedß yoval in
cßool yic svacßanoch eyaelal.

6 A ex malaj jabßoc velcßoch
dßayex, tze tzuntzejpaxcot yoval
in cßool, a viå tzin checbßat
dßayex. Tzin checbßat jun viå
rey chiß, yic vachß syelqßuejbßat
masanil e bßeyumal viå, tzex
stecßancanem viå icha lum
socßom dßa yoltac bße.

7 Palta maåocåej chiß nabßil yuj
viå sreyal Asiria chiß, nabßil pax
yuj viå to tzijtum nación ol satel
viå.

8 Syalan viå icha tic: Masanil ebß
yajal in soldado, icha rey yaj
ebß, a in svacß mandar ebß.

9 Lajan ix vutej choåabß Calno
yedß choåabß Carquemis. Icha ix
vutej Hamat, icha pax chiß ix
vutej choåabß Arfad. Axo
Samaria lajan ix ajcan yedß
Damasco.

10 Ix viquejcan juntzaå nación tzij-
tum sdiosal. A val sdiosal ebß
chiß, ecßto yipal dßa yichaå
sdiosal ebß aj Jerusalén yedß ebß
aj Samaria.

11 Yuj chiß jun, a val tas ix in cßulej
dßa Samaria chiß yedß dßa
sdiosal, ¿tom maå ol tzacßvan-
pax in cßulan dßa Jerusalén yedß
sdiosal? xchi viå, xchi Jehová.

12 Ayic ol lajvoc syamcßabßaj viå
sreyal Asiria chiß yuj Jehová yuj
scßulan tas nabßil yuj dßa tzalan
Sion yedß dßa Jerusalén, ichato
chiß bßian, ol yacßanxioch yaelal
Jehová dßa yibßaå viå yuj

masanil tas ix scßulej yuj
yacßumtaquil, yujto nivac vinac
ix yutej sbßa viå.

13 Ix yal viå sreyal Asiria chiß icha
tic: Yuj val sjelanil in pensar ix
elcßoch juntzaå ix in cßulej tic, ix
nachaj val in cßulani. Ix techaj
in qßuexan smojonal juntzaåxo
choåabß, ix vicßancanecß masanil
tastac ay dßay. Ix techajpax in
tecßancanem ebß rey chiß yedß
vipal.

14 Icha val quicßanqßueta såolobß
nocß much dßa yol soß ayic malaj
nocß snun chiß ayeqßui, icha chiß
ix vutej vicßanecß sbßeyumal jun-
tzaå nación chiß. Ix vicßanpax-
canecß slum ebß, maåxalaj bßaj ix
yal yalan sbßa ebß. Malaj tas ix
yal ebß, toåej ix och qßuelan ebß,
xchi viå.

15 Palta naec nabßi, ¿tocval nivan
yelcßoch qßuen chßacabß yedß
qßuen serrucho dßa yichaå mach
scßanani? A junoc cßococh nabßa
teß, ¿tom a teß ol acßan ibßxoc
junoc anima scßanan chiß?

16 Yuj val chiß, a Jehová Yajal dßa
Smasanil, aß ol acßancot junoc
yabßil te ov, axo ol icßanel yip
ebß viå soldado te tecßan ayoch
yipoc scßol viå sreyal Asiria
chiß, ol satel yacßumtaquil viå
icha stzßabßat junoc tas yuj teß
cßacß.

17 A Dios Axoåej Ochi, saquil-
qßuinal yaj dßa Israel, junåej
cßual ol satel ebß aj Asiria yuuj,
icha tzßaj stzßaem teß qßuiix yuj
teß cßacß.

18 Ol satel masanil ebß nivac vinac,
icha tzßaj satel teß nivac teß yedß
teß avbßen teß vachß yilji schßac-
chajemi. Icha junoc mach yaßay

to maåxa yip, icha chiß ol ajcan
Asiria chiß.

19 Jayvaåxoåej ebß soldado olto
canoc, icha tzßajcan jayeocxo te
teß max chßacjieli, vachßchom
junoc unin ol yal sbßisan ebß.

20 A dßa jun tiempoal dßa bßaqßuiå,
a jayvaåxo ebß israel yiåtilal
viåaj Jacob ol colchajcanoc,
maåxo ol yacßoch jun choåabß
ebß yipoc scßool, aton jun ijan
ix satanel ebß, palta a Jehová
sDiosal ebß ol yacßoch yipoc
scßool, aton Dios Axoåej Ochi.

21 Ay jayvaå ebß yiåtilal viåaj
Jacob ol meltzajxioch spensar
dßa Dios te ay yip.

22 Vachßchom a ebß israel, te nivan
sbßisul ebß icha yarenail stiß aß
mar, palta jayvaåxoåej ebß ol
meltzaj dßa schoåabß. Nabßilxo
yuj Dios to ol satel ebß icha val
dßa stojolal.

23 A Jehová Yajal dßa Smasanil
ol satanel masanil anima dßa
yol smacbßen tic, icha ajnac
yalani.

24 Palta aß tzßalan icha tic: Ex in
choåabß cajan dßa Sion, vachß-
chom ol ex smacß ebß aj Asiria
dßa teß jixcßabß teß, mato yedß
scßococh ebß, icha yutejnac ex
ebß aj Egipto, palta maå ex xiv
dßa ebß,

25 yujto yic val jayeß cßual tic ol
tupem yoval in cßol dßayex. Ol
in satel ebß aj Asiria chiß yedß
yoval in cßool.

26 A in Jehová Yajal in dßa
Smasanil, ol vacßoch yaelal dßa
yibßaå ebß, icha ajnac in satanel
choåabß Madián dßa slacßanil
qßuen tenam yic Oreb, icha
ajnac in chßoxan in poder ayic

in pojannac snaåal aß Chacchac
Mar dßa Egipto.

27 A dßa jun tiempoal chiß, ol
viqßuel icatz ayoch dßa eyibßaå
yuj ebß aj Asiria chiß, icha tzßaj
scaåchajel teß yugo ayoch dßa
yibß sjaj nocß vacax.

Scot ebß aj Asiria

28 A ebß ajcßol chiß, aton ebß aj
Asiria, van sjavi ebß dßa Rimón
yedß dßa Ajat, van yecß ebß dßa
Migrón. A dßa Micmas scan
yicatz ebß.e

29 Ix cßaxpajecß ebß dßa jun nivan
chßolan, ix sbßoanqßue scam-
pamento ebß dßa Geba. Axo ebß
aj Ramá, ix xivcan ebß. A ebß aj
Gabaa schoåabß viåaj Saúl, van
sbßat ebß elelal.

30 Ex cajan ex dßa Galim, elocabß
eyav. Abßec yel av chiß ex aj
Lais. Obßiltac ex ex aj Anatot.

31 Van sbßat ebß aj Madmena elelal.
A ebß cajan dßa Gebim van bßat
scßubßanpaxel sbßa ebß.

32 A ticnaic ol ecß acßval yuj ebß
soldado chiß dßa Nob. Smuchß
scßabß ebß, syicßanchaaå ebß,
schßoxancot ebß to ol yacß ganar
tzalan Sion tic ebß, aton choåabß
Jerusalén.

33 Ilec val, a Jehová Yajal dßa
Smasanil ol satanel ebß ayoch
ajcßolal dßay icha tzßaj schßacjiel
te teß dßa Líbano. Ayxo smay
scßaå yem teß. Aton te teß chaaå
steel, vachß yilji, stelvi dßa sat
luum.

34 Icha chiß ol aj satjiel ebß ajcßol
chiß, icha tzßaj schßacjiel te teß

bßaj te cßayum, aton te teß vachß
yilji dßa Líbano chiß.,1011

A yopisio viå Mesías

11 1 Icha val svolan junoc te yibß
teß, icha chiß ol aj

spitzvichaaå jun yiåtilal viåaj
Isaí.

2 Ol ochåej Yespíritu Jehová
yedßoc. Aß ol acßan sjelanil yedß
yaj pensaril. Yuj Yespíritu chiß,
ol nachajel yacßan razón, ay pax
yipal. Ol yojtaquejel Jehová, ol
icßjocpaxchaaå yuuj.

3 Ol scßanabßajej Jehová chiß dßa
tzalajcßolal.
Maå ol schßolbßitej ebß anima
dßa ichåejtaß, ma yuj tas syabß
dßa spatic ebß.

4 Dßa stojolal ol sbßo yaj yoval
ebß mebßaß yedß ebß anima
emnaquil syutej sbßa. Toåej ol
yalaß ol acßjoc syaelal ebß tzßecß
dßa yibßaå, ol acßjococh ebß
scßulan chucal chiß dßa yol
scßabß chamel.

5 A tas tojol yedß tas yel, a chiß ol
checlaj dßay.

6 A dßa jun tiempoal chiß, a nocß
oques yedß nocß yunetac calnel,
juncßolal ol aj nocß. A nocß tigre
yedß nocß chiva, junåej ol em
cutzan nocß. A nocß quelem
vacax yedß nocß choj, junåej ol
qßuibß nocß. Axo junoc unin ol
taåvan nocß.

7 A nocß nun vacax yedß nocß nun
oso, junåej ol aj nocß. Axo yuneß
nocß, junåej ol em cutzan. A nocß
choj, a aå aåcßultac ol scßux nocß
icha nocß vacax.

8 A ebß nenetac unin, ol tajnoc ebß
bßaj ay yolanil nocß chan. Ol
såaloch scßabß ebß dßa yolanil
nocß ajavchan, palta maå ol
chijoclaj ebß yuj nocß.

9 Maåxa chucal ol ujoc dßa jun
tzalan sicßbßilel yuj Jehová. Icha
tzßaj sbßudßjiel aß mar yuj a aß,
icha val chiß ol aj yojtacajel
Jehová yuj masanil anima dßa
yolyibßaåqßuinal tic, masanil ebß
ol ojtacanel Jehová chiß.

10 A dßa jun tiempoal chiß, ol chec-
laj jun rey dßa scal yiåtilal viåaj
Isaí. Chequel ol ajqßue dßa scal
juntzaå nación yic ol smolbßej
sbßa ebß bßaj ayecß chiß. Te nivan
ol aj yelcßoch jun lugar bßaj ol aj
chiß.

Ol meltzaj ebß icßbßilbßat

dßa chßoc nacional

11 A dßa jun tiempoal chiß, ol
schßox spoder Jehová junelxo,
yuj chiß ol smolbßejcot masanil
ebß schoåabß sacleminac yajcan-
bßati. Ol cot ebß aytocan dßa
Asiria, dßa Egipto, dßa Patros,
dßa Etiopía, dßa Elam, dßa Sinar,
dßa Hamat yedß dßa juntzaåxo
choåabß ay dßa stitac aß mar.

12 A Dios ol chßoxanqßue junoc
yechel dßa scal juntzaå nación,
yic ol smolbßej sbßa ebß israel
sacleminac yajcanbßati. Aåej-
tonaß ol smolbßejxi sbßa ebß aj
Judá sacleminac yajcanbßat bßaj
slajvicßoch yolyibßaåqßuinal tic.

13 Ol lajvoc chichoncßolal dßa scal
Efraín yedß Judá, maåxo ol yacß
oval ebß.

14 Axo ebß scha macaåil, junåej ol
bßat ebß yacß oval dßa ebß filisteo
dßa stojolal bßaj tzßem cßu. Ol

yacßan ganar ebß. Junåej ol aj
yicßanecß sbßeyumal ebß cajan
dßa stojolal bßaj sjavi cßu ebß,
aton Edom, Moab yedß pax ebß
amonita, yujto ol can ebß dßa yol
scßabß ebß.

15 A Jehová ol acßan tup jun
scßabß aß Chacchac Mar. Ol
yacßanpaxcot jun oval icß te
cßacß dßa yibßaå aß Éufrates,
ol tup aß. Uqueß macaå ol ajcan
aß, yuj chiß maåxo ol yiqßuel
xaåabß ebß anima ayic ol ecß
ebß dßa yol aß.

16 Ayic ol meltzajxoc ebß schoåabß
Jehová aycan dßa Asiria, jacanxo
jun nivan bße bßaj ol ecßta ebß,
icha ajnac bße bßaj cotnac ebß
choåabß israel elnac dßa Egipto.,1112

Bßit yuj acßoj yuj diosalil

12 1 A dßa jun tiempoal chiß, ol
ex bßitan icha tic:

Mamin Jehová, scacß yuj diosal
dßayach. Vachßchom ix cot yoval
a cßol dßa quibßaå, palta toxo ix
ecßbßati, axo ticnaic, van acßan
snivanil co cßool.

2 Ach co Diosal, co Columal aji.
Tzach cacßoch yipoc co cßool,
yuj chiß max oå xivlaj. Mamin
Jehová, tzach co bßitej, yujto a
achåej tzacß quip, tzoå a colan-
paxi, xe chama.

3 Icha stzalaj junoc mach stacji
stiß syucßan a aß sqßueul sjaj, icha
chiß ol ex tzalaj yuj e colnabßil
ol yacß Jehová.

4 Yuj chiß a dßa jun tiempoal chiß,
ol eyal icha tic: Caqßuec yuj
diosal dßa Jehová, calec vachß
lolonel dßay. Calequel dßa scal
junjun nación tastac ix scßulej,
yic vachß snacot ebß jantac

1015 ISAÍAS 11, 12

Biblia en Chuj de San Mateo Ixtatán, 1ra ed. © 2007, Sociedad Bíblica de Guatemala



svachßil. Malaj junocxo lajan
yedßoc.

5 Coå bßitanaåec dßa Jehová,
yujto te nivan yelcßoch tas ix
scßulej, yovalil tzßojtacajel dßa
masanil yolyibßaåqßuinal tic.

6 A oå cajan oå dßa Sion tic,
elocabß cav dßa tzalajcßolal,
yujto a co Diosal ayecß quedß a
oå israel oå tic, Axoåej Ochi. Te
nivan pax yelcßochi, xe chama.,1213

A tas ix alchajel

dßa yibßaå Babilonia

13 1 Ayocto ix schßoxan Jehová
vil a in Isaías in yuninal

viåaj Amoz tas ol javoc dßa yibßaå
Babilonia, yuj chiß ix val icha tic:

2 Aqßuecqßue junoc yechel yic
oval dßa sjolom junoc lum vitz
malaj steßal. Avajaåec dßa ebß
soldado to tzßoch ebß yacß oval.
Iqßuecqßue e cßabß tze chßoxan
bßaj tzßoch tzacßnaj ebß soldado
dßa spuertail bßaj tzßoch ebß yajal
yaj dßa Babilonia.

3 Toxo ix vavtej ebß viå in sol-
dado te tecßan, toxo ix val dßa
ebß viå acßum oval sicßbßilxoel
vuuj, ol tzalaj ebß viå ayic ol in
satanel ebß ayoch ajcßolal dßayin
yuj yoval in cßool, xchi Jehová,
xin chi.

4 Abßec val yoch jun av dßa jolom-
tac vitz, tzijtum anima tzßel yav,
aton ebß anima ix laj cot dßa jun-
tzaåxo nación ix smolbßej sbßa.
A Jehová Yajal dßa Smasanil van
smolbßan ebß soldado ol acßan
oval chiß.

5 Aton ebß ix cot dßa juntzaå
nación te najat, bßaj slajvicßoch
lum luum. A Jehová sjavi yedß
syamcßabß yic yoval scßool, ol

satanel masanil anima dßa sat
luum tic.

6 Elocabß veqßuecßoc eyav, yujto
lacßanxo sjavi jun cßual yic yoval
scßol Jehová Syal Yuj Smasanil.
A dßa jun cßual chiß, ol satjoquel
masanil tas yuuj.

7 Yuj chiß jun, masanil anima, ol
el yip scßabß ebß yuj xivelal,
maåxo animaoc ol ajcan ebß.

8 Ol te xivqßue ebß. Ol ja val jun
nivan ilcßolal yedß yaelal dßa
yibßaå ebß. Ol qßue cotan, ol qßue
cuman ebß yabßan syail, icha
junoc ix ix tzßalji yuneß. Toxoåej
ol yil-lajoch sat ebß, ol checlajel
xivelal dßa sat ebß.

9 Van sjavi jun cßu yic Jehová,
jun cßual bßaj maåxo ol
syamoch vaan yoval scßool.
Toxoåej ol can tzßinan lum
luum tic yuuj, ol satel masanil
ebß chuc.

10 A dßa jun cßu chiß, masanil qßuen
cßanal sveei dßa satchaaå,
maåxo ol yacßlaj yoc qßueen. Ol
qßuicßbßocpaxel yoc cßu ayic van
sjavi, maåxo ol yacßpaxlaj yoc
qßuen uj.

11 Ol yalan Jehová icha tic: Ol
vacßoch syaelal masanil ebß
anima dßa yolyibßaåqßuinal tic
yuj chucal scßulej ebß. Ol
viqßuem ebß syicßchaaå sbßa. A
ebß malaj yelcßoch ebß
yetanimail dßa sat, maåxa jabßoc
ol aj yelcßoch ebß.

12 Jayvaåxoåej anima ol canoc,
yuj chiß puralxoåej ol ilchaj ebß
icha qßuen oro te vachß, qßuen
scot dßa Ofir.

13 Ol in tzicubßtaåej satchaaå, ol
viqßuel lum luum dßa yedßtal yuj
yoval in cßol a in Jehová Yajal

in dßa Smasanil. Ol te cot val
voval dßa jun cßual chiß.

14 A ebß anima, lajan ol aj ebß icha
nocß chßucul pechbßil, ma icha
junoc åilaå nocß calnel saclem-
bßati, maåxa mach smolbßani. Ol
laj bßatcan junjun ebß anima chiß
elelal dßa schoåabß yedß bßajtac
cajan.

15 Yalåej mach ol yamchajoc, ol
tecjoc chamoc. Yalåej mach ol
yacß yamchaj sbßa, ol miljoc-
chamoc.

16 Qßuelan val och ebß, ol miljoc-
cham yuninal ebß dßa sat luum.
Ol laj icßjoquelta tastac ay dßa
yoltac spat ebß, ol ixtaj ebß ix
yetbßeyum ebß.

17 Ol vacßcot ebß aj Media satel ebß.
A ebß chiß, maå ol och qßuelan
ebß yuj qßuen plata, ma qßuen
oro.

18 A yedß sjul-labß ebß, ol sjulan-
cham ebß quelemtac ebß. Maåxo
ol ocßlaj scßol ebß dßa ebß cotac
unin yedß dßa ebß acß unin.

19 A Babilonia chiß, aåej vachß yilji
dßa yichaå juntzaåxo nación. Te
acßumtac ebß caldeo yedßoc, icha
qßuen qßueen vachß yilji, palta
lajan ol ajcan icha ajnaccan
Sodoma yedß Gomorra ayic in
satannaqueli.

20 Maåxa bßaqßuiå ol cajnaj anima
dßay. Maåxo ol yaqßuem scam-
pamento ebß tzßecß staåvej nocß
smolbßetzal nocß taß.

21 Axoåej nocß caltacteßal nocß ol aj
taß. Ol bßudßjoquel yoltac pat yuj
nocß tonton yedß nocß avestruz.
Ol ecß tzßitiljoc nocß cßultaquil
chiva taß.

22 A dßa yoltac nivac cuartel yedß
dßa yoltac palacio te vachß yilji

dßa Babilonia chiß, ataß ol laj ocß
juntzaå nocß icha nocß oques.
Van scßoch scßual yic satjiel jun
nación chiß, maåxo ol ecß
tiempo, xchi Jehová.,1314

Ol meltzajxoc ebß israel

14 1 Ol ocßxoc scßol Jehová dßa
ebß israel, ol schaxioch ebß

schoåabßoc. Ol icßjocxicot ebß bßaj
cajan yuj Jehová chiß, ol jax ebß dßa
sluum junelxo. Ay ebß chßoc
choåabßil junåej ol yutoc sbßa yedß
ebß, ol javoc cajan ebß dßa scal ebß
yiåtilal viåaj Jacob chiß. 2 Ay jun-
tzaå choåabß ol colvaj yicßancot ebß
israel chiß yic ol javoc ebß dßa sluum
chiß. Ol ochcan juntzaå ebß chßoc
choåabßil schecabßoc ebß israel dßa
lum sluum Jehová. A ebß icßjinacbßat
ebß israel schecabßoc dßa yalaåtaxo,
ol och ebß schecabßoc ebß israel chiß.
Axo ebß chuc yutejnac sbßa dßa ebß
dßa yalaåtaxo, ol can ebß dßa yalaå
smandar ebß.

Sbßuchji viå sreyal Babilonia

3 Ex choåabß Israel, ayic ol ex col-
chaj yuj Jehová dßa scal e cuscßolal
yedß dßa eyaelal bßaj ayex och dßa
checabßoc, 4 ol e bßitej jun bßit tic yic
tze bßuchan viå sreyal Babilonia:

Ilecnabß val tas ix utaj viå ix
acßanoch co yaelal tic. Ilecnabß
val ix aj viå yuj yacßumtaquil.

5 Toxo ix icßjiel yopisio viå yuj
Jehová. Toxo ix caåchaj
scßococh viå yic yopisio,

6 aton viå ix acßanoch syaelal jun-
tzaåxo nación. Max ochlaj vaan
viå yixtan ebß yedß yoval scßool.
Ilbßaj cßol ix aj ebß yuj yoval viå
chiß, maj lajvoc yixtaj ebß yuj
viå.

1017 ISAÍAS 13, 14

Biblia en Chuj de San Mateo Ixtatán, 1ra ed. © 2007, Sociedad Bíblica de Guatemala



7 Yuj chiß juncßolal yaj masanil
anima, sbßitan ebß yuj tzalaj-
cßolal.

8 A teß tzicap yedß teß cßuteß dßa
Líbano, ichato stzalaj teß, ichato
syal teß icha tic: Atax yic ach
sateli, maåxalaj mach tzoå
chßacaneli, xchi teß.

9 A bßaj ayecß ebß chamnac,
toxoåej sqßue åilnaj ebß ul
schaan viå sreyal Babilonia chiß.
Ichato tzßel svayaå spixan ebß
chamnac chiß. A ebß yajal dßa sat
lum tic dßa pecaß, sqßue vaan ebß
yuj ul schaan viå rey chiß, sqßue
vaan ebß dßa yoltac strono dßa
yichaå viå.

10 Masanil juntzaå ebß chiß, syal
ebß dßa viå icha tic: ¿Tom ix el
ip a ach tic? ¿Tom lajan ach aj
quedßoc?

11 A dßa pecaß tzach icßjichaaå yedß
bßit yedß teß arpa. Axo ticnaic,
ayachxo ecß dßa co cal a oå
chamnac oå tic. Jichan ach ecß
dßa a vaynubß dßa scal nocß aßay,
axo a cßuß, nabßa aßayxoåej, xchi
ebß chamnac chiß dßa viå.

12 Ach nit cßanal to tzach veei dßa
qßuiåibßalil, ix ach yumjicot
xututoc dßa satchaaå. Ato dßa
sat lum tic ach javi taånajoc. A
ach ton tic ix aqßuem laånaj jun-
tzaå choåabß.

13 Ix a naß icha tic: Ol in qßuecßoch
dßa satchaaå. Ataß ol in bßoem in
trono dßa yibßaåtac qßuen scßanal
Dios. Ataß ol vacß yajalil, ol in
em cßojan dßa jun tzalan bßaj
syacß molchajel dßa stojolal
norte.

14 Ol in qßuecßoch dßa yibßaå asun
te chaaå ayqßuei. Lajan ol in aj
yedß Dios Axoåej Ochi, xa chi.

15 Palta val yel, toxo ix ach
emcßoch dßa yedßtal chamel, ato
dßa sjulalxo yich ix ach emcan-
cßochi.

16 A val ebß tzach ilani, tzßoch val
qßuelan ebß dßayach, snaan ebß
uuj icha tic: ¿Mantoc a jun viå
tic tzßacßan ibßxoc masanil
anima, viå tzßacßanqßue åilnaj
masanil nación?

17 Ix can tzßinan yolyibßaåqßuinal
yuj viå, cuseltac ix ajcan junjun
choåabß yuj viå, maåxa junoc
ebß ayoch preso ix yaqßuel viå
dßa libre, xchi ebß chamnac chiß.

18 Masanil ebß sreyal junjun nación
juncßolalxo yaj ebß, oyanoch
sbßeyumal ebß dßa stzßeytac,
munil ayecß junjun ebß bßaj
mucan.

19 A achxo tic, najat ix ach yum-
jicanel icha cßalem yajbßentacxo.
A a nivanil, ix yumjicanbßat dßa
scal snivanil ebß viå soldado tec-
bßilchamoc, aton dßa yol jun
xabß yolanil qßuen qßueen.

20 Maå ol mucjoc a nivanil icha
ajnac juntzaåxo ebß rey, yujto ix
ixtejbßat a nación, yujto ix a
milcham ebß anima dßa yol a
nación chiß. Maåxa bßaqßuiå ol
bßinaj iåtilal a ach chuc ach tic.

21 Bßoocabß yedßtal bßaj ol miljoc-
cham ebß uninal, yuj val jantac
chucal scßulejnac ebß smam
yicham ebß. Maåxo ol yacß man-
dar masanil yolyibßaåqßuinal tic
ebß. Maåxo ol bßudßjoquel sat
lum tic yuj yiåtilal ebß, xchi jun
bßit chiß.

22 A val Jehová Yajal dßa Smasanil
tzßalan icha tic: Ol vacßbßat
yoval in cßol dßa yibßaå
Babilonia. Ol in satel jun

choåabß chiß. Maåxa bßaqßuiå ol
bßinajoc, maåxa junoc anima ol
can dßay. Maåxa yuninal ebß, ma
yixchiquin ebß ol canoc.

23 Bßesbßon ol ajcan in sataneli,
ichato ol ecß meslabß dßay.
Axoåej nocß tonton ol aj dßay,
paåpumbßa ol ajcan a aß dßay,
xchi Jehová.

Ol satel Asiria

24 A Jehová Yajal dßa Smasanil
toxo ix yacß stiß, ix yalan icha
tic: Masanil tas ix in na in
cßulej, ol in cßulejåej.

25 Ol in satel ebß aj Asiria dßa in
choåabß. Ol in satel ebß dßa lum
jolomtac vitz dßa yol in mac-
bßen. Ol vicßanel yaelal ayoch
yuj ebß dßa ebß in choåabß,
maåxa bßaqßuiå ol ixtaj ebß yuj
ebß junelxo.

26 A jun tic, nabßil vuj dßa yibßaå
masanil yolyibßaåqßuinal tic.
Toxo ix in naßa to ol in satel
masanil nación yedß in poder,
xchi Jehová.

27 Tato icha chiß ix aj snaan
Jehová Yajal dßa Smasanil,
¿machto val junoc ol yal
scachanoch vaan? Tato vachßxo
yaj yuuj, ¿machto val junoc ol
yal sqßuexani?

A tas albßilcan dßa yibßaå ebß filisteo

28 A dßa jun abßil bßaj chamnac
viåaj rey Acaz, ix schec Jehová
valcan a in Isaías in tic icha tic:

29 Ex filisteo, manto ex comon
tzalaj yuj bßaj ix caåchajbßat teß
sjixcßabß teß jun ix acßanoch eya-
elal. A dßa junoc nocß chan, ataß
ol pitzvoquelta junoc nocß ajav-
chan te ay smay. Axo dßa nocß

ajavchan chiß ol pitzvoquelta
junocxo nocß chan ecßbßal te
chuc, jelan sbßeyi ichato sjeåvi
nocß.

30 A ebß mebßaß ay dßa smacbßen
Jehová, ol va ebß dßa tzalajcßolal
icha nocß calnel. A ebß malaj tas
ay chiß dßay, ol vay ebß dßa
tzalajcßolal. Axo dßayex filisteo
ex tic, ol yaqßuem vejel Jehová
chiß dßa e cal, axo jayvaåoc ex ol
ex canoc, ol ex cham yuj vejel.

31 Elocabß veqßuecßoc eyav e
masanil ex filisteo, tzex ibß-
xiqßue yuj xivelal. Yujto a dßa
norte scot jun åilaå ebß soldado
icha junoc nivan topan teß tabß.
Malaj junoc tzßelcan dßa scal ebß.

32 ¿Tas ol aj co pacan dßa ebß
schecjicot dßayoå yuj jun nación
chiß? Alec dßa ebß to a Jehová ix
acßan stecßanil choåabß Sion. A
ebß ayoch ilcßolal dßa scal
schoåabß, a dßa Sion chiß ol scol
sbßa ebß.,1415

A tas albßilcan dßa yibßaå Moab

15 1 Aton juntzaå lolonel tic ix
alchaj dßa yibßaå Moab:

Junåej acßval ol satel choåabß Ar
dßa yol yic Moab. Ol can tzßinan.
Junåej acßval pax ol satel
choåabß Kir dßa yol yic Moab
chiß. Ol can pax tzßinan.

2 A ebß aj Dibón, ol qßue ebß
oqßuel dßa spatil sdiosal dßa
schon jun tzalan. Ol el val yav
ebß aj Moab ayic ol pojem
choåabß Nebo yedß Medeba.
Masanil ebß viå vinac, ol sjoxel
xil sjolom ebß viå yedß xil stiß
yuj cuscßolal.

3 A pichul ya sva ayoch yuj ebß,
ayic ol ecß ebß dßa yoltac bße yedß

dßa yibßaåtac spat. Ol el yav ebß
yuj syaelal chiß. Ol laj ocß
masanil anima chiß dßa mercado.
Ol tup val yal sat ebß yoqßui.

4 A ebß aj Hesbón yedß ebß aj Ele-
ale, ol scßan colval ebß. Olto abß-
chaj yel yav ebß chiß dßa Jahaza.
Masanil ebß soldado yic Moab,
ol el yav ebß, ol el yip ebß yuj
xivelal.

5 Tzin cus val yuj ebß aj Moab
chiß. Ol bßatcan ebß elelal
smasanil dßa Zoar, ol cßoch ebß
dßa Eglat-selisiya. Ol qßue ebß
oqßuel dßa vitzal Luhit yedß bßaj
sbßat sbßeal Horonaim. Ol el
veqßuecßoc yav ebß yuj yaelal ol
javoc dßa yibßaå.

6 Ol tup a aß ay dßa yol yic Nim-
rim. Ol tacjoquel aå aåcßultac,
maåxa bßaj ol ilchaj jabßoc yaax.

7 Yuj chiß ol smolbßej sbßeyumal
ebß, ol yicßanbßat ebß dßa yichaå-
bßat jun schßolanil bßaj ay teß
bßacmam.

8 Ol abßchaj yel yav ebß yuj cus-
cßolal masanto bßaj slajvicßoch
smacbßen Moab chiß. Ol abßchaj-
pax dßa Eglaim yedß dßa
Beer-elim.

9 A a aß ay dßa Dimón, ol chac-
bßoquel aß yuj chicß, palta ayto
juntzaåxo yaelal ol yacßcot Dios
dßa yibßaå ebß. Ol yacßcot jun
nocß choj ol chianbßat ebß olto el
dßa Moab chiß yedß ebß pitzanto
olto can dßa sat luum chiß.,1516

Ol bßat scol sbßa ebß aj Moab

dßa Judá

16 1 Ex aj Sela ay dßa tzßinan
luum, aqßueccot nocß e

calnel dßa jun yajal choåabß dßa
tzalan Sion.

2 A ebß ix aj Moab, tzßecß lemnaj
ebß ix dßa aß Arnón. Icha nocß
much tzßel lemnaj dßa soß yuj
xivelal, icha chiß yaj ebß ix.

3 Ol yalan ebß aj Moab chiß dßa ebß
aj Sion icha tic: Naec tas
tzeyutej oå e colani. A exxo tzex
och co columaloc, icha junoc te
teß ay yeåul dßa chimcßualil,
ichocabß taß tzeyutej oå e
cßubßanel dßa eyeåul. Icha junoc
tas dßacßvalil, maå chequeloc,
icha chiß tzoå eyutej a oå van co
bßat elelal tic, maå oå e chßoxoß.

4 Chaoåeccßoch cajan dßa e cal,
tzoå e cßubßanel dßa ebß van oå
sayaneqßui, xchi ebß aj Moab
chiß.
Ayic ol satel jun mach tzßixtan
ebß anima chiß yedß satanpaxel
juntzaå schoåabß ebß,

5 axo jun yiåtilalcan viåaj David
ol och reyal, ol yacßan yajalil
dßa scal anima dßa svachßilal
yedß dßa sjichanil. Ol yacß val
och dßa scßool sbßoan yaj ebß
anima dßa stojolal.

6 Cojtac val sicßlabßil tastac val
syutej sbßa ebß aj Moab yacßan
acßumtaquil. Acßumtacxoåej
scomon lolon ebß, palta a tas
syal ebß chiß, malaj jabßoc yel-
cßochi.

7 Yuj val chiß masanil ebß aj Moab
chiß, ol ocß ebß yuj schoåabß. Ol
cus ebß smasanil yuj juntzaå
taquiå sat uva quechquiltac scot
dßa Kir-hareset, ol taccanqßue
scßol ebß yuuj.

8 Masanil teß uva dßa Hesbón yedß
dßa Sibma ol ixtaxbßatoc. A dßa
yalaåtaxo, a ebß yajal dßa jun-
tzaåxo nación, stelvi ebß ayic
syucßan yal sat teß uva chiß ebß.

A teß uva chiß, tzato cßoch teß dßa
Jazer, scßochpax teß dßa lum
taquiåtac val sat yedß pax dßa
stitac aß mar.

9 Yuj chiß tzin ocß icha yocß ebß aj
Jazer yuj teß uva ay dßa Sibma.
Tzßelpaxcot yal in sat yuj teß ay
dßa Hesbón yedß dßa Eleale. A
dßa scal tas avabßil yuj ebß chiß,
ataß ol och av yic oval.

10 A bßaj avabßil teß uva, maåxalaj
av yic tzalajcßolal ol ochoc,
maåxa mach ol bßitan dßa scal
teß, maåxapaxlaj mach ol
tecßanel yal sat teß. A Jehová ol
acßan satel masanil av chiß.

11 Te cusnac in cßol yuj Moab, yuj
pax Kir-hareset, icha scusel-
taquil yoch sjaj teß arpa.

12 Vachßchom ol bßat ebß aj Moab
chiß yal sbßa dßa juntzaå lugar
chaaå, masanto scßunbßi ebß,
vachßchom sbßat ebß lesal dßa
stemplo sdiosal, palta maåxa
jabßoc tas ol yicß ebß.

13 Aton juntzaå lolonel tic yalnac-
can Jehová dßa yibßaå Moab dßa
pecataxo. 14 Axo ticnaic syal Jehová
icha tic:

Yic val oxeß abßil ticnaic, icha
tzßaj sbßisan junoc munlajvum
stiempoal smunlaji, icha chiß ol
aj satel sbßeyumal Moab. Vachß-
chom tzijtum ebß ticnaic, palta
junxoåej bßotzaå ol ajcan ebß. Ol
paticajel ebß, te maåxalaj yip ebß
bßaj ol scol sbßa, xchi Jehová.,1617

A tas albßilcan dßa yibßaå Damasco

17 1 Aton juntzaå lolonel tic
albßilcan dßa yibßaå choåabß

Damasco: A choåabß Damasco,
maåxo choåabßoc ol ajcanoc.
Axoåej scßajil ol qßuecan bßulan.

2 A juntzaå choåabß dßa stzßeytac
Aroer, ol can tzßinan dßa junel-
åej, ol ochcan svalabßoc nocß
molbßetzal nocß. Juncßolal ol va
nocß taß.

3 Maåxalaj choåabß ayoch
smuroal dßa yol yic Efraín. A
Damasco, maåxalaj yajalil. A
ebß aj Siria olto can chiß, qßuix-
velal ol ajcan ebß icha ebß israel,
xchi Jehová Yajal dßa Smasanil.

Yaelal ol ja dßa yibßaå Israel

4 A dßa jun cßual chiß, ol satel
yacßumtaquil ebß yiåtilal viåaj
Jacob, ol satel yip ebß, ol sat-
paxel sbßeyumal ebß.

5 A schoåabß ebß chiß, lajan ol
ajcan icha bßaj toxo ix jochchaj
ixim trigo, icha tzßaj sicßjiqßue
ixim jolom trigo tzato can dßa
spaåanil yic Refaim. Axoåej
ixim sbßatcan satcßolal scani.

6 Lajan pax ol ajcan ebß icha tzßaj-
can junoc teß olivo toxo ix macß-
chajemta sat, dßuåquiltac
tzßajcan chabß oxeoc sat teß chiß
dßa såitac scßabß, ma chaåeß
oyeoc scan dßa teß steßal chiß.
Icha chiß ol ajcanoc, xchi Jehová
co Diosal a oå israel oå tic.

7 A dßa jun tiempoal chiß, ol mel-
tzajxoc spensar ebß israel dßa
Mach Bßojinac, aton sDiosal ebß
Axoåej Ochi.

8 Maåxo ol yacßoch juntzaå yaltar
ebß sbßonac yipoc scßool. Maå-
xalaj ol aj yelcßoch juntzaå teß
yechel Asera dßa yol sat ebß yedß
pax juntzaå altar bßobßil yuj ebß
bßaj såus incienso.

9 A dßa jun tiempoal chiß, a jun-
tzaå choåabß ayoch smuroal, ol
can tzßinan. Icha ajnaccan

tzßinan schoåabß ebß heveo yedß
ebß amorreo ayic yelnac ebß
elelal yuj xivelal dßa ebß quetis-
raelal dßa pecaß, icha chiß ol
ajcanoc.

10 Yujto ix bßat co Diosal satcßolal
eyuuj, aton Jun coljinac oå,
maxtzac e nacoti tato a dßay co
colnac co bßa. Yuj chiß vachß-
chom tzeyavej juntzaå teß eyav-
bßen teß vachß, teß tzeyicßcot dßa
chßoc nacional,

11 vachßchom dßa junåej cßual
tzeyacß qßuibß teß yic xumacan
teß dßa jun cßu chiß, palta axo yic
ol javoc yaelal maåxa yaåal dßa
eyibßaå, malaj tas ol eyicß dßa
eyavbßen chiß.

12 Obßiltac ebß soldado scot dßa
juntzaåxo choåabß, te nivan
sbßisul ebß, icha scßaå sqßue vaan
aß mar scßaå scot ebß. Tzßel val
yav juntzaå choåabß chiß scoti,
icha val scßaå sbßat poåoljoc aß
nivac aß sbßeyi.

13 Vachßchom scßaå scot ebß, palta
ayic ol cachjoc ebß yuj Dios, ol
bßat ebß elelal icha tzßaj yicßjibßat
smatzßil ixim trigo yuj icß dßa
jolomtac vitz. Icha tzßaj yicß-
jibßat lum pococ yuj chacxuxum
icß, icha chiß ol aj ebß.

14 A dßa yemcßualil, te ay smay ebß
ajcßol chiß quilani, palta axo yic
sacbßi, maåxalaj ebß ayeqßui.
Icha chiß ol ajcan ebß tzoå
elcßani yedß pax ebß tzoå ixtani.,1718

A tas albßilcan dßa yibßaå Etiopía

18 1 Obßiltac val jun choåabß bßaj
srumumi scßaxil nocß cotac

nocß, aton jun choåabß ay dßa
yichaåbßat aß nivan aß yic
Etiopía.

2 Syacßbßat ebß schecabß dßa yibßaå
aß nivan Nilo, sbßat ebß dßa
yibßaå aß yedß juntzaå teß aj
tzecßbßil valsoal. Ex checabß,
meltzajaåec dßa e choåabß bßaj
cajan ebß chaaå steel, ebß malaj
xil snivanil, ebß ay smay sbßinaj
dßa juntzaåxo choåabß, ebß te
tecßan, ebß satanel juntzaå
choåabß, ebß cajan dßa lum luum
macquiltac yaj yuj aß nivac aß.

3 Masanil ex cajan ex dßa yol-
yibßaåqßuinal tic, ayic ol eyilan
scheclajqßue junoc yechel dßa
lum jolomtac vitz, ol eyabßan
spuchaj qßuen trompeta, tze
maclej eyabßi.

4 Ix yal Jehová dßayin icha tic:
Juncßolal vajecß dßa vedßtal. Tzin
can numan in maclan vilaß tas
van yuji, icha yoc cßu dßa
varesma, icha pax yal acßval
tzßemi ayic van smolchaj sat
avbßen.

5 Ayic vanxo yel xumaquil teß
uva, scheclajcan teß sat, palta
ayic manto ja scßual smolchaj
sat teß chiß, xicjiel teß scßabß
malaj sat, sjuljicanel teß. Icha
tzßaj xicjiel teß scßabß chiß, icha
chiß ol vutej in satanel ebß
ajcßool.

6 Toxoåej ol comon can teljabß ebß
dßa jolomtac vitz chiß. A nocß
chium nocß sjeåvi yedß nocß cal-
tacteßal nocß ol chianbßat ebß. A
nocß sjeåvi chiß, a dßa varesma
ol aj nocß taß, axo nocß caltac-
teßal nocß chiß, a dßa åabßil-
qßuinal ol aj nocß taß, xchi
Jehová.

7 A dßa jun tiempoal chiß, a ebß
anima chaaå steel, ebß malaj xil
snivanil, ebß ay smay sbßinaj dßa

juntzaåxo choåabß, ebß te tecßan,
ebß satanel juntzaå choåabß, ebß
cajan dßa lum luum macquiltac
yaj yuj aß nivac aß, ol yicßcot
yofrenda ebß dßa tzalan Sion yic
bßat och ebß ejmelal dßa Jehová
Yajal dßa Smasanil.,1819

A tas albßilcan dßa yibßaå Egipto

19 1 A juntzaå lolonel tic albßil-
can dßa yibßaå Egipto:

Ilecnabß sjavi Jehová. Ayqßue
dßa yibßaå jun asun. Yelcßolal
sbßeyi sbßat dßa Egipto. Tzßibß-
xiqßue juntzaå scomon diosal
ebß anima chiß dßa yichaå
Jehová chiß, xivpax ebß anima
chiß.

2 Syalan Jehová icha tic: Ol vacß
spoj sbßa ebß aj Egipto chiß, ol
yacßlanqßue oval ebß junjun. A
ebß vachß yacßani, ol yacßlaj oval
ebß. Axo juntzaå choåabß, ol
syamlaj sbßa dßa oval, ol yacßpax
oval juntzaå ebß yajal.

3 Ol vacß somchajbßat spensar ebß.
Ol ixtaxbßat masanil tas nabßil
yuj ebß. Yuj chiß ol yal sbßa ebß
dßa comon dios, dßa ebß ajbßaal,
dßa spixan chamnac yedß dßa ebß
ajchum.

4 Van valancani to ol vacßoch
junoc rey te ov dßa Egipto,
ilbßajcßool ol aj ebß anima yuuj,
xchi Jehová Yajal dßa Smasanil.

5 Ol tup aß nivan Nilo, taquiå ol
ajcan bßaj sbßey aß chiß.

6 A aß scßabß tzßelcani, ol tup pax
aß, ol qßue sjabß bßaj sbßey aß chiß.
Masanil aß tzßel yoc dßa Egipto
chiß, jabß jabßil ol em aß masanto
ol tup aß. A teß aj yedß aå aåcßul-
tac sqßuibß dßa stiß aß, ol tac-
joqueloc.

7 Masanil aå aå ay dßa stitac aß
Nilo chiß yedß masanil tas
avabßil taß, ol sateloc.

8 Masanil ebß yamum chay dßa aß
Nilo chiß yedß ebß syaqßuem
schimpa dßa yol aß, ol el yav ebß
yocß yuj cuscßolal, ol cus ebß
yujto van stup aß.

9 Ol chabßaxqßue scßol ebß sbßoan
chßal lino. Axo ebß sjalani, ol
somchajcanel ebß.

10 Ol tac scßol ebß sbßoan cßapac
cßapac. Ol somchajpax ebß
smunlajvum ebß.

11 Yelxo val malaj spensar ebß
yajal yaj dßa choåabß Zoán. A
ebß yacßum razón viå rey te
jelan dßa Egipto chiß, maåxa
yopisio spensar ebß chiß. Tzato
scomon tecßbßej sbßa ebß yalan
dßa viå rey chiß icha tic: A oå
tic, yiåtil oå ebß jelan spensar,
yiåtilal oå can ebß rey, xchi ebß.

12 Ach sreyal Egipto, ¿bßajtil ay ebß
tzßacßan a razón, yic syal ebß
dßayach tas nabßil dßa yibßaå
Egipto yuj Jehová Yajal dßa
Smasanil?

13 A ebß yajal dßa choåabß Zoán,
malaj spensar ebß. A ebß yajal
dßa choåabß Menfis, ix yacß sbßa
ebß musansatil. A juntzaå ebß
yajal chiß ix cuchbßanbßat ebß aj
Egipto dßa tas maå vachßoc.

14 A Jehová ix acßanoch somcßolal
dßa scal ebß, aton ebß tzßicßanbßat
ebß aj Egipto chiß dßa tas maå
vachßoc. Masanil tas scßulej ebß,
lajan icha junoc ucßum aå xeji,
tzßecß chßumchßonoc.

15 Maåxa ebß aj Egipto chiß syal
scolan schoåabß, vachßchom
bßeyum, ma mebßaß, vachßchom
nivan yelcßochi, ma malaj

yelcßochi, maåxa junoc mach
stecßbßej sbßa.

16 A val dßa jun tiempoal chiß,
masanil ebß aj Egipto chiß, icha ebß ix
ix ol aj ebß, yujto ol el yip ebß yuj
xivelal ayic ol yilan ebß scßoch yaelal
ol yacßbßat Jehová Yajal dßa Smasanil
dßa yibßaå ebß. 17 Ol te xivqßue ebß yuj
ebß aj Judá ayic ol snaancot ebß tas ol
yutoc Jehová chiß syamcßabßan ebß aj
Judá chiß. 18 A dßa jun tiempoal chiß,
ay oyeß choåabß dßa Egipto chiß ol
alan stiß ebß israel, ol yacßan stiß ebß
dßa Jehová Yajal dßa Smasanil chiß. A
dßa scal juntzaå choåabß chiß, ay jun
scuchan Schoåabß Cßu.

19 A dßa jun tiempoal chiß, ay jun
yaltar Jehová ol bßochaj dßa yol smac-
bßen Egipto chiß. Axo dßa slacßanil
smojonal smacbßen chiß, ataß ol
bßochajcanqßue jun qßuen qßueen yuj
yicßjichaaå Jehová. 20 A jun chiß
chßoxnabßil ol ajcan dßa ebß aj Egipto
yic snajicot Jehová Yajal dßa
Smasanil yuj ebß. Ayic ol el yav ebß
yuj ebß tzßacßanoch syaelal, ol scßanan
scolval Jehová chiß ebß, ol coljoc ebß
yuuj. 21 A Jehová, ol yacß yojtaquejel
sbßa dßa ebß aj Egipto chiß. Ol nachajel
yuj ebß tas yaj Jehová chiß. Ol och ebß
ejmelal dßay, ol såusan silabß ebß, ol
yacßanpax yofrenda ebß. Ol yacßan stiß
ebß dßay, ol scßanabßajan ebß tas syal
chiß. 22 Ayic toxo ix acßji syaelal ebß
aj Egipto chiß yuj Jehová, ol meltzaj-
xoc ebß dßay, ol ocßxoc scßol dßa ebß, ol
coljocxi ebß yuuj.

23 A dßa jun tiempoal chiß, ay jun
nivan bße ol bßat dßa Egipto chiß
masanto ol cßoch dßa Asiria. Yuj chiß a
ebß aj Asiria yedß ebß aj Egipto chiß, ol
yal scßoch ebß dßay junjun. A cha
macaå anima chiß, junxoåej ol aj
yoch ebß ejmelal dßa Jehová.

24 A dßa jun tiempoal chiß, a ebß
israel, junåej ol yutoc sbßa ebß yedß ebß
aj Egipto yedß pax ebß aj Asiria chiß.
Yuj ebß ol yacß svachßcßolal Jehová dßa
masanil yolyibßaåqßuinal. 25 A Jehová
Yajal dßa Smasanil, ol yacß svachßcßolal
dßa yibßaå ebß. Ol yalan icha tic: Svacß
in vachßcßolal dßa yibßaå in choåabß
Egipto yedß dßa yibßaå Asiria bßobßil
vuuj yedß dßa yibßaå Israel sicßbßilel
vuuj, xcham Jehová chiß.,1920

Ix acßji ganar Egipto

yedß Etiopía yuj Asiria

20 1 A viåaj Sargón sreyal
Asiria, ix schecbßat ebß sol-

dado viå yedß jun yajalil ebß dßa
choåabß Asdod, yic syacßan oval ebß
dßay. Ix yacß ganar jun choåabß chiß
ebß. 2 A dßa jun tiempoal chiß, ix yal
Jehová dßayin Isaías in tic icha tic:
Iqßuel a pichul ya sva ayoch chiß uuj
yedß a xaåabß, xchi.

Ix in cßanabßajan in cßulan icha ix
yal chiß, ix vicßanel in xaåabß yedß in
pichul chiß, axoåej yol in pichul ix
cani. 3 Ix lajvi chiß, ix yalan Jehová
icha tic: A viå in checabß aj Isaías
tic, oxeß abßil ix bßeyecß viå dßa yoc.
Malaj xaåabß viå ayochi, aåej pax
yol spichul viå ayochi. A jun tic,
chßoxnabßil yaj dßa Egipto yedß dßa
Etiopía. 4 Yujto ol icßjocbßat ebß aj
Egipto yedß ebß aj Etiopía chiß yuj
ebß aj Asiria. Ol icßjocbßat ebß icham
anima yedß ebß quelemtac. Ayic ol
icßjocbßat ebß chiß, malaj xaåabß ebß
ayochi, malaj pax spichul ebß,
bßeranelta syoop ebß yic tzßacßji
qßuixvelal ebß. 5 A ebß anima ayoch
Egipto yedß Etiopía yipoc scßool, ol
xivqßue ebß, ol qßuixvoc ebß yuj tas
ol ujoc chiß. 6 A dßa jun tiempoal
chiß, a ebß anima cajan dßa stitac aß

mar, ol yal ebß icha tic: Ilecnabß tas
tzßaj ebß ayoch yipoc co cßool, aton
ebß bßaj ix calaß to tzoå scol ebß dßa
viå sreyal Asiria: ¿Machto val ol oå
colan ticnaic? xcham ebß, xchi
Jehová.,2021

Albßilcan tas ol aj satel Babilonia

21 1 Albßilcan juntzaå lolonel tic
yuj lum tzßinan luum dßa stiß

aß mar:
Icha junoc chacxuxum icß tzßecß
dßa lum Neguev, icha chiß ol aj
scot ebß milvajum dßa lum
tzßinan luum te ay smay.

2 Ayxo smay jun tas schßox Dios
vil tic: Ay ebß smeltzajoch yacß
chucal dßa yetanimail. A ebß mil-
vajum, smilvajåej ebß. Ex aj
Elam yedß ex aj Media, bßat
ochaåec oyan dßa spatic choåabß
Babilonia, tzeyacßan oval
yedßoc. A Jehová ix acßan stiß to
ol yacß lajvoc yaelal ix yacßoch
jun nación chiß.

3 Yuj tas ix vil chiß tzin ecß bßac-
bßon yuj vabßan syail icha tzßaj
junoc ix ix tzßalji yuneß. A yuj
tas svabß chiß tzin somchaj-
chaaå, yuj tas svil chiß maåxo in
animaoc svabßi.

4 Toxoåej somson yol in jolom,
tzin ibßxi yuj xivelal. Te chuc-
xoåej in cßool svabß yuj tas ay
smay. Junjun cßu, ayic num-
nonxo sqßuicßbßi, tzin te tzalaj
val, palta axo ticnaic, toxoåej
tzin te xiv yuj tas svil tic.

5 Ix vilani, toxo ix bßo juntzaå
mexa, vachßxopax yaj bßaj tzßem
cßojan ebß avtabßil. Van sva ebß,
syucßan aß ebß, axo dßa jun rato
chiß, ix och jun av icha tic: Ex
yajalil ebß soldado, aqßuec lista e

bßa yedß e maclabß jul-labß, xchi
ix vabßi.

6 A Jehová ix alan dßayin icha tic:
Ixic, acßoch junoc macvajum,
yic vachß syal masanil tas syilaß.

7 Ayic syilan viå scot junoc ca-
rruaje tocßbßil yuj chavaåoc nocß
chej, mato ay anima ayqßue dßa
yibßaå nocß bßuru, ma dßa yibßaå
nocß camello, scham val yilan
viå tas yaji, xchi Jehová chiß.

8 A jun viå macvajum chiß, ix el
yav viå ix yalan viå: A bßaj tzin
maclej tic Mamin, ayinåej ecß
dßa junjun cßu yedß dßa junjun
acßval, tzin macvaji.

9 Axo ticnaic, svil scot jun carrua-
je tocßbßil yuj chavaå nocß chej,
a jun mach ayqßue dßa yol ca-
rruaje chiß, a tzßalan icha tic: Ix
acßji ganar Babilonia. Ix sateli.
Masanil scomon diosal ebß ix
pojbßati, chocß ix ajcanem dßa
sat luum, xchi, xchi viå mac-
vajum chiß.

10 Abßec ex vetchoåabß, a ex ix ex
tecßjiem icha ixim trigo yuj ebß
aj Babilonia chiß, a tas ix val tic
dßayex, aton tas ix vabß yuj
Jehová Yajal dßa Smasanil, aton
co Diosal a oå israel oå tic.

A tas albßilcan dßa yibßaå Edom

11 Aton lolonel tic albßilcan dßa
yibßaå Edom: Ay junoc ebß aj
Edom chiß ix avajcot dßayin:
¿Jantacto scßan sacbßi ach mac-
vajum? ¿Jayeto hora qßuicßto?
xchi.

12 Ix in tacßvi icha tic: Vanxo sac-
bßi, palta elaåchamel ol qßuicß-
bßocxi. Tato tza nibßej tza
cßanbßejxi, ixic ol xo ul a cßan-
bßejxi, xin chi dßay.

A tas albßilcan dßa yibßaå Arabia

13 Aton juntzaå tic albßilcan dßa
yibßaå Arabia: Ex choåvajum aj
Dedán, a ex tzex vaycan dßa cal-
tac teß dßa Arabia,

14 elaåec e cha ebß ay staquiåtial,
tzeyacßan aß yuqßuej ebß. A ex
cajan ex dßa choåabß Tema,
elaåec bßaj tzßecß ebß sbßat elelal,
tzeyaltan vael dßa ebß.

15 Yujto van yel ebß elelal dßa
qßuen espada te jay ye yedß
jul-labß van sjuljieli, aton bßaj ov
yacßan oval.

16 Ix yalan Jehová dßayin icha tic:
Yic val jun abßil ticnaic, icha
tzßaj sbßisan stiempo junoc mun-
lajvum, a val taß ol satel snivanil
yelcßoch choåabß Cedar.

17 A ebß aj Cedar jelan sjulvaji, jay-
vaåxoåej ebß ol canoc. A in
Jehová e Diosal in a ex israel ex
tic, a in svalaß, xchi.,2122

A tas albßilcan

dßa yibßaå Jerusalén

22 1 Aton juntzaå tic albßilcan
dßa yibßaå jun choåabß ay dßa

chßolan bßaj schßoxji tas nabßil yuj
Jehová, syalan icha tic:

¿Tas tzex icßani yuj chiß e
masanil tzex qßue dßa yibßaå
pat?

2 Toxoåej tzex qßue somnajoc,
veqßueqßui yel eyav yuj eyacßan
qßuiå. A ebß anima chamnac dßa
e cal, maåoc yuj qßuen espada
chamnac ebß, maåoc pax dßa
scal oval chamnac ebß.

3 Masanil ebß eyajalil, ol bßat ebß
elelal, palta ol yamchaj ebß yic
mantzac julvaj ebß. A val ebß sol-
dado te tecßan, najat ol bßatcan

ebß elelal, palta ol yamchajåej
ebß.

4 Yuj chiß sval icha tic: Elaåec dßa
in tzßey, yujto tzin nibßej tzin ocß
val sicßlabßil. Maå e na tas
tzeyutej eyacßan snivanil in
cßool yuj jantac yaelal ol javoc
dßa yibßaå in choåabß.

5 Yujto a Jehová Yajal dßa
Smasanil, toxo ix yalaß to ol ja
val jun cßual nivan xivcßolal,
somcßolal yedß yaelal dßa yibßaå
lum chßolan bßaj schßoxji tas
nabßil yuuj. Ol macßjoquem laå-
naj smuroal choåabß. Ol laj tacß-
voc lum vitz yel yav ebß cajan
dßa choåabß chiß.

6 A ebß aj Elam, van sbßoan
sjul-labß ebß, ayxoqßue ebß dßa
yol scarruaje, ayxopaxqßue ebß
dßa yibßaå schej. Axo ebß aj Kir,
van yicßanchaaå smaclabß
jul-labß ebß.

7 Masanil juntzaå lum chßolquil-
tac vachß yilji, bßudßanxo lum
yuj carruaje. Axo ebß ayqßue dßa
yibßaå chej, vanxo yacßan oval
ebß dßa spuertail e choåabß.

8 A tas yipcßolal yaj yuj Judá,
toxo ix sateli.

A dßa jun tiempoal chiß, ix eyil jun-
tzaå yamcßabß yic oval molbßil dßa jun
nivan pat scuchan Spatil Te teß yic
Líbano. 9,10 Eyilnac pax tzijtum
spojelal smuroal schoåabß viåaj
David. Ix e pojanem juntzaå pat chiß
yuj eyacßanoch yipumaloc smuroal
chiß. Ix eyacßan bßudßjoc jun yedßtal-
taxon a aß bßaj smolchaj dßa yalaå.
11 A dßa scal chabß muro ix e bßo jun
yedßtal aß. Axo taß ix bßatcan aß ay dßa
yol jun yedßtal ay dßa pecatax chiß.
Palta maj nachajel eyuuj to a Jehová
van yacßancot juntzaå yaelal chiß.

Atax dßa pecaß naan yuuj, palta malaj
jabßoc yelcßoch dßa e sat.

12 A dßa jun cßual chiß, a Jehová
Yajal dßa Smasanil, aß tzex
avtani yic tzex oqßui, tzex cusi,
tze joxanel xil e jolom,
tzeyacßanpaxoch pichul ya svaßi
yic tze chßoxanel e cuscßolal yuj
e chucal, palta max yal-laj e
cßool.

13 A tas tze cßulej to tzeyacß qßuiå
dßa tzalajcßolal, tze milancham
nocß vacax yedß nocß calnel.
Tzex va val, tzeyucßan aå.
Tzeyalan icha tic: Coå vaec,
cuqßuec aå, caqßuec co gana,
talaj chamnac oåxo qßuicßan, xe
chi.

14 Axo Jehová Yajal dßa Smasanil,
ix schßox sbßa dßayin, ix yalan
dßayin: Maå ol vacß nivancßolal
jun schucal pensar ebß tic, palta
to ol in satel ebß, a in Jehová
Yajal in dßa Smasanil svalaß,
xchi.

Lolonel dßa viå yilumal

spalacio viå rey

15 A Jehová Yajal dßa Smasanil ix
alan dßayin: Ixic, bßat il viåaj Sebna
yilumal spalacio viå rey, tzalan dßa
viå icha tic:

16 ¿Tas tza cßulej dßa tic? ¿Mach ix
acßan opisio a bßoan jun yedßtal
chamnac dßa jun tzalan tic,
tzolanpaxoch a bßa dßa sat qßuen
qßueen bßaj ol ach canåej tic a
naani?

17 Vachßchom nivan elcßoch alani,
palta a in Jehová in ol ach in
julcanbßat dßa najat. Yedß val
jantac vip ol ach in yamani,

18 ol ach in julcanbßat bßalbßon
icha junoc tas cßolan cßolan. Te

najat ol ach bßatcan dßa jun lum
luum te levan sat. Ataß ol ach
chamoc, ol satel carruaje
tzßacßan snivanil elcßoch chiß.
Tzacß val qßuixvelal ebß etmun-
lajvumal dßa spalacio viå a reyal
chiß.

19 Ol ach viqßuel dßa opisio tic, ol
ach in julancanel bßaj ayach ecß
tic.

20 A dßa jun cßual chiß, ol vavtejcot
viå in checabß aj Eliaquim
yuninal viåaj Hilcías.

21 Ol vacßoch a pichul yic opisio
chiß dßa viå yedß a cincho yic a
bßinajnaquil. Ol vacßancan
opisio chiß dßa viå. Icha junoc
mamabßil ol aj viå dßa scal ebß
cajan dßa Jerusalén tic yedß dßa
ebß aj Judá.

22 A dßa yol scßabß viå ol vacßoch
sllaveal spalacio ebß yiåtilalcan
viåaj David. Malaj mach ol yal
smacan puerta ol sjac viå, malaj
pax mach ol jacan puerta ol
smac viå.

23 Te vachß ol vutej vacßanoch viå
dßa yopisio chiß, icha val tzßaj
slavuxajcanoch junoc tas dßa sat
pat. Ol bßinajcan viå dßa scal ebß
scßabßyoc.

24 Masanil ebß scßabßyoc smam viå
yedß yiåtilal, nivan ol aj yel-
cßoch ebß yuj viå. Ichato al ol
ajcanoch ebß dßa yibßaå viå. Icha
tzßajoch locan lum chenxalu
yedß masanil yamcßabß yic junoc
pat dßa junoc teß locteß macß-
bßilochi, icha chiß ol ajoch ebß
dßa viå.

25 A dßa jun cßual chiß, a jun te teß
vachß yaj smacßchajoch chiß, ol
elta chocnaj teß. Ol emta taånaj
teß dßa sat luum, ol pojcanbßat

masanil tas locanoch chiß dßa
teß. A val Jehová tzßalan dßayin,
xchi viåaj Isaías chiß.,2223

A tas albßilcan dßa yibßaå Tiro

23 1 Aton juntzaå lolonel tic
albßilcan dßa yibßaå Tiro:

Ex icßum bßey barco yic Tarsis,
elocabß eyav yuj ilcßolal, yujto
toxo ix satel choåabß Tiro.
Maåxa junoc pat ix cani, maåxa
bßaj syal spixchajoch teß barco
chiß. Ato dßa Chipre ix alchaj jun
tic eyabßi.

2 Ex cajan ex dßa stitac aß mar
yedß ex choåvajum aj Sidón, ix
ex can tzßinan, a ex ton e chec-
nacbßat ebß e manvajum dßa
scßaxepalecß aß mar.

3 Scßoch ebß e manvajum chiß dßa
Egipto, smanan ixim trigo ebß
tzßel dßa stitac aß Nilo. Slajvi chiß
schoåanxi ixim ebß dßa jun-
tzaåxo choåabß. Aton dßa spatic
chiß tzeyicß e ganar.

4 Ex aj Sidón, qßuixvaåec, yujto a
jun choåabß bßinajnac yuj
sjelanil yecß dßa yibßaå aß mar,
ol yal icha tic: Lajan in ajcan
icha junoc ix ix malaj yuneß,
malaj bßaj sqßuibßtzitej junoc
vinac, ma ix unin, yujto ix
satel ebß masanil, xcham Tiro
chiß.

5 Ayic ol cßoch yabßixal jun tic dßa
Egipto, ol och ebß anima dßa
ilcßolal yuj tas ix uji dßa jun
choåabß chiß.

6 Ol yalan ebß icha tic: Elocabß
eyav yuj cuscßolal ex cajan dßa
stiß aß mar, cßaxpajaåec ecß dßa
Tarsis, xcham ebß.

7 ¿Tom maåoc jun choåabß tic
aytaxon dßa pecaß, jun bßaj

tzßochåej qßuiå? ¿Tom maåoc
jun tic bßaj sbßat ebß anima, bßat
cajnaj ebß dßa juntzaåxo choåabß
najat ay?

8 ¿Mach ix naanqßue jun tic dßa
yibßaå choåabß Tiro, jun choåabß
to yicåej ebß rey yaji? A ebß
choåvajum, nivac vinac ebß, te
nivan yelcßoch ebß dßa yolyibßaå-
qßuinal tic.

9 A Jehová Yajal dßa Smasanil ix
naani, yuj yicßjiem masanil ebß
syicßchaaå sbßa yedß ebß jelan
dßa sat lum tic.

10 Ex aj choåabß Tarsis, toxo ix laj-
viel jun choåabß bßaj tzex xidßecß
choåval. A ticnaic munlajaåec
dßa sat luum, icha syutej sbßa ebß
aj Egipto.

11 Ix yacßbßat scßabß Jehová dßa
yibßaå aß mar, ix yacßan ibßxoc-
qßue masanil choåabß. Ix yalani
to smacßjiem laånaj masanil
choåabß ayoch smuroal dßa yol
yic Canaán.

12 Ix yalanpax Jehová chiß dßa ebß
aj Sidón icha tic: Actejec
eyacßanoch juntzaå e qßuiå,
yujto lajan ix ex ajcan icha
junoc ix cobßes ix ixtaji. Vachß-
chom tzex bßatcan dßa Chipre,
palta maå ol eyicßlaj eyip taß,
xchi Jehová chiß.

13 Ilecbßat slum ebß aj Babilonia,
aton ol acßancanoch Tiro scaj-
nubßoc nocß caltacteßal nocß. Ol
sbßoqßue juntzaå yedßtal ebß sol-
dado chaaå tzßaj dßa spatictac
Tiro chiß. Ol laj smacßanem laå-
naj juntzaå nivac palacio ebß, ol
satanel ebß. Maåoclaj ebß aj
Asiria ol cßulan jun chiß.

14 Ex chßumum barco yic Tarsis,
elocabß eyav yuj cuscßolal, yujto

ISAÍAS 22, 23 1028

Biblia en Chuj de San Mateo Ixtatán, 1ra ed. © 2007, Sociedad Bíblica de Guatemala



toxo ix em laånaj jun choåabß
ayoch yipoc e cßool.

15 A dßa jun tiempoal chiß, a Tiro
70 abßil ol bßatcan satcßolal icha
sqßuinal junoc viå rey. Ato yic
ol lajvoc 70 abßil chiß, ichato
chiß ol javoc dßa yibßaå icha syal
jun bßit sbßitaj dßa jun ix ajmul
ix, syalan icha tic:

16 Ach ajmul ix, maåxa mach
tzach naancoti. Icßbßat arpa, bßat
ach ecß dßa yoltac choåabß. Te
vachß tzutej acßan sjajil arpa
chiß. Tza bßitan tzijtumoc bßit,
talaj ayto mach tzach naancoti,
xchi jun bßit chiß.

17 Ayic ol lajvoc 70 abßil chiß, a
Jehová ol acßanxi choåvaj ebß aj Tiro
chiß. Ol syamanxioch ebß yacßanxi
chucal yedß masanil ebß rey ay dßa sat
luum tic. 18 Palta a jantac tas ol yacß
ganar ebß, ol ochcan yicoc Jehová.
Maå ol sicßchajbßatoc, palta to ol acß-
joc dßa ebß tzßacßan servil Jehová chiß,
yic vachß nivan svael ebß smanaß,
smanan pax spichul ebß te vachß.,2324

Yaelal ol javoc dßa sat lum tic

24 1 A Jehová ol mesan sat lum
luum tic. Toxoåej ol can

bßeran luum. Ol laj svuchßchitan
sat luum tic, ol spechan saclem
masanil ebß cajan dßa luum.

2 Lajan ol ajcan ebß sacerdote yedß
ebß comon anima. Lajan ol ajcan
ebß viå patrón yedß ebß viå
smunlajvum. Lajan ol ajcan ebß
ix patrona yedß ebß ix smunlaj-
vum, ebß smanvaji yedß ebß
schoåvaji, ebß tzßacßan majanil
yedß ebß smajnani, ebß tzßacßan
bßocal yedß pax ebß sbßocani.

3 Toxoåej ol can bßeran luum,
yujto ol satel masanil tas vachß

ay dßa sat luum. A Jehová ix
alani, ol elåejcßochoc.

4 Ol tacjoc luum, maåxo vachßoc
ol aj yilji luum. Masanil yol-
yibßaåqßuinal tic ol tacjoqueloc,
masanil ebß nivac vinac ol satel
ebß. 5 Ol ixtaxbßat lum luum tic
yuj ebß cajan dßay, yujto maj
scßanabßajej ebß icha sleyal. Ix
spitej sbßa ebß dßa schecnabßil
Dios. Ix yixtejbßat jun strato Dios
chiß ebß sbßonac dßa yichbßanil.

6 Yuj chiß ol cotcan jun catabß dßa
yibßaå lum luum tic yuj ebß
cajan dßa sat luum. Ol yabß val
syail ebß, ol satel ebß. Jayvaå-
xoåej ebß ol canoc.

7 Maåxalaj yal sat teß uva ol
canoc, yujto ol tacjoquel teß
snunal. Cuscßolalxoåej ol aj ecß
ebß tzßacßan qßuiå.

8 Maåxalaj qßuiå bßaj ol cßaå taå-
bßil yedß teß arpa. Maåxalaj
anima ol bßoan qßuiå chiß.

9 Maåxa mach ol ucßvoc aå ayic
slaj och bßit. A aå aå chiß, cßaßxo
ol aj yucßji aå ol yabß ebß
tzßucßantaxoni.

10 A jun choåabß bßaj ay ebß anima
sqßueåej somnaj yacßan qßuiå, ol
can tzßinan. Maåxa junoc pat
bßaj ol yal yoch junoc anima.

11 A ebß anima, ol ocß ebß dßa yol-
tac calle, yujto maåxa aå aå. Ol
lajvoquel tzalajcßolal dßa sat
luum.

12 A juntzaå choåabß ol ixtax-
bßatoc, ol pojbßat spuertail.

13 Jayvaåxoåej anima ol can dßa
junjun nación dßa sat luum tic.
Ichaxoåej tzßajcan junjunocxo
sat teß olivo yedß teß uva ayic
smolji sat teß dßa schaelal, icha
chiß ol ajcan ebß anima chiß.

14 A ebß olto can chiß, ol el yav ebß
yuj tzalajcßolal. Ol abßchaj yel
yav ebß bßaj tzßem cßu. Ol bßitan
ebß yujto ol yil jantac yipalil
Jehová ebß.

15 A ebß cajan bßaj sjavi cßu yedß
juntzaåxo choåabß ay dßa stitac
aß mar, ol yal vachß lolonel ebß
dßa Jehová sDiosal Israel.

16 Ol abßchaj sbßitan ebß bßaj slaj-
vicßoch lum luum, yuj yicß-
jichaaå sbßi Jehová te tojol.
Palta a in svalaß: Ay, obßiltac in,
van in lajviemi. A ebß ixtum
anima chiß, maåxa scachnabßil
ebß.

17 A val juntzaå ebß cajan dßa sat
lum tic, ol javoc nivan xivcßolal
dßa yibßaå ebß. Ay jul yedß yaal
ol laj em dßa yol sbße ebß.

18 A ebß sbßat elelal yuj xivelal
chiß, a dßa yoltac jul ol bßat
taånaj ebß. Tato tzßelxi ebß
dßa jul chiß, axo dßa yaal
scanxi ebß. Ol cot jun nivan
yaxåabß dßa satchaaå, axo
yipumal lum luum tic, ol
tzicubßtaåajoc.

19 Ol ibßxoc val luum sicßlabßil, ol
tzicubßtaåaj luum, ol laj qßue
åiqßuiljoc luum, chocß ol aj
luum.

20 Toxoåej ol ecß chßumchßon
luum icha junoc ucßum aå, icha
yecß xecxon junoc lechpat yuj
icß. Yujto a smul ebß anima, ix
te albßi dßa yibßaå luum. Yuj
chiß ol telvoccan luum, maåxa
bßaqßuiå ol qßue vaan luum.

21 A dßa jun tiempoal chiß, a
Jehová ol acßanoch syaelal ebß
yajal tzßecß dßa cal icß dßa chaaå
yedß ebß yajal dßa sat luum tic,
ol acßjococh syaelal ebß dßa tic.

22 Ol molbßaj ebß icha smolbßaj
junoc åilaå ebß presovum dßa
yol junoc olan. Ol macchaj ebß
junoc tiempoal. Ol lajvoc chiß ol
acßjococh syaelal ebß.

23 A dßa jun cßual chiß, a Jehová
Yajal dßa Smasanil, ol yacß
yajalil yedß jantac stziquiquial
dßa tzalan Sion, aton dßa
Jerusalén dßa yichaå ebß
yichamtac vinaquil schoåabß.
Yuj stziquiquial chiß, a qßuen uj
yedß cßu maåxo ol checlaj yoc,
ichato ol qßuixvoccanoc.,2425

Bßit yic aloj vachß lolonel dßa Dios

25 1 Mamin Jehová, in Diosal
ach. Ol val vachß lolonel

dßayach, yujto ix aqßuelcßoch tas
satubßtac nabßil uuj, ix
aqßuelcßoch tas albßilcan uj dßa
pecaß.

2 Icha junoc bßulaå qßuen qßueen
ix ajcan juntzaå choåabß uuj. A
choåabß te tecßan, ix laj em laå-
najoc. Ix aqßuem laånaj spalacio
ebß chßoc nacional, maåxa
bßaqßuiå ol bßochajxiqßueoc.

3 Yuj chiß, a juntzaå nación te
tecßan, ol ach yicßchaaå, aton
juntzaå maj ocß scßol dßa
yetanimail, ol xivpax ebß
dßayach.

4,5 Yujto a dßayach scol sbßa ebß
mebßaß, tzach colvaj dßa ebß ay
tas tzßoch yuuj dßa scuscßolal. A
ebß anima te chuc, lajan val ebß
icha yaxåabß ay yicßal. Lajan
pax ebß icha scßacßal yoc cßu dßa
chimcßualil. Palta a ach tzoå a
cßubßejel icha junoc qßuen
qßueen. Icha chiß tzßaj icßanem
yacßumtaquil ebß chßoc nacional
chiß. Icha tzßaj siclabß yoc cßu

ayic tzßoch svevenal asun, icha
chiß tzßaj acßanoch vaan ebß chuc
chiß yel yav.

6 A dßa tzalan Sion tic, ol sbßo
junoc nivan vael Jehová Yajal
dßa Smasanil, ol yacßan dßa
masanil nación. A schibßejal jun
vael chiß ecßbßal te vachß, te
vachß pax yal sat uva ol ucßjoc.

7 A dßa jun tzalan tic ol yiqßuel
jun cßapac Jehová, jun cßapac
smusan sat masanil choåabß,
aton scuscßolal ebß yedß smaå
pensaril ebß.

8 Ol yacß lajvoc chamel Jehová
dßa junelåej. Ol sucanel yal sat
ebß anima smasanil, ol yacß laj-
voc jantac sqßuixvelal schoåabß
dßa masanil yolyibßaåqßuinal tic.
Aton Jehová tzßalan jun tic.

9 A dßa jun cßual chiß ol cal icha
tic: A Jehová co Diosal tic, aton
cacßnacoch yipoc co cßool, a col-
jinac oå. Coå tzalajec, yujto a ix
oå colani, xco chama.

10 A Jehová ol taåvan lum tzalan
Sion tic. Yacbßan axo choåabß
Moab van stecßjiem dßa yedßtal
icha tzßaj stecßjiem aå ac dßa
scal stzaß nocß nocß.

11 Ichato ol to yaqßuel lian scßabß
Moab chiß, icha yacßan scßabß
junoc smacßan a aß, vachßchom
ol to yacß yip, palta ol satel
yacßumtaquil yuj Jehová.

12 Masanil smuroal juntzaå nivac
choåabß, ol em laånaj yuj
Jehová. Chocß ol ajcanem
vecan dßa sat luum.,2526

Bßit yuj yacßchaj ganar oval

26 1 A dßa jun cßu chiß, ol co
bßitej jun bßit tic dßa yol

smacbßen Judá, xchi icha tic:

Ay val jun co choåabß te tecßan
bßaj vachß co colan co bßa. A val
Jehová ix bßoanqßue smuroal jun
co choåabß chiß.

2 Jaquec spuertail co choåabß tic
yic tzßoch jun choåabßil ebß
anima tojol spensar, te
cßanabßajum paxi.

3 Mamin Jehová, a ach tzacßåej
sjuncßolal ebß tecßanåej spensar,
yujto a achåej ayach och yipoc
scßool ebß.

4 Ayocabßåej och Jehová yipoc co
cßool, yujto aåej syal oå scolan
dßa masanil tiempo.

5 A tzßicßanem ebß acßumtac, ebß
cajan dßa jun choåabß syicßchaaå
sbßa. Maåxalaj tzßaj yelcßoch ebß,
ichato tzßemcßoch sat ebß dßa cal
pococ.

6 A ticnaic stecßjiem jun choåabß
chiß yuj ebß emnaquil, yuj ebß
mebßaß, xchi jun bßit chiß.

7 Ach Mamin, tojolåej tzutej. A
ach tza tojolbßitej sbße ebß tzach
cßanabßajani.

8 Mamin Jehová, sco bßeybßalej
juntzaå bßeybßal syal a cßay-
bßubßal. A val tas sco nibßej to
naan achåej cuuj.

9 Aåej dßayach ayoch co pensar
dßa junjun acßval, axo dßa
qßuiåibßalil sco taåvej a chßoxan
a bßa. Aåej yic tzacßancot yaelal
dßa yolyibßaåqßuinal tic, ol scßay-
bßan sbßa ebß anima sbßeybßalan
tojolal.

10 Vachßchom tzßocß a cßol dßa ebß
chuc, palta max scßaybßej sbßa
ebß scßulan tojolal. Vachßchom
dßa scal ebß anima vachß spensar
cajan ebß, palta aåejaß sbßey-
bßalan chucal ebß. Malaj yel-
cßoch a poder dßa ebß.

11 Mamin Jehová, vachßxo yaj sya-
elal ebß uuj, palta max nachajel
yuj ebß. Yilocabß ebß yic tza
xajanan a choåabß, qßuix-
vocabßel ebß. Satocabßel ebß yuj
yoval a cßool vachßxo yaj dßa ebß
ajcßol yajoch dßayach.

12 Mamin Jehová, uuj vachß ol oå
ajoc, yujto uuj syicß sbßa masanil
tas sco cßulej.

13 Mamin Jehová co Diosal, ay
juntzaåxo ebß ix och cajaloc,
palta snachajel cuuj to a achåej
Cajal ach.

14 A ebß chiß chamnacxo ebß,
maåxo ol pitzvoclaj ebß. Maåxa
bßaqßuiå ol ilchaj ebß, yujto toxo
ix acßoch syaelal ebß. Ix a satel
ebß dßa junelåej. Maåxa bßaj ol
nachajcot ebß.

15 Mamin, a ach ix acß levanbßoc
co macbßen yic vachß tzach icß-
jichaaå, a ach ix a nitzbßat
stzßacaåil.

16 Mamin, dßa scal syaelal ix ach
co sayeqßui. Ayic ix acßanoch co
yaelal chiß yuj co vachßiloc, ix
oå lesalvi dßayach dßa
emnaquilal.

17 Mamin, icha val junoc ix ix toxo
val tzßalji yuneß, vanxo stacqßue
scßol ix yuj syail, icha chiß ix co
cßulej dßa ichaå.

18 Icha syail yalji unin, icha chiß ix
aj cabßan syail, palta malaj unin
ix alji dßayoå. Nabßaåej ix cabß
syail, maj oå colchajoc, malaj
quiåtilal ol cajan sat luum tic.

19 Mamin, a ebß a chamnac ol pitz-
vocxi ebß. Ol pitzvocqßue ebß
vetchoåabß. A ebß ichato vaynac

dßa yol luum, ol el svayaå ebß, ol
el yav ebß dßa tzalajcßolal.
Mamin Jehová, uuj ol pitzvocxi
ebß chamnac chiß, icha tzßaj
sqßueul tas avabßil dßa lum luum
dßa qßuiåibßalil yuj yal acßval.

20 Ex vetchoåabß, ochaåec dßa yol
e pat, tze macan e pat chiß ayic
tzex och chiß. Cßubßejequel e bßa
bßela, masanto ol ecßbßat yoval
scßol Jehová,

21 yujto ol elta Jehová bßaj ay, yic
syacßanoch syaelal masanil
anima cajan dßa sat lum tic yuj
schucal ebß. A lum luum tic
maåxo ol scßubßejel ebß milbßil-
cham dßa luum, palta ol chec-
lajoc machtac miljinaccham ebß.,2627

Ol el ebß israel dßa libre

27 1 A val dßa jun cßual chiß, ol
yacßlabßej yespada Jehová, te

al, te ay smay, jay pax ye, yic ol
yacßanoch yaelal dßa yibßaå nocß
leviatán, aton nocß chan jelan sbßey
yolyonoc, syacßan yip nocß sbßat elelal.
Ol macßjoccham nocß dragón chiß yuj
Jehová, nocß ay dßa yol aß mar.

2 A dßa jun cßual chiß ol yal
Jehová icha tic:
Bßitejec teß snunal uva vachß sat
syacßaß. f

3 A in Jehová in tzin taåvej teß,
cotac scal svacßanoch yal teß.
Tzin taåvej teß dßa cßualil yedß
dßacßvalil, yic vachß malaj tas
tzßicßan teß.

4 Maåxa voval aycot dßa teß. Tato
ay teß qßuiix, ma comon aåcßul-
tac dßa scal teß, tzin tecßsatoc,
tzin åusantzßa dßa junelåej.

5 Tato snibßej ebß ayoch ajcßolal
dßa in choåabß chiß scßanan in
colval, ochocabß ebß juncßolal
vedßoc, xchi Jehová chiß.

6 A dßa yic bßaqßuiå, a ebß choåabß
yiåtilal viåaj Jacob, ol yicßxi yip
ebß. Yuj ebß ol yacßxicot svachß-
cßolal Dios dßa yolyibßaåqßuinal
tic. Lajan ol aj ebß icha junoc te
teß svolani, syacßan xumaquil teß,
maå jantacoc pax sat teß syacßaß.

7 A Dios maj yacßoch yaelal dßa
yibßaå ebß israel icha ix yutej
yacßanoch dßa ebß yajcßol ebß.
Maå masaniloc ebß israel smil-
nacchamoc, icha yutejnac
smilancham masanil ebß mil-
jinaccham ebß israel chiß.

8 Ix yacßoch syaelal ebß schoåabß
Jehová, aton yic ix yacßan oval
ebß, ayic ix icßjipaxbßat ebß dßa
chßoc nacional. Icha tzßaj yicß-
jibßat tastac yuj oval icß scot dßa
stojolal bßaj sjavi cßu, icha chiß
ix aj yicßjibßat ebß schoåabß chiß.

9 Palta jun, ol acßjoc nivancßolal
smul ebß yiåtilal Jacob chiß, aåej
tato chocß ol yutejcan masanil
sqßueenal yaltar scomon diosal
ebß, icha tzßaj spojbßat qßuen
pulubß ayic spolji qßueen, tato
maåxa pax junoc te teß yechel
Asera ol canoc, ma altar yic in-
cienso yuj yicßjichaaå scomon
diosal ebß. Tato icha chiß ol
scßuloc ebß, ol sucjoc sat smul
ebß.

10 A juntzaå choåabß te tecßan, ol
sateloc. Icha teß pat maåxa
yajal, maåxalaj anima, cuseltac-
xoåej ol ajcanoc. Axoåej nocß
nocß ol va dßay. Ol em cutzan
nocß, ol scßuxel xil te teß nocß,
jixcßabßtac ol ajcan teß.

11 Axo yic ol tacjoquel teß, ol laj
cot locßoljoc teß scßabß, axo ebß ix
ix ol molbßan teß cßatzitzal. A jun
choåabß tic, malaj jabßoc spen-
sar. Yuj chiß a Jehová bßojinac
ebß, maåxo ol cus yuj ebß,
maåxo ol ocß scßol dßa ebß.

12 A dßa jun cßual chiß, ay val
tas ol scßulej Jehová, ichato
ol tecßvoc trigo. A jantac mac-
bßil yuuj bßaj ichato ol tecßvoc
trigo chiß, ol cotåej dßa aß
Éufrates masanto dßa smojonal
Egipto. Palta a exxo israel ex
tic, junjunal ol ex sicßjocchaaå
yuuj.

13 A dßa jun cßu chiß, ol pujoc jun
qßuen nivan trompeta chaaå
sjaj. A ebß icßbßilcanbßat dßa
Asiria yedß dßa Egipto, ol javoc
ebß yic tzßoch ejmelal dßa Jehová
dßa jun tzalan yic ejmelal ay dßa
Jerusalén.,2728

Yabßixal choåabß Samaria

28 1 Obßiltac choåabß Samaria,
nivan yelcßoch dßa yol sat

ebß ucßum aå dßa yol yic Efraín.
Yelvanubß yaj dßa jun acßlic yax
sat. Lajan pax icha corona
xumactac van stacji dßa sjolom
ebß toxo ix te cham yuj aå aå. A
ebß cajan dßa Samaria chiß, aåej
uqßuel aå syacß ebß.

2 A Jehová ix sicßanel jun viå
vinac te tecßan, te jelan dßa oval.
Ol javoc viå yedß yip, icha yax-
åabß calan yedß qßuen sacbßat. Ol
javoc viå icha chacxuxum icß
smacßan chaaå tastac, icha pax
yic syacßan yoval aß bßeyumaß
yic tzßel aß bßaj sbßeyi. Yuj yip
viå chiß, ol em laånaj choåabß
Samaria chiß.

3 A jun choåabß nivan yelcßoch
dßa ebß ucßum aå chiß, ol
steqßuem jun viå ay yip chiß.

4 A jun choåabß ay dßa paåan te
yax sat vachß yilji chiß, aton jun
lajan icha junoc taquiå corona
chiß, ol satjoqueloc. Icha val sat
teß higo spet eluli, elaåchamel
slojibßat yuj junoc mach tzßilani,
icha chiß ol aj jun choåabß chiß.

5 A dßa jun cßu chiß, a Jehová
Yajal dßa Smasanil, icha junoc
corona te vachß yilji, icha chiß ol
aj dßa ebß anima olto can dßa
schoåabß. Icha stzalaj junoc
mach yedß scorona, icha chiß ol
aj stzalaj ebß yedß Jehová.

6 A Jehová chiß ol acßan sna ebß
juez yic vachß ol yutoc ebß
schßolbßitan yaj ebß anima. Ol
yacß pax yip ebß soldado yic
staåvan schoåabß.

A tas albßilcan

dßa yibßaå Jerusalén

7 A ebß viå sacerdote yedß ebß viå
schecabß Dios, tzßecß chßumchßon
ebß viå uqßuel aå, squistalax ebß
viå yuj yoval aå chiß. Ayic sqßue
aå dßa sjolom ebß viå schecabß
Dios chiß, scomon naanqßue ebß
viå yalanel slolonel Dios, axo
ebß viå sacerdote chiß, max
sbßolaj yaj ebß anima ebß viå dßa
stojolal.

8 Masanil smexa ebß viå mictac
sat, xejtac sat yuj ebß viå,
maåxa jabßoc sat smexa ebß viå
chiß vachß.

9 Syalan ebß anima vuj a in tic:
¿Mach snibßej jun vinac tic
scßaybßej? ¿A am dßa ebß vanto
yel dßa yim, aton ebß maxtzac
chuni?

10 ¿Tas yuj jabßjabßil yalan viå
dßayoå, icha svulvon ebß unin
vanto yel stiß? xchi ebß.

11 Tato malaj sgana ebß yabßani, a
Dios ol acßlabßan ebß chßoc
nacional yalan dßa ebß, ichato
toåej ol vulvon ebß ol yabß ebß.

12 Aton dßa ebß bßuchvajnac chiß
albßil icha tic: Ina val icßoj ip tic,
yicßocabß yip ebß cßunbßinac, sic-
labßocabß scßol ebß, xchi Jehová,
palta maj schalaj yabß ebß.

13 Yuj chiß, a slolonel Jehová ol
alchaj dßa ebß dßa jabßjabßil icha
svulvon ebß unin vanto yel stiß.
Yuj chiß, ayic ol bßeyecß ebß pacß-
jabß ol aj stelvi ebß, ol echnaj
ebß, ol can ebß dßa yaal, ol icßjoc-
bßat ebß dßa chßoc nacional.

14 Ex yajal eyaj dßa Jerusalén tic,
ex bßuchumtac, abßec val
slolonel Jehová:

15 Yujto ix eyal icha tic: Ay co laj-
tiß yedß yajalil chamel, yuj chiß
ayic ol javoc tas ol oå sataneloc
icha aß elumaß, malaj tas ol oå
icßanoc, yujto a juntzaå lolonel
es ix cacßoch yipoc co cßool, ol
co col co bßa dßay, xe chi.

16 Yuj chiß, a Jehová Yajal tzßalan
icha tic: Ol vaqßuem junoc mach
yipumaloc Sion. A jun chiß sicß-
bßilel vuuj, malaj bßaqßuiå ol
sateloc, te nivan yelcßochi, lajan
icha junoc qßuen qßueen tzßem-
can dßa yesquinail junoc pat. A
ebß tzßacßanoch yipoc scßool,
malaj bßaqßuiå ol can ebß dßa
qßuixvelal.

17 A dßa Sion chiß, ol vacßlabßej in
tojolal icha tzßajem chßaå
cuerda, ma plomo yic yechel
pat, xchi Jehová chiß. Palta a es
ix eyacßoch yipoc e cßool chiß, a

qßuen sacbßat ol sataneloc. Axo
bßaj tze col e bßa chiß, a aß
elumaß ol cuchanbßatoc.

18 A e lajtiß ix eyacß yedß yajalil
chamel chiß, ol sateloc. Ayic ol
ja jun icha elumaß dßa eyibßaå
chiß, ol ex can dßa yalaå yuuj.

19 Ayic ol javoc dßa juntac el, ol ex
cuchjocbßat yuuj. Junjun
qßuiåibßalil, ma cßual dßacßval ol
ja dßayex. Ayic ol eyabßan
yabßixal jun chiß, ol ex ibßxoc-
qßueoc.

20 Lajan ol ex aj icha junoc mach
svay dßa junoc chßat tzapan steel
yedß junoc cßuß lodßan sat.

21 Icha yutejnac Jehová yacßan
oval dßa lum svitzal Perazim
yedß dßa lum yacßlical Gabaón,
icha chiß ol yutoc scßulan junoc
tas satubßtac, junoc tas maå taå-
vabßiloc eyuuj.

22 A ticnaic jun, maå ex bßuch-
vajoc, yic vachß max nivtaj eya-
elal. Ix vabß tas ix yal Jehová
Yajal dßa Smasanil. Toxo ix
snaßa to ol satel masanil smac-
bßen jun choåabß tic.

23 Maclejec eyabß tas ol valaß,
scham val eyabßan in lolonel:

24 A junoc viå sbßoan smunlajel yic
tzßavvi, maåocåej dßocoj lum
syacß viå yedß qßuen arado, maå
toåejoc pax ste chocßbßitej lum
viå yedß qßuen rastrillo.

25 Ayic toxo ix bßo luum, syavan
yiåatil aå eneldo viå yedß aå
comino, syavan pax ixim trigo
viå dßa stzolal. Axo dßa stitac
syavej ixim cebada viå yedß
ixim avena, icha bßaj smoj yav-
chaji.

26 A Dios tzßacßan nachajel yuj viå
tas tzßaj smunlaji.

27 Yujto a aå eneldo chiß, max tecß-
chaj aå, max ecß pax junoc ca-
rreta dßa yibßaå aå comino chiß.
Toåej smacßjiel aå eneldo chiß
yedß junoc te teß, axo aå comino
chiß, smacßchaj aå yedß junoc teß
jixcßabß teß.

28 A ixim trigo stecßji ixim, syal
yecß junoc carreta dßa yibßaå
ixim, palta tato aåejaß yecß teß
dßa yibßaå ixim, spoj ixim sat
chiß.

29 Icha chiß syutej Jehová Yajal dßa
Smasanil snaan tas ol scßulej.
Satubßtac yilji tas nabßil yuuj,
tzßelåejcßoch yuj sjelanil.,2829

29 1 Ay…, obßiltac val choåabß
Jerusalén, scuch Yaltar Dios,

bßaj ecßnac cajan viåaj David.
Ecßocabß juntzaå qßuiå tzßecßtaxoni.

2 A Dios ol acßanoch ebß anima
dßa jun choåabß tic dßa ilcßolal
yedß dßa cuscßolal. Ol laj cßacvoc
ebß yabßan syail. Axo jun
choåabß tic, icha junoc altar ol
ajcan dßa yichaå Dios.

3 Ol scheccot soldado Jehová yic
tzul yoyan sbßa ebß dßa spatictac
Jerusalén tic, ol sbßoanoch jun
muro ebß bßaj ol och oyan dßa
spatictac chiß. Ol sbßoanpaxoch
sbßachteß ebß yic syacßan oval ebß
yedßoc.

4 Ol acßjoc telvoc Jerusalén,
ichato ol ecßcan telan dßa sat
luum, axo dßa sat lum chiß ol
lolonqßue ebß aj choåabß chiß.
Toxoåej ol qßue bßulnaj ebß
slolon dßa cal pococ, icha slolon
junoc mach yedß spixan cham-
nac.

5,6 Axo ol ajoc, elaåchamel ol
yacßoch yaelal Jehová dßa yibßaå
masanil ebß ayoch ajcßolal dßa

Jerusalén tic. Ol macßvaj cßu, ol
ecß quixcabß, ol ecß nivac oval
icßåabß ayxo smay scßaåi yedß
nivac cßacß satanel tastac. A ebß
ajcßol chiß, maåxo jantacoc
sbßisul ebß, palta lajan ol ajcan
ebß icha lum pococ. A ebß tzex
ixtani, ol icßchajcanbßat ebß icha
tzßaj yicßchajbßat smatzßil ixim
trigo yuj icß.

7 Masanil juntzaå choåabß maåxo
bßischajbßenoc chiß, aton ebß
tzßacßan oval yedß jun choåabß
scuch yaltar Dios, oymajnac ebß
dßa spatic, spojanem smuroal
ebß, lajan ol yutoc sbßa ebß icha
junoc mach ay tas svayichej
dßacßvalil.

8 A mach ay svejel svayichej
svaßi, palta axo yic tzßel svayaå,
aåejaß yoch svejel. Ma icha
mach stacji stiß svaycani, axo
dßa svayich, syuqßuej aß syilaß,
palta axo yic tzßel svayaå, aåejaß
stacji stiß, taquiå qßuilinac yol
sjaj. Icha chiß ol aj yelcßoch jun-
tzaå choåabß maåxo bßischaj-
bßenoc ayoch yacßan oval yedß
tzalan Sion tic.

9 Ex aj Jerusalén, bßeyaåecåej
yedß e maå pensaril, ichato max
eyil jabßoc. Ecßaåecåej quetcon
icha ucßum aå, vachßchom malaj
aå tzeyuqßuej.

10 Yujto a Jehová ix acßancot jun
nivan vayaå dßa eyibßaå. Axo
ebß syaloch sbßa schecabßoc Dios
tzßilan tas sjavi dßa eyibßaå chiß.
A Jehová ix macan spensar ebß,
icha tzßaj smacchaj sat junoc
mach svay yedß junoc cßapac.

11 Yuj chiß masanil tas syal ebß
schecabß Dios, lajan ol ajcan
icha tas tzßibßabßilcan dßa junoc

tas, palta to macan, ayoch
selloal. Tato tzßalchaj dßa junoc
mach syal yavtani: Avtej jun
um tic, tato xchi dßay, syalan
icha tic: Max yal-laj vavtani,
yujto macan, ayoch selloal,
xchi.

12 Tato tzßacßchajpax dßa junoc
mach to max yal yavtani:
Avtej jun tic, tato xchi dßay,
syalani: Max yal-laj vavtani,
xchi.

13 Yuj chiß ix yal Jehová dßayin
icha tic: A juntzaå anima tic,
stzßac yal ebß to tzin yicßchaaå
ebß, stzßacan yal ebß to ay vel-
cßoch dßa yol sat ebß, palta axo
val spensar ebß najat yajcanel
dßayin. Stzßac yaqßuem sbßa ebß
dßayin, palta aåej juntzaå schec-
nabßil ebß anima snaqßuei, a
syacß ebß cßaybßajoc.

14 Yuj chiß a juntzaå tas satubßtac
yilji ol in chßox yil jun choåabß
tic, toxoåej ol sat scßol ebß yuuj.
A sjelanil ebß jelan yedß yaj pen-
saril ebß aj pensar, ol sateloc,
xchi Jehová.

15 Obßiltac val ebß te vachß syutej
scßubßanel tas nabßil yuuj yedß
tastac scßulej ebß dßa elcßaltac
dßa Jehová yalani. Syalan ebß
icha tic: Malaj mach tzoå ilani,
malaj mach tzoå ojtacaneli, xchi
ebß.

16 Palta a ex tic, qßuexaå tzeyutej.
¿Tocval lajan lum tzßacbßil
lum yedß mach stzßacani? ¿Tom
syal yalan lum dßa mach
stzßacan chiß icha tic: Maåoc
ach ix in a tzßacaß? Mato syal
lum icha tic: A ach tic maå
ojtacoc tas tza cßulej, ¿tocval
xchi lum dßay?

Albßilcani to ol colchaj choåabß Israel

17 Quenxoåej val tiempo ol ochcan
lum yax luum bßaj sbßo mun-
lajel, axo lum bßaj sbßotaxon
munlajel chiß, ol ochcan lum
yax lumal.

18 A dßa jun cßual chiß, a ebß max
ujitaxon yabßani, ol yabß ebß
yavtaj junoc tas tzßibßabßil. Axo
ebß max uji yilani, ol yil ebß,
ichato ol icßchajelta ebß dßa scal
qßuicßalqßuinal.

19 A ebß emnaquil yaji, ol te tzalaj
ebß dßa Jehová. A ebß te mebßaß,
ol te tzalaj ebß dßa sDiosal Israel
Axoåej Ochi.

20 A ebß malaj yelcßoch yetanimail
dßa sat, ol lajvoquem ebß. A ebß
pit syutej sbßa, maåxo junoc ebß
olto canoc. A ebß aåej chucal
snaßa, ol satel ebß,

21 aton ebß snaanqßue esal lolonel
dßa spatic yetanimail. Aton ebß
scachan ebß juez yic max acßji-
och syaelal ebß chuc, syacßan es
ebß yic maå tojoloc tzßaj sbßo yaj
dßa ebß malaj smul.

22 Yuj chiß a Jehová sDiosal Israel,
Jun coljinaccanel viåaj
Abraham, a tzßalan icha tic: A
ticnaic ex in choåabß, ex yiåtilal
viåaj Jacob, maåxa bßaj ol ex
qßuixvoc, maåxa bßaj ol chac-
bßoc e sat yuj qßuixvelal.

23 Yujto a ebß eyiåtilal ol yil ebß tas
ol in cßulej dßa scal, ol yoj-
taquejel ebß to A inxoåej Ochi,
nivan ol aj velcßoch dßa yol sat
ebß, a in e Diosal in israel ex tic.

24 A ebß ayoch dßa somcßolal, ol
scßaybßej jelanil ebß, a ebß
bßuchumtac ol scha yabß cßay-
bßubßal ebß, xchi Jehová.,2930

Obßiltac ebß snibßan

scolval Egipto

30 1 Ix yalan Jehová icha tic:
Obßiltac ebß anima tzßecß val

dßa yibßaå. Tzijtum tas sna ebß
dßa yol yicoß, max yal ebß vabßi.
Comonåej sbßo junoc trato ebß
schßocoj, maåoc in pax svacß
scßulej ebß. Yuj chiß te nivan tzßaj
smul ebß dßa yibßaå.

2 Elaåchamel sbßat ebß dßa Egipto,
max scßanbßej ebß dßayin. Snibßej
ebß scolji yuj yipal viå sreyal
Egipto chiß, syacßanoch ebß
yipoc scßool.

3 Palta a scolval jun viå rey chiß,
qßuixvelal ol utajcan ebß yuuj, ol
somchajcanqßue ebß yuj scolval
jun nación chiß.

4 Vachßchom aybßat ebß schecabß
ebß dßa choåabß Zoán yedß dßa
choåabß Hanes,

5 qßuixvelal ol utaj ebß yuj Egipto
chiß. Malaj jabßoc tas ol yicß ebß
dßay, maå ol colvaj jabßoc dßa
ebß. Aåej to ol qßuixvoccanel
ebß yuuj, xchi Jehová.

6 A tas ix yal Jehová yuj nocß nocß
ay dßa yol yic Neguev: A dßa jun
lugar chiß te ay smay. Ataß cajan
nocß choj, jantac yocß nocß taß.
Ay nocß ajavchan yedß nocß chan
sjeåvi. Ataß tzßecß nocß chej yedß
nocß camello scuchanbßat
sbßeyumal choåabß Judá yic
syacßan silabßoc dßa Egipto,
palta a jun nación chiß max col-
vaj jabßoc.

7 A jun nación chiß max yal-laj
yuuj, max techaj scolvaji, yuj
chiß svacß sbßiej icha tic: Nocß te
ay smay yel yav, palta malaj tas
syal yuuj, xchi Jehová.

8 Ix yalan Jehová dßayin icha tic:
A ticnaic tzßibßejcan masanil tas
van valan tic dßayach dßa yichaå
ebß etchoåabß tic, yic scan
yabßixal dßa ebß dßa junelåej, yic
snaanåejcot ebß.

9 A ebß anima tic, te pit ebß, yiå-
tilal esalvum ebß. Malaj sgana
ebß syabß in checnabßil a in
Jehová in tic.

10 Syalan ebß dßa ebß in checabß
icha tic: Maå eyal dßayoå tas ix
acßji eyil chiß. Maå eyal lolonel
yic tojolal. A sco cßanaß to aåej
lolonel sco nibßej scabßi, a
tzeyalaß.

11 Elaåec dßa yol co bße. A co
Diosal a oå israel oå tic Axoåej
Ochi, maåxo eyalcot dßayoå,
xchi ebß, xchi Jehová.

12 Yuj chiß, a in e Diosal in a ex
israel ex tic to A inxoåej Ochi,
sval icha tic: A ex tic ix e
patiquejel jun cachnabßil, axo
pitalil yedß chucal tzeyacßoch
yipoc e cßool.

13 Yuj chiß a eyaelal ol em dßa
eyibßaå yuj e mul chiß, lajan ol
aj icha junoc muro pojeltacxo,
tzßeyanxoeqßui. Yalxoåej janicß
ol em laånajoc.

14 Ol ex satjoquel icha junoc
nivan xalu smacßjipojoc,
maåxa nivancßolal dßay.
Axo stitac lum chiß, maåxa
jabßoc syal yoch lechlabßil,
maxtzac yalpax yicßjibßat
jabßoc tzacßacß dßa cusinu
yedßoc, xchi Jehová.

15 A Cajalil, aton Jehová co Diosal
a oå israel oå tic Axoåej Ochi, a
tzßalan icha tic: Meltzajaåec
dßayin. Aqßuec in och yipoc e
cßool. Maå ex och ilcßolal. Icha

chiß ol aj e colchaji, xchi. Palta
max e cha eyabßi.

16 Aåej to tzeyal icha tic: Maay, a
oå tic ol oå qßue dßa yibßaå chej,
ol oå bßat elelal, xe chi. Yelton
tzeyalaß, ol ex bßat elelal chiß.
Tzeyalanpax icha tic: Ol oå qßue
dßa yibßaå nocß chej jelan sbßeyi,
xe chi. Palta yelxo ecßbßal jelan
sbßey ebß eyajcßol chiß dßa
eyichaå.

17 Aåej dßa jun pitaå ebß ajcßol chiß,
jun mil ex ol ex el elelal. Vachß-
chom aåej ovaåoc ebß ajcßol
chiß, ol ex el elelal e masanil dßa
ebß. Jayvaåexxoåej ol ex canoc,
icha scan liåan junoc te teß dßa
jolom vitz, ma icha bandera dßa
chon tzalan, xchi Jehová chiß.

A yoqßuelcßolal Dios dßa schoåabß

18 Palta te nivan tzßocß scßol
Jehová dßayex, taåvabßil ex yuuj.
Tato vachß tzeyutej e bßa, ol ocß scßol
dßayex, ol ex yacßan nivancßolal, yujto
tojol toni. A ebß tzßacßanoch Jehová
chiß yipoc scßool, te vachß yic ebß.
19 Ex aj Sion, ex cajan ex dßa
Jerusalén, maåxo ol ex ocßoc. A
Jehová ol ocß scßol dßayex ayic ol
yabßan yel eyav. Ayic ol eyalan e bßa
dßay, ol tacßvoc dßayex dßa elaå-
chamel. 20 Vachßchom tzex ecß dßa
scal syaelal yuj Dios Cajal, palta e
cßaybßumal yaji. Maåxo ol scßubßejel
sbßa dßayex, palta ol eyil yedß e sat.
21 Tato ol ex el dßa e bße, tzex bßat dßa
e vachß, ma dßa e qßuexaå, ol eyabß
yalji jun lolonel dßa e patic icha tic:
Maå ex bßat taß, ina sbßat bße tic,
bßataåec dßay, xchama. 22 Ol e
patiquejel juntzaå yechel nabßa plata
yedß e comon dios ayoch oro dßay, ol
eyumancanel icha cßalem yajbßentac

yilji. 23 Ichato chiß bßian, ol yacßancot
åabß Jehová chiß dßa yibßaå tas
tzeyavej, te vachß ol ajoc. A nocß e
vacax dßa jun tiempoal chiß, toxoåej
ol actajcan nocß bßaj ol vaoc. 24 A
nocß e vacax yedß nocß e bßuru smun-
laji, vachß ixim cebada ol scßux nocß.
25 Ayic ol cßoch scßual yem laånaj
yedßtal ebß eyajcßool, ayic ol cham ebß
smasanil, tzijtum aß nivac aß ol elta
secnaj dßa jolomtac vitz yedß dßa tzal-
quiltac. 26 Axo yoc qßuen uj, icha yoc
cßu ol ajcanoc. Axo pax yoc cßu chiß,
uquel ol aj yoval yoc. Icha val yoc
uqueoc cßual ol aj jun cßual chiß. A val
taß ol bßoxoc scßol schoåabß Jehová
yuuj. Ichato ol spich yechen ebß laj-
vinac yuuj.

Yaelal ol javoc dßa yibßaå Asiria

27 Ilecnabß scot Jehová dßa najat. A
yoval scßool lajan icha teß cßacß
sqßue åilåon yoc. Ayic sloloni,
lajan icha teß cßacß stzßabßat tas-
tac yuuj.

28 Yuj slolonel chiß satel ebß
ajcßool, icha val junoc nivan
elumaß tzßel dßa smelemal,
sqßuecßoch aß dßa sjaj ebß. Ol icß-
jocbßat ebß ayoch ajcßolal dßay,
icha yel smatzßil ixim trigo yuj
icß ayic schayaj ixim. Ichato ol
acßjococh sfreno ebß anima chiß,
yic tzßicßjibßat ebß bßaj ol satel
yuj Jehová chiß.

29 Palta a exxo tic, ol ex bßitanoc,
icha tzex bßitan dßacßvalil ayic
tzßoch qßuiå ayic tze naancot
tas aj yelnaccot ebß e mam
eyicham dßa Egipto. Tzalajcßolal
eyicoß, icha ayic tze pußan e
flauta ayic tzex qßue dßa
stzalanil stemplo Jehová
Scolumal Israel.

30 Ol yacß Jehová abßchaj sjaj,
chaaå yel yav, ol schßoxanel
spoder yedß yoval scßool, icha
teß cßacß satanel tastac yedß
nivac icß åabß yedß scßaå cßu
yedß sacbßat.

31 Ayic ol yabßan sjaj Jehová ebß aj
Asiria, ol te xiv ebß, ichato ol
macßjoc qßuichaj ebß yuuj yedß
sqßuen cßococh.

32 Ayic ol spajanoch juntaqueloc
scßococh Jehová dßa ebß aj Asiria
chiß, ol och taåbßil yedß arpa yuj
ebß schoåabß. Te ay smay jun
oval ol och dßa Asiria yuj
Jehová chiß.

33 Yujto toxon bßobßil jun yedßtal
viå sreyal Asiria yedß ebß sol-
dado yuj Jehová, bßaj ol tzßa
snivanil ebß. A jun yedßtal chiß
te levan sat, jul pax yich,
bßudßan yedß teß cßatzitz. A
Jehová ol acßanoch scßacßal yedß
slolonel, ol qßue åilåon yoc icha
azufre.,3031

Cachnabßil dßa ebß sna

scolji yuj Egipto

31 1 Obßiltac ebß bßat cßanan
scolval Egipto. A ebß

soldado yic Egipto chiß, te nivan
sbßisul nocß schej ebß yedß
scarruaje, te ay pax yip ebß. A
juntzaå chiß syacßoch ebß yipoc
scßool, palta max qßue qßuelan
ebß dßa Jehová sDiosal Israel
Axoåej Ochi, max scßanpax
scolval ebß dßay.

2 Palta te jelan pax Jehová chiß, ol
yicßcot somcßolal dßa yibßaå ebß.
Max ecßbßat tas syal dßa spatic
jun choåabß chuc yedß dßa spatic
ebß scolvaj dßa ebß scßulan chucal
chiß.

1039 ISAÍAS 30, 31

Biblia en Chuj de San Mateo Ixtatán, 1ra ed. © 2007, Sociedad Bíblica de Guatemala



3 A ebß aj Egipto chiß animaåej
ebß, maå Diosoc ebß. Axo nocß
schej ebß, nocßåej val nocß, toc-
val espíritu nocß. Yuj val chiß
jun, ayic ol yicßanchaaå scßabß
Jehová, ol telvoc ebß colvajum,
ol telvoc pax ebß scolji, junåej ol
aj scham ebß.

4 A Jehová Yajal dßa Smasanil ix
alan dßayin icha tic: Ayic tzßel
yav nocß nivac choj, ayic van
schianbßat junoc calnel nocß
toxo ix yicßaß, maxtzac xivlaj
nocß ayic tzßel yav ebß taåvum
calnel xibßtani, vachßchom tzij-
tum ebß tzoymaj dßa spatictac
nocß. Icha chiß ol vutej in bßa,
malaj mach syal in scachanoch
vaan yic tzin emul in col tzalan
Sion.

5 Icha syutej nocß much staåvan
yuneß dßa yol soß, tzßecß jeåeåoc
nocß dßa yibßaå, icha val chiß ol
vutej in taåvan choåabß
Jerusalén, ol in taåvej, ol in
colani, xchi.

6 Ex vetisraelal, meltzajaåec dßa
Jehová bßaj pit ix eyutej e bßa.

7 Yujto ayic ol e chacanel juntzaå
yechel ix e bßo yuj e pitalil, aton
juntzaå yechel bßobßil yedß qßuen
plata yedß qßuen oro,

8 ol telvoc Asiria yuj qßuen espada
maå animaoc ol acßlabßanoc. Ol
elcan lemnaj ebß soldado, axo
ebß ol yamchajoc, ol ochcan ebß
checabßoc.

9 Yuj val xivelal, ol bßat viå sreyal
ebß elelal yedß ebß yajalil ebß sol-
dado, ol yactejcan sbandera ebß.
A Jehová ay yic altar dßa tzalan
Sion, a tzßalan jun tic, a yoval
scßol tzßoch scßacßal dßa
Jerusalén.,3132

A viå rey tojol

32 1 Ay val jun viå rey ol acßan
yajalil dßa stojolal, ay pax

ebß yajal dßa yalaå smandar
viå te vachß ol yutej yacßan
yajalil.

2 Junjun ebß, ichato co columal
ol aj ebß dßa jun oval icß yedß
dßa jun oval icß åabß. Icha a aß
dßa lum taquiå sat, ma icha
yeåul junoc qßuen nivan tenam
dßa tzßinan luum, icha chiß ol aj
ebß.

3 A ebß anima ichato max uji
yilani, ol yil ebß. Axo ebß ichato
max uji yabßani, ol scha yabß
ebß.

4 A ebß maå chamoc snaan tas
syalaß, ol tojolbßoc spensar ebß.
Axo ebß tzßel squeec sloloni, ol
bßo slolon ebß.

5 A junoc anima amancotan,
maåxo ol alchaj vachßil. Axo
junoc mach jelan smusan sat ebß
anima, maåxa jabßoc ol aj yel-
cßochi.

6 Yujto a ebß anima amancotan
chiß, aåej pensar malaj yelcßoch
syal ebß. Aåej chucal snaß scßulej
ebß dßa spensar chiß, snibßej ebß
smacßvaji, syalan chucal lolonel
ebß dßa spatic Jehová. Max siej
jabßoc tas ebß dßa ebß tzßoch
svejel yedß dßa ebß ay staquiå-
tial.

7 A ebß ixtum anima chiß, syicß yip
ebß yuj tas scßaybßej dßa chucal,
snaanqßue chucal ebß. Tzßixtaj
ebß mebßaß snibßej sbßo yaj yoval
yuj yes ebß.

8 Axo ebß vachß scßool elbßenåej
yuuj, yuj svachßil ebß chiß, vachß-
åej tzßelcßoch ebß.

A scachnabßil ebß ix ix

9 A exxo ix ex tic, a ex te jun-
cßolalåej eyajeqßui, malaj tas tze
naßa, abßec val tas ol val dßayex.

10 A ticnaic malaj tas tze naßa,
palta jun, yabß val icha tic
junabß, tzex xivqßuei, yujto maå-
xalaj sat avbßen ol yacßaß, maåxa
sat teß uva ol molchajoc.

11 A ex val malaj jabßoc tas tze naß
tic, xivaåec, iqßuequel e pichul
vachß ayoch eyuuj. Aqßuecoch
pichul ya svaßi, yic tze chßoxaneli
to ayex och dßa syaelal.

12 Chßoxequel e cuscßolal chiß,
yujto ix ixtaxel lum e luum yax
sat bßaj te vachß tzßaj avbßen.

13 Yujto axoåej teß qßuiix yedß aå
aåcßultac ol qßuibßcanqßue dßa
yol co choåabß yedß dßa yoltac
juntzaå pat bßaj tzßoch qßuiå yic
tzalajcßolal.

14 A spalacio ebß viå nivac yajal,
cuseltac ol ajcanoc, ol can
tzßinan schoåabß ebß viå. A
choåabß vachß yajoch smuroal,
ol ochcan svaynubßoc nocß nocß.
Ataß ol yicß yip nocß caltacteßal
bßuru dßa tzalajcßolal, ol laj va
nocß vacax taß.

15 Palta ayic ol javoc Yespíritu
Jehová dßa quibßaå junelxo, a
lum taquiå luum, ol yaxbßocxi
sat luum. Jantac sat avbßen ol
yacßxi dßa luum.

16 Axo dßa masanil lugar, ol bßey-
bßalaj tojolal yedß vachßilal.

17 Yujto sbßeybßalaj tojolal chiß, yuj
chiß ay juncßolal, tzalajcßolal
yedß vachß pensaril dßa masanil
tiempo.

18,19 Vachßchom ol laj laåchaj te teß
yuj qßuen sacbßat, vachßchom ol

satel juntzaå nación, palta ex
vetchoåabß, juncßolal ol ex ajoc,
ol eyacß tzalajbßoc e cßool bßaj ol
ex cajnajoc.

20 Vachß eyicoß yujto maå jantacoc
a aß bßaj vachß ol och yalil eyav-
bßen, te ay pax bßaj ol yal sva
nocß e vacax yedß nocß e bßuru.,3233

A Jehová ayoch yipoc co cßool

33 1 Obßiltac ex, ex satumel
anima, ex ixtum anima.

Malaj mach tzex sataneli, ma
tzex ixtani. Ayic ol lajvoc e
satanel ebß, tzeyixtanpax ebß, ol
ex satjoqueloc, ol ex ixtajpaxoc.

2 Mamin Jehová, ocßoc val a cßol
dßayoå, yipcßolal aj cuuj. Ochaå
quedßoc dßa junjun cßu ayic ay
co yaelal, tzoå a colani.

3 Ayic syabßan ebß anima to scot
oval, sbßat ebß elelal. Ayic tzach
javi oå a coloß, sacleminac sbßat
juntzaå choåabß elelal.

4 Icha val tzßaj satanel avbßen nocß
cßulubß, icha chiß ol aj satjiel
sbßeyumal ebß cajcßool.

5 Mamin Jehová, nivan ton val
elcßochi, cajan ach dßa satchaaå.
A ach ol icßbßey ebß aj Sion dßa
vachßilal yedß dßa stojolal.

6 Ol acß stecßanil ebß, sjelanil yedß
yaj pensaril ebß. A juntzaå chiß
ol colan ebß. Axo yic ol ach
scßanabßajan ebß, ichato
sbßeyumal ebß ol ajoc.

7 Abßec val yel yav ebß soldado
dßa yoltac scalleal e choåabß yuj
xivelal. Abßec val yel yav ebß
xidßnaquecß scßan juncßolal.

8 A juntzaå bße, ix laj can tzßinan,
maåxa mach tzßecß dßay yuj
xivelal. Ix juvibßat strato ebß ix
yacßaß. Ix paticajel ebß ix xidßecß

sbßo trato chiß, maåxa mach ay
yelcßochi.

9 Ix cuscanqßue lum luum, ix
juvicanbßat yilji luum. Ix qßuix-
vicanqßue lum Líbano, yujto ix
chßacjiel steßal luum. Axo lum
paåan yic Sarón, ix ochcan lum
tzßinan lumal, axo lum Basán
yedß lum vitzal Carmelo, ix can
saåan luum.

10 Yuj chiß syal Jehová icha tic: A
ticnaic jun, ol in qßue vaan, ol
in chßoxaneli to te nivan in
poder.

11 A tas nabßil eyuuj yedß tas toxo
ix e bßoßo, lajan icha cßalem, ma
icha aå ac. Ol in pubßat vicß
dßay, ol tzßabßat smasanil.

12 A e choåabß, taaåxoåej ol
ajcanoc, ol scha scßacßal icha
stzßabßat teß taquiå qßuiix.

13 Mach ex najat ayex yedß ex
lacßan ayex, ilecnabß val tastac
ix in cßulej, scham val eyoj-
tacanel in poder, xchi Jehová.

14 A ebß chuc sbßeybßal ay dßa Sion,
tzßibßxi ebß yuj xivelal. A ebß
malaj yelcßoch Dios dßay, tzßibßxi
ebß, syalan ebß icha tic: A yoval
scßol Dios, lajan icha jun cßacß
maåxa bßaqßuiå stupi. ¿Tom
ayto junoc oå ol yal co colchaji?
xchi ebß.

15 A ebß ol colchajoc: Aton ebß
sbßeybßalan tojolal, ebß aåej yel
syalaß, ebß malaj sgana tzßoch
bßeyumal yuj schaan tumin dßa
elcßaltac, ebß max yacßoch sbßa
yuj schamel junoc anima,
syicßanpaxel sbßa ebß dßa scal
chucal.

16 Aton ebß chiß ol colchajoc, malaj
tas ol sna ebß, ichato cajanecß
ebß dßa junoc choåabß vachß

yajoch smuroal, ayåej tas ol sva
ebß yedß tas ol yuqßuej ebß.

17 Ayic ol eyilan jun Rey te ay
stziquiquial, ol eyilpaxi to te
najat ol cßoch smacbßen jun
nación tic,

18 ol e naancoti tas ajnac e xiv dßa
yalaåtaxo, ol eyalan icha tic:
¿Tas ix scßulej ebß viå chßoc
nacional scßananel qßuen tumin
dßayoå? ¿Tas ix scßulej ebß viå
tzßechtan qßuen tumin chiß? ¿Tas
ix scßulej ebß viå slaj bßisan jun-
tzaå yedßtal ebß soldado yuj
snaan ebß jantac sbßeyumal co
choåabß? xe chama.

19 Maåxa bßaqßuiå ol eyil ebß
acßumtac dßa e cal, ebß chßoc
nacional chßoc tial syalaß, max
eyabß tas syal ebß.

20 Ol eyil choåabß Sion, bßaj scacß-
taxonoch qßuiå, aton Jerusalén,
jun choåabß bßaj juncßolal ol oå
ajoc. Maåxa bßaqßuiå ol qßuex-
majoc. Icha junoc mantiado
scanåej, max chocjiqßueta yes-
tacail, max dßiåchaj junoc
schßaåal, icha chiß ol ajoc.

21 Ataß ol schßox sbßa Jehová
dßayoå yedß spoder. Tzijtum a
aß levan sat ol bßey taß, palta
maå ol yal yoch ebß ajcßol yedß
snivac barco yacßan oval
quedßoc.

22,23 A schßaåal juntzaå barco chiß,
maå ol tocßjoc tzatzbßoc dßa
yoyal, maåxa bßaj ol yacß yip
schßaåal scßapaquil. Ol
pojchajecß tastac ay dßa ebß
ajcßol chiß, ipan ebß tzßem sbßey
ol icßan jabßoc yicoß, yujto a
Jehová ol oå colanoc. Aß ol
bßoanel tas caji, co Reyal pax
yaji.

24 Malaj junoc mach cajan dßa
Jerusalén tic ol alanoc: Penaay
in, maå xchioc. A ebß cajan dßa
jun choåabß tic, ol icßjoquel
smul ebß.,3334

A Jehová ol acßanoch

syaelal Edom

34 1 Ex junjun choåabß, nitzeccot
e bßa tze maclan eyabß tas ol

aljoc. Yabßocabß pax
yolyibßaåqßuinal tic yedß
masanil tas ay dßay.

2 A Jehová, te aycot yoval dßa
masanil nación yedß dßa yibßaå
ebß soldado. Toxo ix sna Jehová
chiß to ol cham ebß, ol satanel
ebß smasanil.

3 Ol actajcan bßulan ebß chamnac
chiß, ol te qßue sjabß juntzaå
snivanil ebß chiß. Ol chßayxoquel
jolomtac vitz yuj schiqßuil ebß.

4 Masanil qßuen cßanal ol tzicubß-
taåajoc, axo satchaaå ol chuljoc
bßecßan. Masanil qßuen cßanal, ol
cot taåaljoc qßueen, icha tzßaj
scot xil teß uva, ma teß higo ayic
stacji.

5 Ayic ol lajvoc scßanan yespada
Jehová dßa satchaaå, ol yacßan-
paxem dßa yibßaå Edom, jun
choåabß toxo ix och chamel dßa
yibßaå yuuj.

6 Ichato ol och chicß yedß xepuß
dßa yespada Jehová, icha tzßaj
qßueen ayic smiljicham nocß cal-
nel yedß nocß chiva tzßacßji
silabßil. Ol sbßo jun silabß Jehová
dßa Bosra, te nivan ebß aj Edom
chiß ol chamoc.

7 Ol telvoc ebß icha stelvi nocß
cßultaquil vacax, ma nocß
quelemtac vacax, ma nocß mam
vacax. Ol chßayxoquel sat slum

ebß yuj schiqßuil, axo xepual ebß
ol bßatcan dßa cal pococ.

8 Aton val dßa jun cßu chiß ol yacß
spac Jehová, aton val dßa jun
abßil chiß ol yicßcanel yoval
scßool yuj tas ix utaj choåabß
Sion yuj ebß.

9 A bßaj sbßeytaxon a aß dßa Edom
chiß, aß asfalto ol bßeyoc, axo
masanil lum pococ ol ochcan
lum azufreal, axo lum sat luum
ol scha scßacßal lum yuj asfalto
chiß.

10 Cßual dßacßval ol qßue åilåon
scßacßal luum, ol qßueåej stabßil
luum dßa masanil tiempo. Ol
actajcan lum dßa junelåej,
maåxa bßaqßuiå ay mach ol ecß
taß.

11 Ataß ol aj nocß xochß yedß nocß
cujubß. Ataß ol sbßo soß nocß joj
yedß nocß tonton. Cuseltac ol
ajcan jun choåabß chiß yuj
Jehová.

12 Maåxa bßaqßuiå ol och junocxo
rey yic syacß yajalil dßay.
Masanil ebß yajal ol satel ebß.

13 Axoåej teß qßuiix ol qßuibßqßue
dßa spalacio ebß, axo dßa yedßtal
ebß soldado, a teß sac qßuiix ol
qßuibßcanqßueoc. Axoåej nocß
oques ol aj taß yedß nocß
avestruz.

14 Ataß junåej ol aj nocß vaax yedß
nocß oques, axo nocß cßultaquil
chiva, ol laj yavtej sbßa nocß taß.
Ataß ol cajnaj juntzaå nocß nocß
xibßtani, juntzaå nocß sjeåvi
dßacßvalil.

15 Ataß ol sbßo soß nocß cujubß, ol
em såolobß nocß, ol elta yuneß
nocß taß. Ol smolbßan sbßa nocß
yic staåvej sbßa. Ataß ol smol-
bßejpax sbßa nocß chßacbßa,

mojaåil ol aj nocß, jun nocß
smam, jun nocß snun.

16 Sayec eyil bßaj tzßibßabßil yuj
Jehová. Avtejec bßaj syal icha
tic: Masanil nocß nocß sbßinaj tic,
malaj junoc nocß maå ol cßoch
taß. Malaj junoc nocß maå ayoc
ecß junoc nocß nunabßil yedßoc,
yujto a Jehová alannac to a Yes-
píritu ol molbßan nocß.

17 Junjun nocß, chequel ol aj yedß-
tal nocß. A val Jehová chiß ol
chßoxancan yedßtal junjun nocß
bßaj ol ajoc. Yicåej nocß ol ajcan
dßa junelåej, ataß ol cajnaj nocß.p p p p p–3435

Ol jax ebß israel dßa Sion

35 1 Tzalajocabßqßue lum taquiå
luum, ayocabß xumac dßa

lum taquiå sat.
2 Pacßocabß aå xumac icha aå

chochol, tzalajcßolalocabß yilji
sat luum. A Dios ol acßan
svachßil yilji sat lum icha lum
Líbano, ol yaxbßoc sat lum icha
lum vitzal Carmelo, ma icha
lum acßlic yic Sarón. Ol yil ebß
anima smasanil to nivan yel-
cßoch Jehová co Diosal yedß
yipalil.

3 Aqßuec stecßanil ebß malaj yip.
Iptzitejec ebß cßunbßinac.

4 Alec icha tic dßa ebß chabßcßolal
yaji: Tecßbßejec e bßa, maå ex
xivoc, ol javoc co Diosal oå
scoloß. Ol yacßanoch syaelal ebß
ayoch ajcßolal dßayoå icha val
smojal, xe chi.

5 Ichato chiß bßian, a ebß max uji
yilani ol yil ebß, axo ebß max
abßani ol yabß ebß.

6 Axo ebß tzßem sbßeyi ol qßue
tzßitnaj ebß sbßeyi, icha nocß cßul-
taquil chej. Axo ebß max loloni

ol avaj chaaå ebß yuj tzalaj-
cßolal. A dßa lum taquiå luum
yedß dßa lum taquiå sat ol qßueul
chulnaj sjaj aß nivac aß sbßeyi.

7 A dßa lum taquiå luum, ol aj aß
nivac åajabß. A dßa lum taquiå
val sat yalxoåej bßaj ol laj qßueul
sjaj aß. A bßaj cajanecß nocß
oques ticnaic, ataß ol qßuibßqßue
teß velecß yedß teß aj.

8 Ataß ol ecß jun nivan bße. A jun
bße chiß ol scuchcan Sbße Ebß
Yicxo Dios. A ebß chuc yedß ebß
pitbßinac yuj schucal, maå ol
yal-laj yecß ebß taß.

9 A dßa jun bße chiß malaj junoc
nocß choj ol ajoc, malaj pax
junoc nocß chium nocß ol ajoc.
Ataß ol ecß ebß colbßilxo yuj
Jehová.

10 A ebß colbßilxo chiß, ol bßitan ebß
dßa tzalajcßolal ayic ol cßoch ebß
dßa Sion. Tzalajcßolal ol ajcan
ebß taß dßa junelåej, ol ilchaj
vachßilal yedß tzalajcßolal yuj
ebß, axo yaelal yedß oqßuel ol
sateloc.,3536

Ix yacß oval viåaj Senaquerib

yedß Judá

(2R 18.13-37; 2Cr 32.1-19)

36 1 Ayic 14 abßilxo yoch viåaj
Ezequías reyal, ataß ix

syamoch viåaj Senaquerib sreyal
Asiria yacßan oval dßa masanil
choåabß ayoch smuroal dßa yol yic
Judá, ix acßji ganar juntzaå choåabß
chiß yuj viå. 2 Vanto yacßan oval viå
dßa Laquis, ix schecancot jun yajalil
ebß soldado viå yedß jun nivan åilaå
ebß soldado dßa viåaj rey Ezequías dßa
Jerusalén. Ix javi viå bßaj tzßemul yoc
a aß dßa jun yedßtal dßa yibßaå, bßaj
sbßat bße scßoch bßaj sjucßchaj cßapac

cßapac. 3 A viåaj Eliaquim yuninal
viåaj Hilcías yilumal tastac ay dßa viå
rey, viåaj Sebna tzßibßum yedß viåaj
Joa yuninal viåaj Asaf stzßibßan
yabßixal viå rey chiß, ix elta ebß viå
scha viå yajalil ebß soldado chiß. 4 Ix
yalan viå dßa ebß viå icha tic:

—Alec juntzaå lolonel tic dßa viåaj
Ezequías, to a viå sreyal Asiria ecßbßal
te nivan yelcßochi, a viå tzßalan icha
tic: ¿Tas ayoch yipoc a cßool? 5 ¿Tom
tza naß to yujåej lolonel vachß yalji,
sbßat ebß in soldado jelan yacßan oval
elelal tza naßa? ¿Mach tzacßoch yipoc
a cßool, yuj chiß te vinac tzutej a bßa
dßa vichaå? 6 A svilani to a Egipto
tzacßoch yipoc a cßool. Ichocabß taß,
palta a Egipto chiß, lajan val icha
junoc teß aj caåchajnac, ayic tzoå och
yubßnaj dßa såiß teß, sbßat tzßisnaj teß
dßa co cßabß. Icha chiß yaj viå sreyal
Egipto chiß dßa mach tzßacßanoch viå
yipoc scßool. 7 Ach Ezequías, tecan
tzal icha tic: A oå tic a Jehová co
Diosal scacßoch yipoc co cßool. Palta
ina toxo ix a chec satjiel juntzaå altar
bßaj chaaå, bßaj tzßoch ebß anima
ejmelal dßa jun e Diosal chiß. Ix alani
to junxoåej altar bßaj tzßoch ebß aj
Judá yedß ebß aj Jerusalén ejmelal.
8 A ticnaic bßo junoc a trato yedß viå
vajalil, aton viå sreyal Asiria. Syal
viå dßayach icha tic: Ol vacß chabßoc
mil nocß chej dßayach, tato tzßilchaj
ebß soldado sqßue dßa yibßaå nocß uuj.
¿Tom ol yal uuj? 9 Tato icha chiß,
¿tom ol tzacßvan eyacßan oval yedß
jun åilaå ebß co soldado aj Asiria
vanto scßayi, vachßchom tze comon
aqßuejoch ebß aj Egipto yedß scarruaje
yipoc e cßool? 10 Aåejtonaß, ¿tom tza
naß to tzoå comon javi co satel jun
choåabß tic tato maåoc Jehová ayoch
quedßoc? Aton val ix oå checancot ul

ex co sateli, xchicot viå rey, xchi viå
yajalil ebß soldado chiß.

11 Ix tacßvi viåaj Eliaquim, viåaj
Sebna yedß viåaj Joa dßa jun viå
yajalil ebß soldado chiß icha tic:

—Sco cßan dßayach to a dßa tiß
arameo tzach loloni, yujto scabßpax a
oå tic. Maå al dßa tiß hebreo yic max
yabß masanil ebß anima ayqßue dßa
yibßaå smuroal choåabß tic, xchi ebß
viå.

12 Palta ix yalan viå yajalil ebß sol-
dado chiß icha tic:

—Maåocåej dßa viå eyajalil yedß
dßayex ix in checjicot yuj viå sreyal
Asiria val jun tic, palta ix in checjicot
ul val dßa masanil anima ayqßue dßa
yibßaåtac smuroal choåabß tic, ajun
pax ebß ol abßan syail eyedßoc, yujto
ol e lo e tzaß, ol eyucßanpax e chul,
xchi viå.

13 Yuj chiß ix qßue liåan viå yajal
chiß, ix avaj chaaå viå, ix yalan viå
dßa tiß hebreo:

—Abßec val tas syal viå rey ecßbßal
te nivan yelcßochi, aton viå sreyal
Asiria: 14 Maå eyacß e bßa acßjoc
musansatil yuj viåaj Ezequías chiß,
yujto maå ol yal ex scolan viå dßa yol
in cßabß, xchi viå rey chiß. 15 Tato
syal viåaj Ezequías chiß to aåej
Jehová tzeyacßoch yipoc e cßool,
syalan viå dßayex icha tic: Val yel ol
oå scol Jehová co Diosal, maå ol scha
acßjoc ganar co choåabß tic yuj viå
sreyal Asiria, tato xchi viå, 16 maå e
cha eyabß dßa viå. Yujto a viå sreyal
Asiria chiß ix in checancot val dßayex
to tzex och dßa juncßolal yedß viå,
tzeyacßanoch e bßa dßa yol scßabß viå
yic vachß ol e lo sat teß eyuva yedß sat
teß higo, ol eyucßanpax a aß eyic-
taxoni, 17 masanto ol ex yicßbßat viå
dßa jun lum luum icha val lum eyic

tic, syacß ixim trigo yedß teß uva dßa
luum. Ol e bßo ixim pan, ol e bßoan-
pax vino. 18 Tato syal viåaj Ezequías
chiß to a Jehová ol ex colanoc, maå
eyacß e bßa smusej e sat viå. ¿Tocval
ay junoc sdiosal juntzaåxo choåabß ix
yal scolan schoåabß dßa yol scßabß viå
sreyal Asiria chiß? 19 ¿Bßajtil ix cßoch-
can sdiosal choåabß Hamat yedß
choåabß Arfad? ¿Bßajtil ix cßochcan
sdiosal choåabß Sefarvaim? ¿Tocval
ay junoc dios ix colan Samaria dßa
yol scßabß viå rey chiß? 20 ¿Mach
junoc sdiosal juntzaå choåabß chiß ix
yal scolan schoåabß dßa yol scßabß viå?
¿Tas yuj tze naß to a Jehová ol
colanel Jerusalén tic dßa yol scßabß
viå? xchi viå yajalil ebß soldado chiß.

21 Numanxoåej ix ajcan ebß anima
chi, malaj junoc ebß ix alan junoc
bßelaå lolonel, yujto ix yal viåaj
Ezequías chiß to malaj junoc ebß
stacßvi. 22 Yuj chiß a viåaj Eliaquim,
viåaj Sebna yedß viåaj Joa chiß, ix
såicßchitejbßat spichul ebß viå, ix bßat
ebß viå yal dßa viåaj Ezequías masanil
tas ix yal viå yajalil ebß soldado aj
Asiria chiß.,3637

Ix colji Judá dßa yol scßabß

ebß aj Asiria

(2R 19.1-37; 2Cr 32.20-23)

37 1 Ayic ix yabßan juntzaå
lolonel chiß viåaj rey

Ezequías chiß, ix såicßchitanbßat
spichul viå. Ix yacßanoch pichul viå
yic cuscßolal, ix bßat viå dßa stemplo
Jehová. 2 Ix checjicot viåaj Eliaquim
chiß, viåaj Sebna chiß yedß ebß sacer-
dote te icham vinacxo yuj viåaj
Ezequías chiß, ayoch pichul ya sva yuj
ebß, ix cot ebß dßayin schecabß in
Jehová, a inton Isaías in tic. 3 Ix ul
yalan ebß tas ix yal viåaj Ezequías

chiß dßa ebß, ix yalan ebß dßayin icha
tic: A ticnaic, ayoå och dßa cuscßolal,
dßa syaelal yedß dßa qßuixvelcßolal.
Icha val junoc ix ix van yalji yuneß,
tzßel yip ix, icha chiß caji. 4 Comonoc
val ix yabß Jehová co Diosal, juntzaå
lolonel ix yal jun viå yajalil ebß sol-
dado ix scheccot viå sreyal Asiria
chiß, yic tzul bßuchvaj viå dßa co
Diosal pitzanåej. Comonoc val sjavi
yaelal dßa yibßaå viå yuj Jehová co
Diosal, yuj tas ix yal viå chiß. A tic-
naic lesalvaå cuj a oå ixto oå can tic,
xchi ebß checabß chiß.

5 Ayic ix vabßan tas ix yal ebß
schecabß viå rey chiß, 6 ix valan dßa
ebß to sbßat yal ebß dßa viå rey chiß tas
ix aj yalan Jehová. Ix valan icha tic:
Maå ach xiv dßa juntzaå bßuchval
lolonel ix ul yal viå schecabß viå
sreyal Asiria chiß dßayin. 7 A in ol
vacßbßat junoc comon abßix dßa scal
ebß. Ayic ol yabßan jun abßix jun viå
rey chiß, ol meltzaj viå dßa schoåabß
yedß masanil soldado. A dßa schoåabß
viå chiß ol vacß miljocchamoc, xchi
Jehová, xin chi.

8 Axo ix yabßan jun viå yajalil ebß
soldado chiß to a viå sreyal Asiria chiß
toxo ix el viå dßa choåabß Laquis, yuj
chiß ix meltzaj viå, ix bßat viå dßa viå
sreyal Asiria chiß ayic van yacßan oval
viå dßa choåabß Libna. 9 Ataß ix yabß
viå rey chiß to a viåaj Tirhaca sreyal
Etiopía van scot yedß jantac soldado
yacß oval yedß viå. Yuj chiß ix
stzßibßancot schecnabßil viå rey chiß
dßa viåaj Ezequías chiß, syalan icha
tic: 10 A a Diosal tzacßoch yipoc a cßol
chiß, aß ol ach colan dßa yol in cßabß a
naani, palta maå a cha ach yacß
musansatil. 11 Ix abßi tas ix cutej co
satanel juntzaå ebß rey yedß schoåabß
a oå sreyal oå Asiria tic. ¿Tom a

achto val ol ach colchajcanoc?
12 ¿Tocval ix colchaj ebß anima yuj
sdiosal dßa yol scßabß ebß in mam
vicham? Nacot tas ajnac choåabß
Gozán, Harán, Resef yedß ebß aj Edén,
aton ebß cajan dßa Telasar. 13 Nacot
tas utajnacpax viå sreyal Hamat,
Arfad, Sefarvaim, Hena yedß Iva. Icha
chiß ix yutej viå rey chiß stzßibßancot
schecnabßil.

14 Ix schaanecß jun tas ix stzßibßej-
cot viå rey chiß viåaj rey Ezequías
chiß, ix yavtan viå. Ix lajvi chiß ix bßat
viå dßa templo, ix bßat yacßanoch
lechan viå dßa yichaå Jehová, 15 ix
lesalvi viå icha tic: 16 Mamin Jehová
co Diosal, Yajal ach dßa Smasanil, a
dßa snaåal ebß querubín ayach eqßui.
A achåej Dios ach dßa masanil yol-
yibßaåqßuinal tic. A ach a bßonac sat-
chaaå yedß sat luum tic. 17 Mamin,
comonoc tza maclej val abßi. Ina val
juntzaå lolonel ix stzßibßejcot viåaj
Senaquerib tic dßayin, aton juntzaå
bßuchval lolonel ix yal viå tic dßa a
patic, ach Dios to pitzan achåej.
18 Yelton val Mamin Jehová, a ebß
viå sreyal Asiria chiß ix satanel jun-
tzaå choåabß chiß, ix yixtancanbßat
slum ebß viå. 19 Ix såusantzßa masanil
sdiosal ebß viå, yujto a juntzaå chiß,
val yel maå diosoc, yujto bßobßil yuj
anima, nabßa plata, ma teß, ma
qßueen. Yuj chiß ix yal satanel ebß viå.
20 A ticnaic jun Mamin Jehová co
Diosal, coloåel dßa yol scßabß jun viå
rey chiß, yic syojtaquejel masanil
nación to a achåej Dios ach, xchi
viåaj Ezequías chiß.

21 Ix lajvi chiß, ix in checan a in
Isaías in tic bßat alchaj dßa viåaj
Ezequías chiß icha tic: Icha val tic
yalan Jehová co Diosal a oå israel oå
tic: Toxo ix vabß a lesal ix al dßayin

yuj viåaj Senaquerib sreyal Asiria,
xchi.

22 Yuj chiß ix yalan juntzaå lolonel
tic Jehová dßa yibßaå viå sreyal Asiria
chiß:

Ach Senaquerib, a ebß ix cobßes-
tac aj Sion, toåej tzach stzetzej
ebß ix. A ebß aj Jerusalén, toåej
ol bßat miquiljoc ebß ach
sbßuchani ayic elelalxoåej ol ach
meltzajoc.

23 ¿Mach jun bßaj ix a comon tecß-
bßej a bßa a bßuchani? ¿Mach jun
bßaj ix comon qßue val a jaj ix
icßanchaaå a bßa dßay? Aton val
dßayin a in sDiosal in Israel to A
inxoåej Ochi.

24 Ix a checanpaxcot ebß a checabß
yic tzicßan val chaaå a bßa, ix ul
yalan ebß dßayin icha tic: Yedß
val jantac in carruaje yic oval in
qßuecßoch dßa sjolom lum vitz te
chaaå dßa yol yic Líbano. Ix in
chßaquem teß cßuteß chaaå steel
yedß teß taj te vachß yilji. Ix in
qßuecßoch dßa lum jolomtac vitz
te chaaå bßaj cßayum te teß.

25 Yalåej bßaj syal in joyan aß ucß-
bßilaß vuqßuej. Syal vecßåej dßa a
aß dßa Egipto, ichato tupnac aß,
malaj mach syal in syamanoch
vaan, xa chi ix icßan val chaaå a
bßa.

26 ¿Tom maå ojtacoc to a in
Jehová in svaqßuelcßoch masanil
juntzaå chiß? Atax dßa pecaß
nabßil vuuj to ol ujoc juntzaå
chiß, axo ticnaic svaqßuelcßochi.
Yuj chiß ix yal a satanel juntzaå
choåabß vachß yajoch smuroal,
toxoåej ix qßuecan bßulan scßajil
uuj.

27 A ebß cajan dßa juntzaå choåabß
chiß, ix te xivcanqßue ebß, ix

qßuixvicanqßue ebß. Lajan ix
ajcan ebß icha aå aåcßultac yax
latzßinac, ma icha aå aåcßultac
sqßuibßqßue dßa yibßaåtac pat,
stacji yuj icß scot bßaj sjavi cßu.

28 Vojtacåej bßajtac tzach eqßui
yedß tastac tza cßulej. Vojtac to
ix cot val oval dßayin.

29 Vojtac jantac oval, jantac val
acßumtaquil, yuj chiß ol vacßoch
jun qßuen argolla dßa a åiß yedß
jun freno dßa a tiß, ol ach vacßan
meltzaj dßa bße bßaj ach coti,
xchi Jehová.

30 Axo dßayach ach Ezequías, ay
jun yechel ol schßox Jehová
eyilaß. A dßa jun abßil tic yedß dßa
junxo, ol e va sat ixim trigo
munil ol pacßqßue schßocoj. Axo
dßa yoxil abßil, a exxo ol eyavej
eyicoß, ol e molan sat tas ol
eyavej chiß. Ol eyavej teß uva, ol
e loan sat teß.

31 A jayvaå ex ixto ex can dßa Judá
tic, lajan ol ex aj icha junoc te
teß tzßavchaji sbßat schßaåal yibß,
elaåchamel satani.

32 A exxo jayvaå ex ixto ex can dßa
Jerusalén, dßa tzalan Sion tic, a
ex ol eyacßxi bßudßjoquel co
choåabß tic. Icha chiß ol ajoc
yujto xajan oå yuj Jehová Yajal
dßa Smasanil.

33 Axo pax yuj viå sreyal Asiria
jun, ix yal Jehová icha tic: Maå
ol och viå dßa Jerusalén tic,
malaj junoc yol sjul-labß viå ol
sjuleli. Maå ol och viå yacß
oval dßay yedß maclabß jul-labß.
Maå ol sbßoqßue stecßnubß viå
dßa spatictac smuroal choåabß
tic.

34 A in val Jehová in svalaß, a dßa
bße bßaj ol cot viå, aåejaß taß ol

meltzaj viå. Maå ol yal yoch viå
dßa yol choåabß tic.

35 Ol in taåvej jun choåabß tic, ol
in colani, yujto tzin xajanej viå
in checabß aj David yedß pax
snivanil Velcßochi, xchi Jehová,
xin chi.

36 A Yángel Jehová ix cßoch dßa
scampamento ebß aj Asiria chiß, ix
smilancham 185 mil ebß soldado.
Chamnacxo ebß ix qßuiåibßi dßa junxo
cßu. 37 Yuj chiß, ix yiqßuel scam-
pamento viåaj Senaquerib sreyal
Asiria chiß, ix pax viå dßa choåabß
Nínive. 38 Ay jun cßu ayic van slesalvi
viå dßa stemplo sdiosal scuch Nisroc,
axo ebß viå yuninal viå, aton viåaj
Adramelec yedß viåaj Sarezer, ix bßat
milancham viå taß. Ix lajvi chiß ix bßat
ebß viå elelal dßa yol yic Ararat. Axo
viåaj Esar-hadón, junxo yuninal viå
ix ochcan reyal sqßuexuloc.,3738

Ix penaax ay viåaj Ezequías

(2R 20.1-11; 2Cr 32.24-26)

38 1 A dßa jun tiempoal chiß, te
ov jun yaelal ix och dßa viåaj

Ezequías, vanxo scham viå. A inxo
Isaías in schecabß Dios yuninal in
viåaj Amoz, ix in cßoch dßa viå, ix
valan dßa viå icha tic:

—Icha tic yalan Jehová: Alcani tas
ol ajcan tastac ay dßayach, yujto ol
ach chamxoåej, maåxo ol ach bßoxoc,
xin chi dßa viå.

2 Ix meltzajoch qßuelan viå dßa sat
spat, ix lesalvi viå dßa Jehová icha tic:

3 Tzin tevi dßayach Mamin Jehová,
nacoti tas ix vutej ach vacßan servil
dßa smasanil in cßool, ix in cßulejåej
tas ix scha a cßool, xchi viå. Ix te ocß
val viå sicßlabßil.

4 Ix yalanxi Jehová dßayin 5 to
sbßat valxi dßa viåaj Ezequías chiß

icha tic: A Jehová sDiosal viå a mam
icham aj David, a tzßalan icha tic: Ix
vabß a lesal, ix vilanpax oqßui, yuj chiß
ol vacß 15 abßilocxo a qßuinal. 6 Ol
ach in col yedß choåabß Jerusalén tic
dßa yol scßabß viå sreyal Asiria. Ol in
taåvej jun choåabß tic, xchi Jehová,
xin chi.

21 Ix in checan bßojoc sat teß higo,
yic tzßacßchajoch teß dßa sat jun yabßil
chiß, yic sbßoxi scßool viå yuuj. 22 Ix
lajvi chiß, ix scßanbßan viåaj Ezequías
chiß dßayin icha tic:

—¿Tas junoc yechel ol vilaß yic ol
nachajel vuj to a Jehová ol acßan
bßoxoc in cßool, yic syal in bßat dßa
stemplo? xchi viå. g 7 Ix in tacßvi icha
tic:

—A jun yechel ol schßox Jehová
chiß to yel ol elcßoch tas ix yalaß: 8 A
juntzaå bßachquiltac schßoxan jantac
yecß cßu yic viåaj Acaz, ol yacßxi mel-
tzaj Jehová lajuåeoc bßachquiltac bßaj
toxo ix emcßoch veven, xin chi. Yuj
chiß ix schael yich yemxi lajuåeß
bßachquiltac veven chiß.

9 Ayic toxo ix bßoxi scßol viåaj
Ezequías sreyal Judá chiß, ix sbßoan
jun bßit tic viå:

10 A in naani to tecßan into ol in
chamoc. Yujto ix alchaj dßayin
to ayinxooch dßa yol scßabß
chamel. A in naani to maåxo ol
vil jayeocxo abßil.

11 Mamin Jehová, ix in naß to
maåxo ol ach vil dßa sat lum tic.
Maåxo ol vilpax junoc ebß cajan
dßa yolyibßaåqßuinal tic valani,

12 yujto a in qßuinal ijan ix sateli,
icha tzßaj sjuanem smantiado
ebß taåvum calnel. A in qßuinal
tic, lajan icha tzßaj spoljielta

cßapac cßapac bßaj sbßoi. Dßa
cßual dßacßval ix vabß syail uuj.

13 Ix el val vav yuj syail tzßecß acß-
val, ichato a junoc nocß choj
scachßan vecchaj in bßaquil. Dßa
cßual dßacßval ix vabßåej syail
uuj.

14 Cßunxoåej yel vav icha nocß
saåcapech, ix in cßacvi icha
nocß paramuch. Ix in tzactzaj
in taåvan a pactzitan dßayin.
Mamin Jehová, tzin ixtax val
svabßi, tacßvaå dßayin.

15 Axo ticnaic, ¿tas vachß valan
dßayach? Yujto ix acß a tiß to
tzin acß bßoxoc, icha chiß ix in
utej. Emnaquilal vecß ticnaic
yuj in yaelal ix ecß tic.

16 Mamin, yujåej tas tza cßulej, ay
sqßuinal ebß anima, ay pax in
qßuinal yedß ebß.
A ach ix acß bßoxoc in cßool, ix
acßanxi in qßuinal.

17 Ayic ix javi jun yaelal tic dßa
vibßaå, ix in te cusi, axo tic-
naic, juncßolal vaji. Ix el dßa
a cßol ix in a colcanel dßa yol
scßabß chamel, yujto ix bßatcan
in mul satcßolal uuj, ichato ix
acßcanbßat dßa a patic.

18 A ebß ayxoecß dßa campusante,
maxtzac yal yalan vachß lolonel
ebß dßayach. A ebß chamnac
chiß, ¿tom ol ach yicßchaaå
ebß? A mach toxo ix emcan
dßa yol luum, ¿tom olto yal
staåvan ebß acßanelcßoch tas
ix al dßa ebß?

19 Aåej ebß pitzan syal yalan vachß
lolonel dßayach, icha tzßaj valan
dßayach ticnaic. A ebß mamabßil
nunabßil, a ebß tzßalan dßa ebß

yalyuninal to tzaqßuelcßoch tas
tzalaß.

20 A Jehová co Columal yaji, yuj
chiß yacbßan pitzan oå, coå
bßitanec dßa stemplo yedß yam-
cßabß yic bßit, xchi viåaj
Ezequías chiß.p p p p p–p p p p p3839

Ebß checabß ix checjicot

dßa Babilonia

(2R 20.12-19; 2Cr 32.27-31)

39 1 A dßa jun tiempoal chiß, a
viåaj Merodac-baladán,

sreyal Babilonia, yuninal viåaj
Baladán, ix yabß viå yalji to pena-
ayaxnac viåaj Ezequías chiß, palta
bßoxnacxi scßol viå. Yuj chiß ix schec-
cot juntzaå ebß schecabß viå yic tzul
yacßancan ebß tas ix tzßibßejcot viå rey
chiß yedß silabß. 2 Ix te tzalaj viåaj
Ezequías chiß yujto ix javi ebß. Ix
schßoxan masanil sbßeyumal viå dßa
ebß, aton qßuen plata, qßuen oro, per-
fume, aceite te vachß, bßaj molan
masanil yamcßabß yic oval yedß
masanil tastac ay dßa yedßtal bßaj mol-
bßabßil. Maåxa junoc tas ay dßa
spalacio viå yedß masanil tas ay dßa
yol smacbßen viå maj schßox dßa ebß
viå. 3 Axo yic ix paxcan ebß viå, ix in
bßat a in Isaías in tic schecabß Dios vil
viåaj rey Ezequías chiß, ix in cßanbßan
icha tic:

—¿Bßajtil ix cot juntzaå ebß viå
vinac chiß? ¿Tas ix ul yal ebß viå
dßayach? xin chi.

Ix yalan viå icha tic:
—A dßa jun choåabß te najat ix

cot ebß viå, aton Babilonia, xchi
viå.

4 Ix in cßanbßanxi dßa viå:
—¿Tas ix ul yil ebß viå dßa a

palacio tic? xin chi.
Ix yalan viå dßayin:

—Masanil tas ay dßa in palacio tic
ix yil ebß viå, ix in chßoxan masanil
tastac molbßabßil vuuj, xchi viå.

5 Ix valan dßa viå icha tic:
—Abß val tas syal Jehová Yajal dßa

Smasanil: 6 Ol cßoch scßual, masanil
tas ay dßa a palacio tic yedß jantac tas
ix smolbßejcan ebß a mam icham yedß
icoß, ol icßchajbßat masanil dßa
Babilonia chiß. 7 Aåejtonaß ebß iåtilal,
ol icßjocbßat ebß dßa Babilonia chiß, ol
icßchajel såolobß sqßueen ebß, ol och-
can ebß yacßumaloc servil viå rey chiß
dßa spalacio, xin chi.

8 Ix yalan viå icha tic:
—A jun lolonel ix schec Jehová al

tic dßayin, te vachß yaji, xchi viå.
Yujto ix sna viå icha tic: Yacbßan
pitzan in to, juncßolal caji, malaj tas
ol in icßanoc, xchi viå.,3940

Tzßacßji snivanil scßol

ebß aj Jerusalén

40 1 A Jehová co Diosal tzßalan
icha tic:

Aqßuec snivanil scßol in choåabß.
2 Vachß tzeyutej e lolon dßa ebß aj

Jerusalén, tzeyalan dßa ebß to
maåxa bßaqßuiå ol och ebß
checabßoc, toxo ix stupel spitalil
ebß yedß schucal, toxo ix scha
syaelal ebß ix vacß icha val dßa
smojal, xchi Jehová.

3 Ay jun av tzßochi, syalan icha
tic: Bßoec junoc sbße Jehová
dßa tzßinan luum, tojol tzeyutej
e bßoan jun bße dßa co Diosal,
levan tzeyutej e bßoan dßa
lum malaj jabßoc tas tzßel
dßa sat.

4 Bßudßec lum chßolquixtac,
aqßuec paåanbßoc masanil lum
vitz yedß lum tzalquixtac. Tojol-
bßitejec sat lum sattac vitz yedß

opquiltac, acßlictac tzeyutejcan
sat luum.

5 Ichato chiß ol schßoxan Jehová
to nivan yelcßochi, masanil
anima ol ilanoc. A val Jehová ix
alani, xchi jun av chiß.

6 Ay jun av ix alan icha tic.
Avajaå, xchi. Ix in cßanbßan
dßay: ¿Tas ol vutej avaj in bßa?
xin chi dßay. Ix tacßvi, ix yalani:
Aleli to a sqßuinal masanil ebß
anima, lajan icha aå aåcßultac
cßun stacji. Elaåchamel tzßecß-
bßat svachßil yilji ebß icha val
tzßaj yecßbßat svachßil yilji aå
xumaac ay dßa lum paåquiltac.

7 A aå aåcßultac, val ticnaic stac-
jiel aå, axo xumaquil aå, tzßel
bßulnajoc ayic tzßecß yicßal
Jehová dßa scal aå. Yel, a ex
anima ex tic, lajan ex icha aå
aåcßultac chiß.

8 A aå aåcßultac, stacjiel aå, slaj
pucbßat xumaquil aå, palta axo
val slolonel co Diosal, ayåejecß
dßa junelåej, xa chi, xchi
dßayin.

9 Ex aj Sion, qßueaåec dßa sjolom
jun lum vitz. Te chaaå tzex avaj
taß, yic tzeyalanel vachß abßix.
Ex aj Jerusalén, maå ex xiv
eyavaji, alec dßa junjun choåabß
yic Judá: Ina yajecß co Diosal
dßa tic, xe chi.

10 A Jehová Dios van sjavi yedß
spoder. Yuj spoder chiß
syicßanem sbßa masanil anima
dßay, yedßnac spac tas ix yicß dßa
smunlajel.

11 Ol javoc icha junoc taåvum cal-
nel staåvan nocß scalnel,
schelanqßue nocß yunetac calnel
chiß dßa såiß scßool, syailan nocß
toto ix aj yuneß.

Malaj mach lajan icha sDiosal Israel

12 ¿Mach junoc ix echtan aß mar
yedß yol scßabß yedß yechtan sat-
chaaå yedß yiximal scßabß?
¿Mach junoc ix echtan masanil
spococal lum luum dßa yol junoc
echlabß? ¿Mach junoc ix echtan
yalil masanil lum vitz yedß lum
tzalquixtac? Aton Jehová.

13 ¿Tom ay junoc mach scßaybßan
Jehová, ma tzßalan yabßi?

14 ¿Tom ay junoc mach ix acßan
srazón Jehová, ma ix jacan
spensar? ¿Tom ay junoc mach ix
cßaybßani yic schßolbßitan dßa
stojolal? ¿Tom ay junoc mach ix
chßoxani yic snaani? ¿Tom ay
junoc mach ix cßaybßan dßa
jelanil?

15 A dßa yol sat Jehová, a juntzaå
nivac choåabß, lajan icha junoc
dßujaå a aß tzßem dßa yedßtal, ma
icha val jabßoc lum pococ dßa
yol junoc echlabß. A juntzaå lum
luum ay dßa snaåal aß mar, lajan
icha junoc qßuen cßaj qßueen.

16 Masanil nocß nocß ay dßa Líbano,
max tzacßvanlaj nocß yacßchaj
silabßil dßa Jehová chiß yedß
masanil te teß ay taß, max yabß-
paxlaj teß yoch scßatzitzaloc nocß
silabß chiß.

17 Masanil juntzaå nivac choåabß,
malaj jabßoc yelcßoch dßa yol sat
Jehová, malaj jabßoc yopisio
dßay.

18 ¿Mach junoc syal e lajbßan Dios
yedßoc? ¿Tas junoc yechel syal e
lajbßan yedßoc?

19 A Dios, maå lajanoc yedß junoc
yechel comon dios. A ebß sbßoan
juntzaå yechel chiß syaqßuem ebß
dßa yol smoldeal, axo junoc

tenum qßueen tzßacßanoch qßuen
oro dßa spatic, sbßoanoch qßuen
plata yelvanubßoc.

20 A junoc mach max techaj sbßoan
yechel dßa qßuen oro chiß, say te
teß pit scßai. Syacßan teß dßa
junoc viå bßoum teß te jelan, yic
sbßoan junoc yechel chiß viå.
Vachß syutejqßue liåan viå, yic
max telvi.

21 ¿Tom maå eyojtacoc a ex tic?
¿Tom malaj mach ix alan
eyabßi? ¿Tom malaj mach
aljinac dßayex dßa yictax yich-
bßanil? ¿Tom malaj mach ix ex
cßaybßani yictax sbßonac yol-
yibßaåqßuinal tic?

22 A sdespacho Dios ayqßue dßa
yibßaå satchaaå, aton satchaaå
chiß jeåanbßat dßa yibßaå lum
luum tic. Ayic tzoå yilanemta
Jehová a oå anima oå dßa sat
lum tic, lajan oå icha nocß chil.
A Dios chiß ix jeåbßanbßat sat-
chaaå chiß icha junoc cßapac, ix
slichßanbßat icha junoc mantiado
bßaj tzßaj anima.

23 A yuj Jehová maåxa tzßajcan
yelcßoch ebß nivac vinac, syacßan
satem ebß yajal dßa sat luum tic.

24 Lajan ebß yajal chiß icha aå unin
aåcßultac toto tzßavchaji, vanto
yem schßaåal yibß dßa yol luum.
Tato syacßbßat yicß Jehová dßa
yibßaå aå, stacjiel aå, tzßicßjibßat
aå yuj chacxuxum icß icha yoc
trigo. Icha chiß tzßaj ebß yajal
chiß.

25 A Jehová Dios Axoåej Ochi, a
scßanbßani: ¿Mach yedß syal in e
lajbßani? ¿Tocval ay mach lajan
vedßoc? xchi.

26 Qßueaåec qßuelan dßa satchaaå,
¿tom maåoc Dios ix bßoan

masanil juntzaå chiß? Aton ix
bßoani. Aß ix bßoancanoch junjun
qßuen cßanal dßa yedßtal, syavtan
junjun qßuen dßa sbßi. Malaj
junoc qßuen sati, yujto te nivan
spoder Jehová chiß.

27 Ex israel, yiåtilal Jacob, ¿tas yuj
tzeyalubßtaåej tzeyalan icha tic?
A Jehová max cot qßuelan
dßayoå yuj tas tzoå icßani, ¿toc-
val tzßoch ilcßolal cuuj? xe chi.

28 ¿Tom maå eyojtacoc? ¿Tom
manta bßaj tzeyabßi? A Jehová
Dios, ayåejecß dßa junelåej. Aß ix
bßoan yolyibßaåqßuinal tic. Malaj
bßaj tzßel yip, malaj bßaj scßunbßi.
Maåxa yalnabßil sjelanil.

29 A tzßacßan yip ebß cßunbßinac,
axo ebß malaj yip, a tzßacßan
stecßanil ebß.

30 A ebß quelemtac, scßunbßi ebß,
tzßel yip ebß. A ebß te ay yip,
stelvipax ebß.

31 Palta a val ebß aåej Jehová
ayoch yipoc scßool, tzßochåej yip
ebß. Te tecßan ebß icha nocß
nivac chßacbßa sqßue jeånaj yedß
yip dßa chaaå, scarelavi ebß,
palta max cßunbßilaj ebß, sbßey
ebß, palta max el-laj yip ebß.,4041

Ol coljoc Israel yuj Dios

41 1 Syal Dios icha tic:
Abßec ex anima cajan dßa

stiß aß mar, numan tzex aj dßa
vichaå. Tecßbßejec e bßa ex nivac
choåabß, cotaåec, junåej tzoå
ajec. Ol ex lolonoc, ol in lolon-
pax a in tic.

2 ¿Mach ol acßan checlaj jun rey
dßa stojolal bßaj sjavi cßu, jun ol
acßanåej ganar oval? ¿Mach ol
acßanoch nivac choåabß dßa yol
scßabß, yic ol yacßanem sbßa ebß

dßay? A yedß yespada jun rey
chiß yedß sjul-labß ol sactzipan-
bßat ebß icha sbßat smatzßil ixim
trigo yuj icß.

3 Ol el juntzaåxo ebß rey elelal dßa
yichaå jun rey chiß. Palta tzalaj-
cßolal ol bßatåej, ichato maå ol
em yoc dßa sat luum.

4 ¿Mach ol acßan elcßoch juntzaå
tic? ¿Mach najinaquelta masanil
tastac ujinac dßa yichbßanil? A
in ton Jehová in, a in in bßonac.
A inåej Dios in, bßabßel vaj dßa
smasanil, slajvubß in paxi.

5 A juntzaå choåabß ay dßa stitac aß
mar, ol yil ebß, ol xiv ebß yilani.
Masanil ebß cajan bßaj slajvicßoch
lum luum tic, ol ibßxocqßue ebß
yuj xivelal yuj tas ol in cßulej
yedß jun rey chiß, xchi Dios. Ol
smolbßej sbßa ebß anima.

6 Junjun ebß ol laj scuchbßejcot
sbßa, ol yacßan yip ebß.

7 A ebß jelan sbßoan yechel tastac,
a ebß scuchbßan ebß smunlaj dßa
qßuen plata. Axo ebß smunlaj dßa
qßuen martillo, a ebß scuchbßan
ebß stenvi qßueen dßa qßuen ten-
labß, syalan ebß: Te vachß qßuen
co niplabß qßueen tic, xchi ebß.
Elaåchamel slavuxej juntzaå
yechel chiß ebß, yic stzatzbßi, yic
max telvi.

8 Syalan Jehová icha tic: Ex israel
yiåtilal Jacob, abßec tas svalaß:
In checabß val eyaji, sicßbßil ex el
vuuj, yiåtilal ex can viå vamigo
aj Abraham.

9 A in ton vicßnac ex cot bßaj slaj-
vicßoch lum luum tic, ex vavtan-
naccot bßaj te najat eyajcanbßati.
Valannac dßayex to in checabß
ex. A in in sicßnac ex eli, malaj
bßaj tzex in patiquejeli.

10 Maå ex xivoc, ayinecß eyedßoc.
Maå ex och ilcßolal, yujto a in
ton tic e Diosal in. A in svacß
eyip, a in tzex in coloß. A in tzex
in yamoch vaan yedß vip svacß-
labßej dßa tojolal.

11 Masanil ebß schichon scßol
dßayex, qßuixvelal ol ajcan ebß,
emnaquilal ol ajcan ebß. A ebß
tzßacßan yip yacßan oval eyedßoc,
ol satcanel ebß.

12 Olto e say ebß ayoch ajcßolal
dßayex, palta maåxo ol ilchaj ebß
eyuuj. A ebß tzßacßantaxon oval
eyedßoc, ol canåej ebß icha junoc
tas malajtaxoni.

13 Yujto a in Jehová in tic, e Diosal
in. A in ix ex in quetz bßeyoc. A
in ton ix val dßayex: Maå ex
xivoc, ol in och eyedßoc, xin chi.

14 Ex israel yiåtilal Jacob, vachß-
chom quenåej e bßisul, malaj
eyip, palta maå ex xivoc, ol in
och eyedßoc. A in ton e Diosal
in A inxoåej Ochi, e Columal
in.

15 Ol ex vacßoch icha junoc qßuen
icßumel sat trigo acßto te ay ye.
Ol laj e macßpoj lum nivac vitz,
pococ ol ajcan lum eyuuj. A lum
tzalquixtac, chocß ol eyutejcan
lum icha smatzßil ixim trigo.

16 Ol e tzipqßue lum dßa cal icß, axo
icß chiß ol icßanbßat luum. Ol sac-
lemcanbßat luum yuj chacxuxum
icß. Yuj chiß, ol ex tzalaj dßayin
Jehová in tic. Ol eyicßchaaå e
bßa vuuj, a in ton e Diosal in A
inxoåej Ochi.

17 A ebß anima mebßaß malaj tas ay
dßay, say a aß ebß, max chaxlaj aß
yuj ebß. Van scham ebß yuj
taquiåtial. Palta a inxo Jehová
in tic, ol in colvaj dßa ebß, maå

ol vactejcan ebß a in e Diosal in
a ex israel ex tic.

18 A dßa lum jolomtac vitz taquiå
sat, ol laj vacßqßueul a nivac aß
sbßeyi, axo dßa snaåaltac lum
acßlic, ol laj qßueul sjaj aß cotac
aß. A lum taquiå sat, sitzßatac ol
ajcan luum. Axo dßa lum taquiå
luum, ol laj qßueul aß cotac aß
sbßeyi.

19 A dßa lum taquiå lum chiß ol
vavej teß cßuteß, teß acacia, teß
arrayán yedß teß olivo. A dßa lum
taquiå sat chiß ol vacß qßuibß teß
cßubßtaj, teß taj yedß teß tzicap,

20 yic vachß syil masanil anima,
snachajpaxel yuj ebß to a in ton
Jehová in ix in bßo juntzaå tic
yedß in poder, a in e Diosal in, A
inxoåej Ochi, a in ix in bßoßo.

Malaj tas syal yuj juntzaå

comon dios

21 A Jehová sReyal ebß yiåtilal
Jacob, a tzßalan icha tic:
Cotaåec ex comon dios, chßoxec
e jelanil, chßoxec tas tzßaj e
colan e bßa.

22 Cotaåec, ul alec dßayoå tastac
toto ol ujoc. Alec dßayoå tas
syalelcßoch tastac ujinacxo, ol
co cha cabßi, yic vachß ol quilaß
tas ol aj slajvielcßochi.

23 Tato yel dios ex, alec dßayoå tas
toto ol ujoc chiß, yic scoj-
taquejeli to dios ex. Chßoxec val
quilaß tas syal eyuuj chiß,
taxoåej vachß, ma chuc, yic sat
co cßool quilani, yic tzoå xiv-
qßuei.

24 Palta a ex val tic, bßalaj malaj
jabßoc eyelcßochi, malaj tas syal
eyuuj. A ebß syaqßuem sbßa
dßayex, paticabßilel ebß.

25 Ol vacß checlaj jun mach dßa
norte, ol vavtejcot dßa stojolal
bßaj sjavi cßu, ol yalan sbßa
dßayin. Aß ol tecßanem ebß yajal,
icha stecßji lum socßom yuj viå
tzßacum luum, icha chiß ol aj
ebß.

26 ¿Tom ay junoc ex ix eyalel
yabßixal jun tic dßa yictax yich-
bßanil, yic scabß a oå tic? ¿Tom
ay junoc ex ayocto ix eyalan-
cani, yic vachß scalaß to yel
tzeyalaß? Malaj junoc ex comon
dios ex tic ix eyal tas ol ujoc
chiß, malaj anima ix abßan
eyalani.

27 Atax dßa yichbßanil, a in
Jehová in tic ix val jun abßix
tic dßa Sion. A in ix in checbßat
jun in checabß dßa Jerusalén yic
bßat yal vachß abßix, to ol mel-
tzajxoc ebß anima dßa schoåabß
chiß.

28 Tzin maclej vilaß, tocval ay
junoc comon dios sjavi, malaj
junoc ebß syal yacßan in razón,
malaj junoc syal spacan tas tzin
cßanbßej.

29 Malaj junoc ebß ay yelcßoch
jabßoc, malaj tas syal sbßoan ebß,
yuj chiß junelåej malaj jabßoc
yopisio juntzaå yechel bßobßil
chiß, xchi Dios.,4142

A jun schecabß Jehová

42 1 Syalanxi Jehová icha tic:
A jun tic in checabß, ayin

och yedßoc, a in in sicßnaqueli,
tzin tzalaj val yedßoc. Ol vacßoch
Vespíritu dßay, yic schßolbßitej
masanil nivac choåabß dßa
stojolal.

2 Maå ol avajoc, maå ol abßchaj
yel yav dßa yoltac calle.

3 Ay ebß te ilbßaj cßool, icha teß aj
scaåchaji, ma ichoc scßapaquil
candil van stupi. Palta ol colvaj
in checabß chiß dßa ebß, maå ol
svachß ixtej ebß, tojol ol yutoc
schßolbßitan tas yaj ebß.

4 Maå ol el yip, maå ol chabßax
scßool. Ol chßolbßitaj masanil
anima dßa stojolal yuuj dßa sat
lum tic. A juntzaå choåabß dßa
stitac aß mar, ol smaclej yabß
cßaybßubßal ebß ol yacßaß, xchi
Jehová.

5 A Jehová Dios bßoannac sat-
chaaå, yacßannacbßat jeåan. Aß
ix bßoan lum luum yedß masanil
tastac sqßuibß dßa sat luum. A
tzßacßan co qßuinal, syacßanpax
quicß. Syalan dßa jun schecabß
chiß icha tic:

6 A in Jehová in tic, ix ach vavtej
yic tza chßolbßitej masanil anima
dßa sat luum tic dßa stojolal. Ol
in och edßoc. A ach ol ach vacß-
labßej yuj jun in trato ol in bßo
yedß ebß anima smasanil. Ol ach
vacßoch colvajvumal dßa ebß
chßoc nacional.

7 Ol a jac sat ebß max uji yilani, ol
a colanelta ebß ayoch dßa preso,
aton ebß aycanbßat dßa cal
qßuicßalqßuinal.

8 A in ton Jehová in, aton in bßi
tic, maå ol in cha aljoc vachß
lolonel dßa junocxo mach yuj tas
in bßonac, maå ol in cha icßjoc-
chaaå yechel comon dios in
qßuexuloc.

9 Ilecnabß tas ix aj yelcßoch
masanil tas valnaccani. Axo tic-
naic, ay juntzaåxo tas acßto ol
val dßayex. Ayocto svalancan
dßayex yacbßan manto ujoc, xchi
Dios.

Bßit yic aloj vachß lolonel dßa Dios

10 Bßitejec junoc acß bßit dßa Jehová
e masanil ex ayex bßaj slaj-
vicßoch lum luum tic, ex tzex ecß
dßa yibßaå aß mar, nocß nocß ay
dßa aß yedß ex pax cajan ex dßa
stitac aß mar chiß, bßitanaåec dßa
Dios.

11 Tzalajocabß ebß yiåtilal Cedar
cajan dßa scampamento dßa
tzßinan luum. A ebß aj choåabß
Sela, bßitanocabß ebß dßa tzalaj-
cßolal, qßueocabß sjaj ebß sbßitan
dßa lum jolomtac vitz.

12 A ebß ay dßa stitac aß mar,
yalocabß vachß lolonel ebß dßa
Jehová.

13 Ol elta Jehová icha junoc acßum
oval, ol yacßan oval yedß val
yoval scßool icha junoc soldado.
Ol el yav yacßan oval, ol acßjoc
ganar ebß ajcßol chiß yuuj.

14 A Jehová tzßalan icha tic: Najtil
numanåej vaji, malaj tas svalaß.
Axo ticnaic, ol el vav icha junoc
ix ix van yaj yuneß, scßacvi ix,
sicßsicßan ix.

15 Ol laj in satel lum vitz yedß lum
tzalquixtac. Ol vacßan tacjoquel
masanil tas yaax dßa sat lum tic.
Ol vacßan tup aß nivac aß sbßeyi.
Ol ochcan lum taquiå lumal, ol
laj tupcan aß scan dßa yedßtal.

16 A ebß max ujilaj yilani, ol vicß-
bßat ebß dßa juntzaå bße maå yoj-
tacoc. A qßuicßalqßuinal, ol vacß
meltzajoch saquilqßuinalil dßa
ebß. Axo pacßquiltac, paåanxo ol
vutejcani. Aton juntzaå tic ol
vacßåejelcßochi.

17 A ebß tzßacßanoch comon dios
yipoc scßool yedß ebß tzßalan dßa
juntzaå yechel icha tic: Co

diosal ex, xchi ebß, a ebß chiß
qßuixvelal ol laj paxcan ebß.

A spitalil ebß israel

18 Ex max eyabßi, abßec. Ex max uji
eyilani, ilec ticnaic.

19 Malaj mach junelåej max ilan
icha in checabß sicßbßilel vuuj,
malaj mach junelåej max chaan
yabß icha yalumalel in lolonel
checbßil vuuj.

20 Ex israel, te ayåej tas schßoxji
eyilaß, palta max eyacßoch dßa e
cßool eyilani. Syal eyabßani,
palta max e cha eyabßi, xchi
Jehová.

21 Ix snibßej scßol Jehová
schßoxanel stojolal, yuj chiß ix
yacß scßaybßubßal te vachß dßa
schoåabß.

22 Palta yuj spitalil jun choåabß tic
ix elcßajbßat tastac ay dßay yuj
ebß ajcßool. Ix icßjibßat ebß dßa
chßoc nacional, ix acßchajem ebß
dßa yol jul, ix och pax ebß dßa
preso. Ix ixtaj ebß, maåxa mach
ix colan ebß. Ix elcßajbßat ebß,
maåxa mach ix icßanecß ebß dßa
ebß ix elcßanbßat chiß.

23 Palta ¿mach ex bßecan e cßol e
maclan eyabß tas ol val tic?
¿Mach ex bßecan e cßol e chaan-
åej eyabßi? Abßec tas ol val tic:

24 ¿Mach ix chaan acßjoc ganar ebß
israel yiåtilal Jacob, ayic ix
elcßajbßat tastac ay dßa ebß?
¿Tom maåoc Jehová? Atoni,
yujto ix och smul ebß dßay. Maj
yal scßol ebß ix sbßeybßalej sbßey-
bßal, maj scßanabßajej pax scßay-
bßubßal Jehová chiß ebß.

25 Yuj val chiß jun, ix cot yoval
Jehová dßa ebß, ix acßjioch sya-
elal ebß. Ix javi jun oval icha

sqßue åilåon teß cßacß dßa yibßaå
ebß, palta maå yujoc chiß ix sna
sbßa ebß.,4243

Aåej Jehová Colvajum

43 1 Axo ticnaic ex israel, yiåtilal
Jacob, abßec. A Jehová

bßojinac ex, aß tzßalan icha tic:
Maå ex xivoc, in colnac ex, ix
ex vavtej val dßa e bßi, yujto vic
ex.

2 Ayic ol ex ecß dßa yol a aß,
ayinecß eyedßoc. Ayic ol ex ecß
dßa aß nivac aß, maå ol e jicß aß.
Ayic ol ex ecß dßa scal teß cßacß,
maå ol ex tzßabßatoc.

3 A in Jehová in, e Diosal in, e
Columal vaji. A inxoåej Ochi, a
in vacßlabßejnac Egipto, Etiopía
yedß Seba e tojoloc.

4 A ebß anima dßa juntzaåxo
nación svacßcham e qßuexuloc,
yic vachß tzex colchajcani, yujto
te vachß ex vilani, te nivan eyel-
cßoch dßayin, tzex in xajanej-
paxi.

5 Maå ex xivoc, ayinecß eyedßoc.
Ol in molbßejcot ebß eyetchoåabß
dßa stojolal bßaj sjavi cßu yedß
bßaj tzßem cßu, junxoåej ol ex
ajoc.

6 Ol val dßa juntzaå choåabß ay dßa
stojolal norte icha tic: Chaec
meltzaj ebß, xin chama. Ol val-
pax dßa juntzaå choåabß ay dßa
sur: Maå eyamoch vaan ebß.
Iqßueccot ebß vuninal yedß ebß
visil aycanbßat dßa najat chiß, bßaj
slajvicßoch yolyibßaåqßuinal tic,

7 aton ebß ayoch in bßi dßay. A in
in bßonac ebß, yic tzin yicßan-
chaaå ebß, xin chama.

8 Iqßueccot ebß in choåabß dßa tic.
Ay yol sat ebß, palta max yil-laj

ISAÍAS 42, 43 1056

Biblia en Chuj de San Mateo Ixtatán, 1ra ed. © 2007, Sociedad Bíblica de Guatemala



ebß, ay schiquin ebß, palta max
yabßlaj ebß.

9 Molbßejec e bßa ex nivac choåabß,
junåej tzex aj ex choåabß. ¿Mach
e diosal aljinac tas van yuji tic?
¿Mach ebß ayocto yalannaccan
yuj tastac ujinacxo? Yicßocabßcot
stestigo ebß tato yel yalnac ebß,
yic vachß tzßojtacajeli to yel tas
yalnac ebß chiß, xchi Jehová.

10 A Jehová tzßalanxi icha tic: A ex
israel ex tic, in testigo ex, in
checabß ex, sicßbßil ex el vuuj,
yic vachß tzin eyojtaquejeli, tzin
eyacßanoch yipoc e cßool.
Nachajocabßpaxel eyuuj to A
inåej Dios in. Malaj junocxo
dios ecßnacxo, ma toto ol javoc.

11 A inåej Jehová in, malaj junoc
mach syal scolvaji.

12 A in valnac to ol ex in coloß, in
testigo eyaji to ix elcßoch jun
chiß. Maåoc junoc comon dios
aljinac.

13 Dßa junelåej toxonton Dios in.
Malaj junoc mach syal scolanel
sbßa dßa yol in cßabß, malaj mach
syal stenanecß tas tzin cßulej,
xchi Dios.

14 A Jehová co Diosal a oå israel
oå tic, Axoåej Ochi, jun ix oå
acßanel libre, aß tzßalan icha tic:
Ol in checbßat ebß soldado yacß
oval dßa Babilonia yic ol ex in
colani. Ol bßat ebß caldeo chiß
elelal dßa yol juntzaå barco
syicßchaaå sbßa ebß yedßoc.h

15 Ex israel, a in Jehová in in
bßonac ex. E Diosal in, A inxoåej
Ochi, e reyal in paxi, xchi
Jehová.

16 A Jehová jacannac jun bße dßa
yol aß mar, aton jun bße ecßnac
dßa snaåal aß.

17 Yacßannac elta jun nivan åilaå
ebß soldado yedßnac scarruaje
yedß nocß chej, palta satnaquel
ebß yuuj. Satnaquel ebß
smasanil, maåxalaj ebß cannac.
Satnaquem ebß icha stup scßacßal
candil.

18 A ticnaic syal Jehová dßa
schoåabß icha tic: Maåxo e
nacot tas ecßnacbßati, maåxo e
nacot tas ujinacxo.

19 Palta ay tas toto ol in cßulej, ol
eyilaß to ol ujoc juntzaå chiß tic-
naic. Ay val jun bße ol in jac dßa
taquiå luum, ol qßueul a nivac aß
bßaj taquiåtaxon sat.

20 Ol in yicßchaaå nocß caltacteßal
nocß, nocß oques yedß nocß
avestruz, yujto ol vacß qßueul a
aß dßa lum taquiå lum chiß. Ol
laj bßey aß bßaj taquiåtaxon sat
yic tzeyucß aß ex in choåabß ex
sicßbßil ex el vuuj tic.

21 Bßobßil ex vuuj, yic tzeyal vachß
lolonel dßayin.

22 Palta ex israel, yiåtilal Jacob,
majxo eyavtej in bßi, a tas ix e
cßulej, to ix ex tzactzaj vedßoc.

23 Majxo eyacß nocß calnel silabßil
dßayin, maåxa velcßoch dßayex
yedß e silabß chiß. Maj in cßanåej
ofrenda dßayex, maj ex vacß
pural eyacßan incienso dßayin.

24 Maj e manlaj te teß sumumi
sjabß yic tzeyacß ofrendail
dßayin. Maj eyacß tzalajbßoc in
cßool yedß xepual nocß nocß ix
eyacß silabßil. Palta aåej val

chucal tze cßulej, in tzactzaj val
yuuj. Tze tzuntzejcot voval yuj
jantac chucal tze cßulej chiß.

25 Palta a in tic, yuj val snivanil
velcßochi, yuj chiß tzin sucsat e
chucal chiß, maåxa bßaqßuiå ol
in nacot e mul chiß.

26 Tato ay val tas tze naß dßa vibßaå
jun, co bßoec yaj ticnaic. Alec-
coti, ol checlajoc tato malaj e
mul.

27 A jun viå e bßabßel mam icham,
ochnac smul viå. Axo ebß e cßay-
bßumal, meltzajnacoch ebß
ajcßolal dßayin.

28 Yuj chiß, ol vacß qßuixvelal ebß
yajalil e templo a ex choåabß
Israel ex tic. Ex yiåtilal Jacob,
ol ex vactejcani yic tzex satjieli
yedß eyixtaji, xchi Jehová.,4344

Aåej Jehová Dios

44 1 Syalan Jehová icha tic:
Ex israel, yiåtilal Jacob,

maclejec eyabß tas svalaß, yujto
in checabß ex, sicßbßil ex el vuuj.

2 A in Jehová in tic ix ex in bßoßo
ayic manto ex alji, a in tzin col-
vaj eyedßoc. Maå ex xiv ex aj
Jesurún, i ex yiåtilal Jacob, in
checabß ex, sicßbßil ex el vuuj.

3 Yujto ol vaqßuel yoc a aß dßa
taquiå luum, ol bßey aß dßa lum
taquiå sat. Ol vacßoch Vespíritu
dßa ebß eyiåtilal, ol vacßan in
vachßcßolal dßa ebß.

4 Icha val sqßuibß aå aåcßultac
ayoch yalil, icha chiß ol aj
sqßuibß ebß. Icha sqßuibß teß bßac-
mam dßa stitac a aß sbßeyi, icha
chiß ol aj ebß.

5 A dßa scal ebß, ay mach ol alan
icha tic: A in tic, yic in Jehová,
xchama. Ay pax mach ol alan
icha tic: Yiåtilal in Jacob,
xchama. Ay pax mach ol
tzßibßanoch dßa scßabß icha tic:
Yic in val Jehová, xchama. Ol
yacßanoch Israel sjolomoc sbßi,
xchi Jehová.

6 A Jehová Rey, Scolumal Israel,
Yajal dßa Smasanil, aß tzßalan
icha tic: A in ton bßabßel vaj dßa
smasanil, slajvubß in paxi. A
inåej Dios in, malaj junocxo.

7 ¿Mach val junoc lajan vedßoc?
Tato ay, lolonocabßi, yalocabß
dßayin tas yaji. ¿Tocval ay
junocxo mach ayocto yalannac-
cani tastac ujinac yedß tas toto
ol ujoc? Tato ay, yalocabßi tas
toto ol ujoc chiß.

8 Maå ex xivoc, tecßan tzeyutej e
bßa. A ex tic in testigo ex to val-
nac juntzaå tic dßa pecataxo.
¿Tocval ay junocxo dios ma
junocxo colvajvum? A inåej
toni, malaj junocxo vojtac, xchi
Jehová.

A yoval scßol Jehová

dßa comon dios

9 A val ebß sbßoan yechel juntzaå
comon dios, malaj jabßoc yelcßoch
ebß. Malaj pax jabßoc yelcßoch juntzaå
yechel comon dios xajanej ebß chiß. A
ebß tzßoch ejmelal dßa juntzaå comon
dios chiß, max ujilaj yilan ebß, malaj
spensar ebß. Yuj chiß qßuixvelal ol
ajcan ebß yuuj. 10 A ebß sbßoan junoc
yechel comon dios yedß qßuen qßueen,
tzßoch ebß ejmelal dßay, dios yalan

ebß, palta nabßaåej syixtej sbßa ebß.
11 Masanil ebß tzßoch ejmelal dßa jun-
tzaå yechel chiß, ol qßuixvoccan ebß,
yujto a ebß sbßoan juntzaå yechel chiß,
animaåej ebß. Tato smolbßej sbßa ebß
smasanil dßa vichaå yic tzin chßol-
bßitan ebß, ol qßuixvoc val ebß, ol xiv-
canqßue ebß.

12 Ilecnabßi, a viå bßoum qßueen,
syicßcot qßuen syamcßabß viå, axo yic
toxo ix chacxil qßuen qßueen chiß dßa
cal cßacß, stenan qßuen viå yedß qßuen
martillo yic stojolbßioch yechel chiß.
Yedß val yip scßabß viå stenani. Palta
tato malaj tas sva viå, tzßoch svejel
viå, stacjipax stiß viå, tzßel yip viå.

13 Ilecnabßpax junoc viå åicum teß
sbßoan junoc yechel: Syechtej teß viå
yedß junoc echlabß, syacßanoch yechel
teß viå yedß teß slápiz yedß jun
tzßacßanoch yechel, setan setan tzßaji.
Syamanoch viå smunlaj yedß qßuen
tzßucubß. Icha chiß tzßaj sbßoan jun
yechel chiß viå, icha anima vachß
yilji, icha chiß tzßajelcßochi. Slajvi chiß
syacßanoch viå dßa yol spat.

14 A junoc viå åicum teß chiß, sbßat
viå schßac teß cßuteß, ma teß tzicap, ma
teß ji, aton teß sqßuibß dßa caltac teß.
Mato jun, syavej junoc teß taj viå, axo
åabß tzßicßan sqßuibß teß. Nivan tzßaj teß
yic vachß sbßo comon dios chiß dßa teß.
15 Aton dßa teß tzßelta teß scßatzitz viå,
syacßanoch scßacß viå yedß teß bßaj
scßaxni. Sbßoanpax svael viå yedß teß
cßacß chiß. Axo yedß jabßocxo teß, sbßo
junoc yechel sdiosal viå, tzßoch ijan
viå yoch ejmelal dßay.

16 Aton yedß teß cßatzitz chiß
syacßoch scßacß viå, sbßolan schibßej
viå, sva viå, sbßudßji val viå sicßlabßil
yuj sbßolbßil chibßej chiß. Scßaxni viå
dßa teß, syalan viå icha tic: Te vachß in
aj in qßuixnaj dßa ti cßacß tic, xchi viå.

17 Axo yedß jabßocxo teß scan chiß,
sbßoanpax junoc yechel scomon
diosal viå, tzßoch ijan viå yem åojan
ejmelal dßay. Stevioch viå dßay icha
tic: Col in, yujto in diosal ach, xchi
viå dßa teß.

18 A val juntzaå anima chiß, malaj
spensar ebß, max nachaj jabßoc yuj
ebß. Macan sat ebß, max uji yilan ebß,
macan spensar ebß, max nachaj yuj
ebß. 19 Maå chamoc snaan ebß, max
nachaj jabßoc yuj ebß, max yal ebß
icha tic: A dßa naåalxo te teß tic ix
vacßoch in cßacß, ix vacßan cßanbßoc in
pan, ix in bßolpax in chibßej dßa
stzacßaqßuil teß, ix in vaßi. Maå smojoc
tzin bßo junoc yechel comon dios yaj-
bßentac yedß jabßocxo teß tic. Maå
smojoc tzin och ejmelal dßa jun teß
yibß teß tic, maå xchioc jabßoc ebß.
20 A ebß icha chiß scßulej, ichato a
qßuen ticßaqßuil taaå slo ebß.
Juvinaquel spensar ebß, satnac ebß,
maå ol yal scolan sbßa ebß. Maå
naanoc yalan ebß icha tic: A tas
bßobßil yuj in cßabß tic, nabßa esåej,
maå xchioc ebß.

A Jehová tzßacßan nivancßolal Israel

21 Ex israel, yiåtilal Jacob, naec-
coti to in checabß ex, a in in
bßonac ex yic tzex och in
checabßoc, mocabß in bßat sat-
cßolal eyuuj.

22 A in ix in satel e paltail icha
satem yal acßval. Ix in satel e
mul icha val tzßaj satem asun.
Cotaåecxi dßayin, yujto ix ex in
coloß, xchi Jehová.

23 A satchaå, elocabß yav sbßitan
dßa tzalajcßolal yuj tas ix scßulej
Jehová. A nivac jul dßa sat luum
tic, avajocabßi. A lum nivac vitz
yedß lum tzalquixtac,

bßitanocabß luum dßa tzalajcßolal
yujto ix schßox stziquiquial
Jehová ayic ix scolan ebß israel
yiåtilal Jacob.

24 A Jehová co Columal tzßalan
icha tic: A in ton Jehová in, ix
ex in bßoßo ayic manto ex alji, a
in in bßonac masanil tastac. A in
in jeåbßejnacbßat satchaaå,
vacßannacpaxcan em lum luum
tic dßa yedßtal, ¿tom ay junocxo
mach colvajnac vedßoc?

25 A in tzin tenecß tas syal ebß
ajchum, tzin juanpaxbßat spen-
sar ebß naumel lolonel. Svacßan
somchajel spensar ebß aj pensar,
squistalaxcan ebß vuuj.

26 Palta a in svaqßuelcßoch tas syal
ebß in checabß, yic vachß tzßajel-
cßoch tas syal ebß chiß. A in
svalaß to a Jerusalén ol cajnaj-
xoc, axo juntzaå choåabß dßa yol
yic Judá, ol bßochajxoc dßa yedß-
tal bßaj juvinaquel chiß.

27 A in syal valan dßa aß mar to
stup aß. Masanil yoctac aß tzßeli,
svacß tupoc.

28 A in sval dßa viåaj Ciro icha tic:
Ach Ciro, a ach ayach och
yilumaloc in choåabß. A ach ol a
bßo masanil tas tzin nibßej. Ol
alan dßa Jerusalén: Ol ach
bßochajxiqßueoc, ol acßchajxiem
yich templo, xa chi, xin chi dßa
viå, xchi Jehová.,4445

A yopisio viåaj Ciro yuj Jehová

45 1 A Jehová ix sicßanoch viåaj
Ciro reyal. A ol cuchbßan viå

yic ol yacßan ganar juntzaå nivac
nación viå, ol yicßanecß yopisio jun-
tzaå ebß viå sreyal nación chiß viå. A
Jehová chiß ol acßan jacchaj spuertail
juntzaå nivac choåabß dßa viåaj Ciro

chiß, malaj junoc mach ol yal
smacani. Yuj chiß syalan Jehová icha
tic:

2 A in val ol in bßabßlaj dßa ichaå,
ol vacß paåanbßoc lum luum
chaaå. Ol in macßpoj juntzaå
puerta nabßa bronce, ol in bßij-
chitanbßat qßuen hierro ayoch
yijchuloc.

3 A juntzaå bßeyumal cßubßaneli
yedß tas elcßaltac yaji, ol vacß
dßayach, yic vachß tzojtaquejeli
to a in ton Jehová in, sDiosal in
Israel, ix ach vavtej dßa a bßi.

4 Yuj val to tzin xajanej ebß yiå-
tilal viå in checabß aj Jacob,
aton choåabß Israel sicßbßilel
vuuj, yuj chiß tzach vavtej yic
tzach bßinaji vachßchom maå in
ojtacoc.

5 A inåej Jehová in, malaj
junocxo. Malaj junocxo Dios. A
inåej toni. Vachßchom maå in
ojtacoc, palta a in ol vacß ip

6 yic vachß syojtaquejel masanil
anima ay dßa stojolal bßaj sjavi
cßu, masanto bßaj tzßem cßu to A
inåej Jehová in, malaj junocxo.

7 A in in bßonac saquilqßuinal yedß
qßuicßalqßuinal. A in svacß jun-
cßolal, svacßanpax yaelal. A in
ton Jehová in tzin cßulej juntzaå
tic.

Te ecßbßalxo spoder Dios

8 A in ol vacßcot tojolal dßa sat-
chaaå, icha yem yal acßval, icha
yem åabß dßa cal asun, ol
schaan lum luum tic yemuli.
Checlajocabß colnabßil icha sat
te avbßen teß, ayocabß tojolal
icha tzßaj spojel teß xumac. A
in ol vacß ujoc jun tic, xchi
Jehová.

9 A mach syacß oval yedß mach
bßojinac, lajan val icha lum
tzßacbßil lum cßun spoji. Tocval
syal lum tzßacbßil lum chiß dßa
mach stzßacani ¿Tas tza cßulej?
A ach tic, maå ojtacoc a mun-
laji, maå xchioc luum.

10 Aåejtonaß, tom smoj syal ebß
uninabßil dßa smam snun icha
tic: ¿Tas yuj icha tic cajcan
eyuuj? tom xchi ebß.

11 A Jehová co Diosal a oå israel
oå tic, Axoåej Ochi, a bßojinac
oå, a tzßalan icha tic: ¿Tom ay
eyalan eyic e cßanbßan dßayin
yuj tas tzin cßulej eyedßoc?
¿Tom a ex ol eyal tas ol in
cßulej?

12 A in in bßonac lum luum tic yedß
masanil mach cajan dßay. A in
in jeåbßejnacbßat satchaaå yedß
in poder, valannac to scheclaj
masanil qßuen cßanal.

13 Dßa stojolal ol vutej ayic ol
vacßanoch viåaj Ciro dßa
yopisio. A in ol in bßobßat bße
dßa yichaå viå yic ol yacß ganar
viå. A viå ol bßoanxiqßue in
choåabß Jerusalén. Axo ebß in
choåabß icßbßilbßat dßa chßoc
nacional, ol acßjoquel ebß dßa
libre yuj viå dßa nabßaåej. Malaj
stojol ol scßan viå dßa ebß, malaj
spac ol acßchaj dßa viå, a in
Jehová Yajal in dßa Smasanil
svalcan jun tic, xchi Jehová.

14 Syalanxi Jehová dßa ebß israel
icha tic: A tastac ay dßa ebß aj
Egipto yedß dßa ebß aj Etiopía,
eyic ol ajcanoc. A ebß aj Sabá
chaaå steel, ol yacßoch sbßa ebß
dßa yol e cßabß. Ol ochcan ebß e
checabßoc. Ayoch qßuen cadena
dßa ebß ol och tzacßan ebß eyuuj,

ol em cuman ebß dßa eyichaå, ol
yalan ebß icha tic: Val yel junåej
ton val Dios, malaj junocxo.
Aton jun Dios chiß ayecß
eyedßoc, xcham ebß, xchi
Jehová.

15 Yelton val Dios ach, max ach
quilochlaj, palta co Columal aj a
oå israel oå tic.

16 Masanil ebß sbßoan yechel
comon dios, qßuixvelal ol aj ebß,
ol bßatcan ebß.

17 A oåxo pax israel oå tic jun, a
ach ol oå a col dßa junelåej.
Malaj bßaqßuiå emnaquilal, ma
qßuixvelal ol oå ajcanoc.

18 Mamin Jehová, a ach a bßonac
satchaaå, a ach a bßonaccanem
lum luum tic dßa yedßtal. Maj a
bßolaj lum yic malaj tas ay dßa
sat, palta a bßonac luum yic
scajchaji. A ach tzal icha tic: A
inåej Jehová in, malaj junocxo.

19 A in tic, maå elcßaltacoc tzin
loloni, maåoc pax dßa qßuicßal-
qßuinal dßa yoltac lum luum.
Malaj tas valnac dßa ebß yiåtilal
Jacob icha tic: Maå in e comon
sayejeqßui, maå xin chioc dßa
ebß. A in Jehová in tic, aåej tas
yel yedß tas tojol svalaß, xa chi.

A Jehová yedß juntzaå comon dios

20 Syalan Jehová icha tic: Masanil
ex ayextoecß dßa junjun nación,
molbßejec e bßa, cotaåec. Malaj
jabßoc e pensar, a te teß
tzeyacßoch e diosaloc, tze
bßachan bßeyecßoc, tzex och
ejmelal dßa jun dios max yal
scolvaji.

21 Lolonaåec, alec tastac tze na
chiß dßayin, al-lajec eyabß junjun
ex. ¿Mach aljinaccan juntzaå tic

yictax yichbßanil? ¿Mach
aljinaccan dßa pecaß? ¿Tom
maåoc in Jehová in valnaccan
juntzaå tic jun? Malaj junocxo
Dios. A inåej toni. A inåej ton
svaqßuelcßoch tas svalaß, Colvaj-
vum in paxi.

22 Jantac ex cajan ex bßaj slaj-
vicßoch lum luum tic, ojtaquejec
in eli, ol ex in coloß, yujto A
inåej Dios in, malaj junocxo.

23 A in val svacß in tiß to yel tas
svalaß, maå ol in qßuex tas sval
tic. Ol em cuman masanil anima
dßa vichaå, ol in yojtacanel ebß.

24 Ol yalan ebß smasanil dßayin
icha tic: A achåejton Jehová
tojol ach, ay a poder, xcham
ebß. Axo masanil ebß ajcßol
yajoch dßayin, ol qßuixvoccan
ebß.

25 Vuujåej ol colchaj masanil ebß
yiåtilal Israel, ol yacßan tzalaj-
bßoc scßol ebß, xchi Jehová.,4546

46 1 A sdiosal ebß aj Babilonia
scuch Bel, qßuixvelal ix

ajcani, axo sdiosal ebß aj Nebo,
maåxalaj yelcßochi. A juntzaå
comon dios chiß, ix tzecßjioch
dßa yibßaå yicatz nocß bßuru al
yaji, cßunbßinac nocß.

2 A juntzaå comon dios chiß,
maåxa jabßoc yopisio, maj yal
scolan sbßa, ix icßchajbßat dßa
chßoc nacional.

3 Ix yalan Jehová icha tic: Mac-
lejec eyabß tas sval ex yiåtilal
Jacob, jantac exto cannac ex dßa
Israel tic, cuchbßilexåej vuuj
ayic manto ex alji. Ix ex in chel-
bßeyecßoc.

4 Ichaåej chiß ol in cßulej eyedßoc,
ayic ol ex och icham animail,
sacxo xil e jolom, ayinåej och

eyedßoc. A in in bßonac ex, ol ex
in taåvejåej. Ol in ochåej
eyedßoc, ol ex in colåej.

5 ¿Mach junoc syal in e lajbßan
yedßoc? ¿Mach junoc lajan
vedßoc e naani?

6 Ay ebß syicßqßueta qßuen oro dßa
yol yedßtal, syechtan qßuen plata
dßa yol echlabß, syacßan qßuen
ebß dßa junoc viå jelan sbßoani
yic sbßo junoc sdiosal ebß dßa
qßueen. Axo sbßoelcßochi, tzßoch
ebß ejmelal dßay, syalan sbßa ebß
dßay.

7 Syacßanqßue ebß dßa sjolom sjeå-
jabß, syicßanbßat ebß. Syacßanqßue
ebß dßa sat junoc smexa. Scan-
xoåej checßan taß, maxtzac ibßxi.
Vachßchom jantac yavajoch ebß
ay yic chiß dßay, palta max
tacßvi, max colji ebß yuuj dßa
syaelal.

8 Naeccot jun tic ex anima pit,
scham val e naancoti yic max
bßat satcßolal eyuuj tastac in
cßulejnac.

9 Naeccot tas ujinac dßa pecataxo
to A inåej Dios in, malaj
junocxo, malaj junocxo dios
lajan vedßoc.

10 A in valnaccan dßa yictax yich-
bßanil tas ol ujoc dßa slajvubß.
Ayocto valannaccani tastac toto
ol ujoc. Masanil tas nabßil vuuj
ol in cßulejåej.

11 Ol vavtejcot jun vinac dßa najat
bßaj sjavi cßu, ol ja jucnaj icha
junoc nocß chßacbßa. A tas nabßil
vuuj, a chiß ol vacß scßulej. Icha
vutejnac valani, icha chiß ol
ujoc.

12 Ex anima pit, mach ex najat
eyajcanel dßa tojolal, abßec tas ol
valaß.

13 A colnabßil svacßaß toxo val tzßel-
cßoch vuuj, maåxo ol ecß tiempo
in colan choåabß Sion, ol bßinaj-
xoc Israel tic vuuj, xchi Jehová.,4647

Acßbßil ganar Babilonia

47 1 Icha tic yalan Jehová yuj
Babilonia:

Emaåcot dßa a despacho ach
Babilonia, emaå cßojan dßa cal
pococ. A dßa pecaß lajan ach
icha junoc ix cobßes mantalaj
vinac syicßaß. Axo ticnaic maåxo
ol alchajoc to yuneß cobßes ya
ilabßil ach. A ticnaic checabß
achxo.

2 Ochaå dßa qßuen chaß, jax ixim
trigo, iqßuel smusil a sat, tocß-
qßue a cßapac dßa a xubß yic
tzach cßaxpaj dßa yol a aß.

3 Iljocabß a nivanil bßeranel chiß,
ilchajocabß a nivanil qßuixvelal
yilji. A jun chiß ol vacß spacoc
dßayach, malaj junoc mach edß-
nac bßaj ol ocß in cßool, xchi
Jehová.

4 A co Columal a oå israel oå tic,
co Diosal Axoåej Ochi, Jehová
Yajal dßa Smasanil, a tzßalan
icha tic:

5 Ex caldeo, emaåec cßojan dßa
cuseltaquil dßa cal qßuicßal-
qßuinal. Maåxa bßaqßuiå ol ex
bßinaj yajalil dßa juntzaåxo
nivac nación.

6 Ayic aycot voval dßa in choåabß,
ix vactejcan ebß, ichato maå in
choåabßoc ebß. Ix vacßoch ebß dßa
qßuixvelal, ix vacßancanoch ebß
dßa yol e cßabß, maj ocß e cßol dßa
ebß. Ipan ebß ichamtac animaxo
ya ix eyutej.

7 Ix eyalanpax icha tic: A oå tic
yajal oå dßa masanil tiempo, xe

chi. Malaj jabßoc tas ix e naß tas
ol ex ajelcßochoc.

8 Yuj chiß ach choåabß Babilonia,
abß val tas ol valaß: Lajan ach
icha syutej sbßoan sbßa junoc ix
ajmul ix. Te juncßolalxo ajeqßui,
tza naan dßa a pensar to malaj
junocxo mach lajan icha ach tic.
Tza naani to malaj bßaqßuiå ol
ach can icha junoc ix ix cham-
nac yetbßeyum, malaj bßaqßuiå
pax ol ach can maå uninal a
naani.

9 Vachßchom jantac ebß ajchum
yedß ebß ajbßaal, palta maåxo ol
ach coljoc yuj ebß ayic ol ja lem-
naj cha macaå chiß dßa ibßaå,
aton junixtaquil yedß maå
uninal. Junåej cßual ol javoc
lemnaj juntzaå chiß dßayach.

10 A a naani to vachßåej ajecß dßa a
chucal chiß, malaj mach tzßilan
tas tza cßulej. A tas ojtac yedß a
jelanil tzach acßan musansatil.
Tza naani to a achåej, malaj
junocxo.

11 Palta ol ja val jun yaelal dßa
ibßaå, maåxo ol yal a yamanoch
vaan yedß ebß ajbßaal chiß. Ayic
ol javoc jun yaelal chiß, maåxo
ol yal a cachani. Ol javoc lem-
naj dßa ibßaå ayic maå naanoc
uuj.

12 Bßeybßalej ajchumal yedß ajbßa-
alil chiß, aton juntzaå chiß a
cßaybßejnac yictax cobßes ach. Ol
vilaß tato olto och yopisio uuj,
ol vilaß tato olto xiv ebß anima
dßayach yuuj.

13 Tzijtum ebß acßum razón ix
smolbßej sbßa edßoc, ix ach tzac-
tzajcßoch yedß ebß. Javocabß ebß
schuman yedß qßuen cßanal chiß
ticnaic. Ayic syilan qßuen cßanal

chiß ebß, snachajel yuj ebß
yalani. A ebß tzßalan tas tzuji dßa
junjun uj, javocabß ebß ach scol
ticnaic.

14 Palta lajan ol aj ebß icha yoc
ixim trigo, a cßacß ol åusantzßa
ebß. Maåxo ol yal scolan sbßa ebß
dßa cal cßacß chiß. A jun cßacß chiß
te ov, maå lajanoc icha junoc
comon cßacß scan stzacßaqßuil
tzoå em cßojan tzoå cßaxni dßa
stiß.

15 Icha chiß ol ajelcßoch ebß a col-
vajum chiß, aton ebß bßaj ix a
cßanbßejåej yictax ach cotochi.
Ol ach actajcan yuj ebß
smasanil, junjun ebß ol bßatcan
dßa sbßeal satnaquil, maåxa
junoc mach ol ach colanoc, xchi
Jehová.,4748

Syal Jehová yuj tas ol ujoc

48 1 A Jehová tzßalan icha tic:
Abßec val jun tic ex yiåtilal

Jacob, ex tze cuch Israel, yiå-
tilal ex pax Judá. Tze loc in bßi
a in Jehová in tic, tzeyalani to
tzex och ejmelal dßayin e Diosal
in, palta maå yeloc tzeyalaß,
chabßsatil tzex loloni.

2 Tzeyalani to aj choåabß ex dßa in
choåabß vicåej yaji. Tzin
eyacßanoch yipoc e cßool
eyalani, a in ton Jehová e
Diosal in Yajal in dßa Smasanil.

3 Ayocto valannaccan yuj tas ix
uji tic. A in val ix vacß eyoj-
taquejeli. Elaåchamel ix laj
elcßoch tas valnaccan chiß.

4 Vojtac to te pit ex, max
eyiqßuem e bßa, max ex qßuixvi
jabßoc dßa vichaå.

5 Ayocto valannaccan dßayex ayic
manto uji juntzaå tic. Yuj chiß

max yal eyalan icha tic yuj jun-
tzaå e comon dios nabßa teß, ma
qßueen: A co diosal tic ix naan
jun tic, a ix acßan elcßochi, maå
xe chioc.

6 A ex tic eyabßnac masanil tas
valnaccan chiß. Scham val e
naan yuuj, tzeyalaneli to yel
valnac. Axo ticnaic ol vacß eyoj-
taquejel juntzaåxo tas cßubßeltac
yaji, juntzaå maå eyojtacoc.

7 Aton tas to ato ticnaic svalaß,
maå valnacoc dßa pecaß, juntzaå
tas to malaj bßaj eyabßnac specal
yalji masanto ticnaic. Yuj chiß
maå ol yal eyalani to eyojtacxo.

8 Yel toni, a jun tic manta bßaj
eyabßnac, manto eyojtacoc,
aåejaß manto eyabßpax ticnaic.
Yujto vojtactaxoni to max e
cßanabßajej, pit ex yictax ex alji.

9 Palta ay in nivancßolal dßayex,
yuj chiß ix in yamoch vaan
yoval in cßol dßa eyibßaå yuj in
bßinajnaquil. Maj ex in sateli yic
maå chucoc tzßaj in bßinaji.

10 Naec to ix ex in sacbßitej, maå
ichoc tzßaj qßuen plata dßa cal
cßacß, palta aton yedß yaelal ix
ex vacß proval.

11 Yuj vicßjichaaå, icha chiß ex
vutej, yic maå chucoc tzßaj yal-
chaj in bßi. A aloj vachß lolonel
smoj yalji dßayin, max in cha
alchaj dßa junocxo, xchi Jehová.

A Jehová ol colan schoåabß

12 Icha tic yalan Jehová: Ex israel
yiåtilal Jacob, abßec val tas ol
valaß: A ex sicßbßil ex el vuuj. A
inåej ton Dios in, bßabßel vaj dßa
smasanil, slajvubß in paxi.

13 A in vacßnaccanem lum luum tic
dßa yedßtal, in jeåbßannacbßat

satchaaå yedß in poder. Toåej
valnac sbßi juntzaå tic, spitz-
vinacchaaå.

14 Molbßejec e bßa e masanil,
tzeyabßan tas ol valaß: ¿Mach val
junoc comon dios ayocto yalan-
nac to a jun viå vinac sicßbßilel
vuuj, a viå ol cßulan masanil tas
nabßilxo vuj dßa yibßaå Babilonia
to a yipalil ol satanel ebß cal-
deo?

15 A in ol vavtejcot viå, ol javoc
viå, yalåej bßaj ol bßat viå, ol
yacßåej ganar viå.

16 Nitzeccot e bßa dßayin, abßec tas
ol valaß: Yictax ix in yamanoch
in lolon dßa ebß anima, cßunåej
snachajel tas svalaß, axo tzßel-
cßoch tas sval chiß, ayinåej ecß
taß, xchi Jehová.

A ticnaic jun, checbßil in cot yuj
Jehová Yajal, yic tzin lolon yuj
spoder Yespíritu.

17 A Jehová Dios, co Columal a oå
israel oå tic Axoåej Ochi, a
tzßalan icha tic: A in Jehová e
Diosal in, a in tzin chßox dßayex
tas ol och e vachßiloc, a in tzin
chßox bße bßaj smoj tzex bßati.

18 Comonoc val ix e cßanabßajej in
checnabßil, tato icha chiß a
vachßilal tze chaßa tzam qßueåej
chaaå icha aß nivac aß max tupi,
axo e colnabßil tzam jaåej icha
scotåej bßalaljoc sat aß mar.

19 Maåxom bßischajbßenoc ebß
eyiåtilal, icha yarenail stiß aß
mar. Maj am viqßuemta e bßisul,
maj am in bßat mican dßayex,
xchi Jehová.

20 Syalanxi Jehová icha tic: Elaåec
dßa Babilonia, elaåec elelal dßa
scal ebß aj Caldea. Alequel jun
abßix tic yedß av yic tzalajcßolal.

Tzeyacßan ojtacajel masanto bßaj
slajvicßoch yolyibßaåqßuinal tic.
Tzeyalan icha tic: A Jehová oå
colanel dßa yol scßabß Babilonia,
a oå yiåtil oå Jacob, aton jun
schecabß, xe chi, xchi Jehová.

21 Ayic yecßnac ebß co mam
quicham dßa taquiå luum yuj
Jehová, maå tacjinacoc stiß ebß,
yujto a Jehová chiß pojjinac
qßuen tenam, yelnaccot chulnaj
aß nivac aß sbßeyi.

22 Axo pax ebß scßulan chucal,
malaj jabßoc vachßil ol scha ebß,
xchi Jehová.,4849

A schecabß Jehová sacqßuinal

yaj dßa masanil nación

49 1 A jun schecabß Jehová
tzßalan icha tic:

Ex anima cajan dßa stitac aß mar,
abßec tas ol valaß. Ex anima te
najat ayex, maclejec eyabßi: A
Jehová avtannac in ayic manto
in alji. Yalnaccanel in bßi ayic
cuchbßil into och yuj in nun.

2 A tas svalaß lajan icha qßuen
espada te jay ye, icha chiß ajnac-
can yuj Dios. Scßubßejnac in el
dßa yalaå scßabß. Icha junoc
jul-labß te jay såiß, icha chiß
yutejnac in, scßubßejnac in dßa
yol yedßtal sjul-labß.

3 Yalannac dßayin icha tic: Ach
Israel in checabß ach, uuj ol
checlaj in vachßil, xchi dßayin.

4 Palta ix in naani to nabßaåej ix
in munlaji. Nabßaåej ix el vip,
malaj tas ix vicßaß, xin chi. Palta
vojtac to chequel yaji tas vaj dßa
yichaå Jehová. A spac in mun-
lajel chiß, ayecß dßa yol scßabß.

5 Axo ticnaic jun, toxo ix in cha
snivanil velcßoch dßa yichaå

Jehová in Diosal, a tzßacßan vip.
Ayinto ecß dßa yol scßol in nun ix
snaani to tzin och schecabßoc,
yic svicßan meltzaj ebß israel
yiåtilal Jacob junelxo dßay.

6 Ix yalan Jehová dßayin icha tic:
In checabß ach yic tza tojol-
bßitanxi ebß yiåtilal Jacob,
tzicßanxi meltzaj ebß israel can-
nacto tic dßayin. Palta maåocåej
yuj chiß ix ach in sicßcaneli,
palta yic tzach vacßoch saquil-
qßuinalil dßa juntzaåxo nación
masanto bßaj slajvicßoch yol-
yibßaåqßuinal, yic scolchaj ebß
vuuj, xchi dßayin, xchi jun
schecabß chiß.

7 A Jehová Scolumal Israel, Dios
Axoåej Ochi, slolon dßa
schecabß, aton jun paticabßileli,
yajbßil yuj masanil nación,
checabß pax yajoch dßa ebß yajal.
Syalan icha tic: Ayic ol ach
yilan ebß yajal, ol qßue vaan ebß,
ol em åojan ebß dßa ichaå, yujto
a in Jehová sDiosal in Israel, A
inxoåej Ochi, ix ach in siqßueli,
svacßanelcßoch tas valnac, xchi
Jehová.

Ol bßochajxiqßue Jerusalén

8 Syalan Jehová dßa schecabß icha
tic: Ayic ol cßoch stiempoal in
chßoxan in vachßcßolal, ol ach in
coloß, ol in pacan tas ix a cßan
dßayin. Ol ach in taåvej, ol ach
vacßoch yic tzacßanelcßoch in
trato yedß masanil choåabß, yic
sbßochajxiqßue in choåabß, yic
tza pojanxiecß smacbßen ebß dßa
lum luum cannac tzßinan.

9 Tzin checan al dßa ebß icha to
preso yaj dßa qßuicßalqßuinal icha
tic: Elaåeccan dßa libre, xa chi.

Ol ilchaj tastac tzßoch yuj ebß,
icha nocß calnel yax bßaj staåvaj
va dßa titac bße, axo dßa lum
taquiå sat, ayxo tas sva nocß.

10 Maåxo ol yacß vejel ebß yedß
taquiåtial, maåxo ol yabß syail
ebß yuj scßacßal yoc cßu, yujto a
in tzin xajanej ebß, ol vicßbßat
ebß bßaj ay sjajtac a aß.

11 Ol in jac jun bße dßa jolomtac
vitz, te vachß ol aj in bßoan
sbßeal in choåabß, xchi Jehová.

12 Ilecnabß scot in choåabß dßa
najat, ay ebß scot dßa norte, ay
pax ebß scot bßaj tzßem cßu, ay
pax ebß scot dßa yol yic Sinim.

13 Avajocabß satchaaå yedß sat
luum tic dßa tzalajcßolal. Yedß
lum nivac vitz elocabß yav lum
yuj tzalajcßolal, yujto a Jehová
van yacßan snivanil scßol
schoåabß. Toxo ix ocß scßol dßa
ebß ayoch dßa syaelal.

14 Syalan ebß aj Sion icha tic: Ix oå
yactejcan Jehová, ix oå bßatcan
satcßolal yuj Cajalil, xchi ebß.

15 Palta syalanxi Jehová icha tic: A
junoc ix nunabßil, ¿tocval sbßat
satcßolal yuneß ix yuuj? Vachß-
chom sbßat satcßolal yuj ix jun,
palta a in tic maå ol ex bßat sat-
cßolal vuuj.

16 Ichato tzßibßabßil e bßi dßa yol in
cßabß, yuj chiß naan exåej vuuj.

17 Elaåchamel ol bßochajxiqßue
smuroal e choåabß, axo ebß
ajcßol pojjinaquemi, ebß satan-
naqueli, vanxo yel ebß.

18 Ex aj Sion, ilecnabß dßa e patic
eyichaå, a ebß icßbßilbßat dßa
chßoc nacional, van smolbßanxi
sbßa ebß yic sjax ebß eyedßoc.
A in Jehová in tzin loc in bßi
svalani to ol eyicßchaaå e bßa

ISAÍAS 49 1066

Biblia en Chuj de San Mateo Ixtatán, 1ra ed. © 2007, Sociedad Bíblica de Guatemala



yuj ebß eyetchoåabß chiß. Icha
val stzalaj junoc ix cobßes yuj
yelvanubß spichul ayic snupnaji,
icha chiß ol aj e tzalaj yuj ebß
van sjax chiß.

19 Yujto a e choåabß tic macßbßil-
canem laånajoc, cuseltac yaj-
cani. Axo ticnaic, maåxo ol
yabßlaj lum scajan ebß anima
chiß. A ebß macßjinaccanem laå-
naj chiß, najatxo ay ebß.

20 A ebß yuninal ebß aljinac dßa
chßoc nacional chiß, ol yal ebß
dßayex icha tic: Te jabßåej jun
lum luum tic dßayoå, aqßuec co
luum bßaj tzoå cajnaji, xcham
ebß.

21 Ol e naan icha tic: ¿Mach ay
yuninal juntzaå ebß tic? A oå tic
maåxalaj cuninal. Maxtzac yal-
paxlaj yalji ebß, icßbßil oå bßat
dßa jun chßoc nacional, chacbßil
oå eli. ¿Mach ix ilan qßuibß ebß
cuninal tic? ¿Bßajtil ix cot ebß?
xe chama.

22 A in Jehová Eyajal in ol val dßa
juntzaåxo nación, ol vicßanpax-
chaaå in bandera yil ebß, yic ol
icßjoccot ebß eyuninal chiß yuj
ebß, ol ul acßjoccan ebß.

23 A ebß yajal, icha e mam ol aj
ebß, axo ebß ix yetbßeyum ebß,
icha e nun ol aj ebß ix. Ol em
åojan ebß yajal chiß dßa sat luum
dßa eyichaå, emnaquil ol aj ebß
yic tzex yicßanchaaå ebß. Ataß ol
nachajel eyuuj to a in Jehová
in, a inåej Dios in. A ebß tzin
acßanoch yipoc scßool, maå ol
can ebß dßa qßuixvelal, xchi
Jehová.

24 A junoc viå vinac te ay yip,
¿tzam yal stocßjiecß masanil tas
ix yicß viå dßa oval? ¿Tzam yal

stocßjicanecß junoc presovum dßa
junoc yajal te ov?

25 A Jehová tzßalan icha tic: A dßa
ebß te ay yip ol in tocßcanecß ebß
presovum. A dßa ebß yajal ecßbßal
te ov, ol in tocßcanecß tastac ix
yicß ebß dßa oval. Yujto a in ol
vacß oval yedß ebß eyajcßol chiß,
ol in colan ebß eyetchoåabß chiß.

26 A in ol vacß scßulej ebß ix ex
ixtan chiß, to ol smil-lajcham
sbßa ebß. Ol och ebß icha
ucßumaåil yuj scot yoval bßaj ol
smil-lajcham sbßa chiß. Yuj chiß
ol yojtaquejel masanil anima to
a in ton val Jehová e Columal
in. A in sDiosal in viåaj Jacob
to Syal Vuj Smasanil, xchi
Jehová.,4950

50 1 A Jehová tzßalan icha tic
dßa schoåabß:

Ex israel, ¿tom tze naßa to a in
ix ex in pechbßat icha junoc viå
spechanbßat yetbßeyum? Tato
icha chiß, ¿bßajtil ay yumal puc-
lajbßail ix in bßo chiß eyedßoc?
¿Tom a in ix ex in choåbßat
checabßoc? Tato icha chiß ¿mach
bßaj ay in bßoc, yuj chiß ix ex in
choåbßati? A ex tic, ix ex icß-
jibßat dßa chßoc nacional yuj e
mul, yuj e chucal.

2 ¿Tas yuj ayic ix in javi, malaj
mach ix vilaß? ¿Tas yuj ayic ix
ex vavtani malaj mach ix in
tacßvani? ¿Tom max techaj vuj
ex in colan e naani? ¿Tom max
yal ex vacßanel dßa libre? Naec
val to cßocbßil junoc bßelaå
lolonel svalaß, stupem aß mar,
axo bßaj sbßey aß nivac aß, taquiå
tzßajcani, axo nocß chay, xcham
nocß yuj taquiåtial, scßabßat nocß
yuj maå aßil.

3 A in svacß qßuicßbßoquel sat-
chaaå, icha ebß scus yuj scham-
nac, xchi Jehová.

Scßanabßajej jun Schecabß Jehová

4 A jun schecabß Jehová chiß
tzßalan icha tic: A Jehová
Vajalil, a ix acßan jelanbßoc in
loloni yic vachß svacß stecßanil
ebß cßunbßelal yaji. Junjun
qßuiåibßalil syacßan in nibßej yic
svabß tas syacß in cßaybßej.

5 A Jehová Vajalil ix acßan sjelanil
in pensar, ix in cßanabßajejåej,
maå pitoc ix vutej in bßa.

6 Ix vacß yich in patic smacß ebß
ajcßool. Malaj tas sval dßa ebß
stzucanel xil in tiß. Maj in
cßubßejel in sat dßa ebß tzin
bßuchani yedß ebß stzubßan in
sat.

7 A Jehová Yajal, a scolvaj
vedßoc, yuj chiß maj chabßax in
cßol yuj tas tzin yutej ebß chiß.
Tecßan ix vutej in bßa vacßan
techajoc, yujto vojtac to maå ol
el in qßuixvelal.

8 A jun tzin colani, ayecß dßa in
tzßey. Tato ay mach tzßacßanoch
dßa vibßaå, tzin bßat yedßoc dßa
yichaå viå tzin chßolbßitani. A
junoc ay chucal syal dßa in
patic, cotocabß dßa in tzßey tic,
syalani.

9 A Jehová Yajal, aß scolvaj
vedßoc. ¿Mach ol yal yacßanoch
junoc tas dßa vibßaå? Masanil
ebß ayoch ajcßolal dßayin, ol laj-
voquel ebß icha junoc pichul
ijtacxo, xchi jun schecabß
Jehová chiß.

10 A ex ay yelcßoch Jehová dßa yol
e sat, tzeyabßanpax tas syal
schecabß: Tato tzex bßey dßa

qßuicßalqßuinal, tato malaj tas
tzßacßan sacqßuinal dßayex,
aqßuecoch Jehová yipoc e cßool,
tzex bßeyåej yedßoc.

11 A exxo tzeyacßoch scßacßal jun-
tzaå teß yic syacß yoc dßayex,
aåejaß dßa yoc chiß tzex bßeyi. A
Jehová ol acßancot jun yaelal
dßa eyibßaå, toxoåej ol ex emcan
jichan dßa scal eyaelal chiß.,5051

Lolonel yic snivanil scßol Jerusalén

51 1 A Jehová tzßalan icha tic:
A ex tze nibßej e bßeybßalej

tojolal, tze nibßej tzex javi
dßayin, abßec val tas ol valaß:
Ilecnabß bßaj cotnac eyiåtilal,
bßaj pax cotnac yiåtilal ebß e
mam eyicham.

2 Ina viå e mam eyicham aj
Abraham yedß ix e nun chichim
ix Sara, malaj yuninal ebß ayic
vavtannac ebß, palta vacßnac in
vachßcßolal dßa ebß, tzijtum ix aj
yiåtilal ebß.

3 Ol vacß in vachßcßolal dßa Sion,
aton jun choåabß macßbßilem
laånajoc. A lum taquiå luum, ol
yaxbßoccan sat luum, icha lum
Edén ol aj luum. Yuj chiß ol
tzalaj ebß cajan taß, ol bßitan ebß,
ol yacßan yuj diosal ebß dßayin.

4 Ex in choåabß, maclejec eyabß
tas ol valaß, abßec ex junjun
choåabß: Ol valel in cßaybßubßal
yedß in checnabßil. Icha saquil-
qßuinal ol aj dßayex.

5 Lacßanxo sja scßual in chßol-
bßitani, van sjapax scßual yic
tzin colvaji. A yedß in poder ol
vacßan yajalil dßa yibßaå juntzaå
choåabß. A juntzaå choåabß ay
dßa stitac aß mar, ol yacßoch in
poder ebß yipoc scßool.

6 Qßueaåec qßuelan dßa satchaaå,
tzex empax qßuelan dßa sat luum
tic. A satchaaå chiß, ol satem
icha satem teß tabß, axo sat lum
tic, ol cßabßoc icha scßabßi junoc
pichul. A ebß anima cajan dßa
sat lum tic, ol satel ebß icha
satel nocß us. Palta a colnabßil
svacßaß ay dßa junelåej. A in
tojolal malaj slajvubß.

7 A ex eyojtac tojolal, ex
tzeyacßoch in checnabßil dßa e
cßool, abßec: Maå ex xiv yuj
sbßuchval lolonel ebß anima
dßayex. Mocabß chabßax e cßool
yuj tas syal ebß chiß,

8 yujto ol satel ebß icha junoc
pichul ijtacxo, ma icha tzßaj
junoc lana pichul scßuxjibßat yuj
nocß ij. Palta a in tojolal yedß in
colval ayåejecß dßa junelåej,
xchi Jehová.

9 Mamin Jehová, colvajaå, cotaå
yedß a poder, icha a cßulejnac
dßa pecaß. A ach chocß utejnac
nocß nivan nocß dßa yol aß mar,
aton nocß Rahab.

10 A ach a jacnac aß mar, aton aß te
jul yich, a dßa sjulal yich aß mar
chiß, icha bße utejnac yic tzßecß
ebß colbßil uuj.

11 Ichaton chiß ol aj smeltzaj ebß
colbßilxo el uj Mamin Jehová.
Ol javoc ebß dßa Sion tic yedß bßit
yic tzalajcßolal. Ol tzetzon sat
ebß stzalaji, ol satel oqßuel yedß
cuscßolal.

12 A Jehová tzßalan icha tic: A in
Jehová in svacß eyip, ¿tas yuj
tzex xiv dßa ebß anima chamel-
bßa yaji, to lajan ebß icha aå
aåcßultac cßun stacjieli?

13 A in Jehová in, a in in bßonac
ex. A in in jeåbßejnacbßat

satchaaå, in bßoannaquem lum
luum tic dßa yedßtal. ¿Tom ix in
bßatcan satcßolal eyuuj, yuj chiß
tzex xiv dßa jun tzex ixtani, jun
snaan ex sataneli? Palta maå ex
xivoc, a in ol in satel yoval scßol
jun tzex ixtan chiß.

14 A ebß syabß syail bßaj tzßixtaj
chiß, elaåchamel ol coljoc ebß.
Maå ol cham ebß dßa yol preso,
maå ol yacß vejel ebß.

15 A in Jehová e Diosal in, a in bßi,
Jehová Yajal dßa Smasanil. A in
svacßqßue poåoljoc sat aß mar.

16 A in in jeåbßejnacbßat satchaaå,
in bßoannacpaxem lum luum tic
dßa yedßtal. A in svacß eyalel in
lolonel, tzex in colanel yedß in
poder. A in sval dßa Sion: A ex
tic in choåabß ex, xin chi, xchi
Jehová.

17 Aqßuequel e vayaå ex aj
Jerusalén, qßueaåec vaan. Ix
eyabß val syail yuj yoval scßol
Jehová ix yacßcot dßa eyibßaå,
palta toxo ix ecßbßati. Lajan ex aj
icha junoc mach satel scßol
yucßan aå aå, maåxalaj jabßoc
aå chiß syactejcan dßa yol yedß-
tal. 18 A dßa scal ebß eyuninal ix
eyil qßuibßoc, malaj junoc ebß ix
chßoxan bße dßayex, malaj junoc
ebß ix ex quetzanbßati.

19 Aton cha macaå tas ix javi dßa
eyibßaå tic: Ix macßchajem laå-
naj e choåabß, ix champax ebß
cajan dßay yuj vejel yuj oval.
¿Machto val ol ocß scßol dßayex?
¿Machto val ol acßan snivanil e
cßool?

20 Toxo ix el yip ebß eyuninal, toxo
ix telvi ebß icha nocß cßultaquil
chej scan dßa chßaå yaal.
Toxoåej ix can teljabß ebß dßa

schiquintac calle, yujto ix yabß
val syail yoval scßol Jehová e
Diosal ebß, yuj scachji ebß yuuj.

21 Ex aj Jerusalén, van eyabßan val
syail, icha ucßum aå eyeqßui,
palta maå ex ucßumoc pax aå.

22 A Jehová Cajal co Diosal paxi,
aß tzßalan icha tic: A in Jehová
e Diosal in tzex in coloß, a in
ton sval icha tic: Ol viqßuecß
scopail yoval in cßol chiß
dßayex, maåxa bßaqßuiå ol
eyabßxi syail yuuj.

23 A dßa ebß ixtannac ex, ataß ol
vacß jun scopail yoval in cßol
chiß, aton dßa ebß aljinac dßayex
icha tic: Emaåec lachan dßa sat
luum to ol oå bßeyecß dßa
eyibßaå, xchi ebß. Emnac ex
lachan dßa sat lum chiß, ecßnac
tecßton ebß dßa eyibßaå icha lum
pococ, xchi Jehová.,5152

Ol actajel Jerusalén

52 1 Ex aj Sion schoåabß Dios,
aqßuequel e vayaå, qßueaåec

vaan, tecßbßejec e bßa.
Chßoxequel svachßil eyilji, yujto
maåxa bßaqßuiå ol jax ebß chßoc
nacional chßoc sdiosal yacß
chucal dßayex.

2 Qßueaåec vaan ex aj Jerusalén,
maqßuequel pococ dßayex, ol ex
emxoc cßojan dßa e despacho
eyacßan yajalil. Ex aj Sion, ex ix
ex xidßecß dßa chßoc nacional,
iqßuequel tas tzecßbßiloch dßa e
jaj.

3 A Jehová Cajal tzßalan icha tic:
Malaj val jabßoc tumin ix in cha
dßa e patic ayic ix ex icßchajbßat
checabßoc. Aåejtonaß, malaj pax
tumin ol vacßaß yic tzex vicßanxi
meltzajoc.

4 A in choåabß tic, bßatnac dßa
Egipto dßa pecaß, chßoc
choåabßil ajnac yecß ebß taß.
Axo ticnaic ix ixtaj ebß yuj
ebß aj Asiria, vachßchom malaj
jabßoc yuuj.

5 Axo ticnaic, ¿tas smoj tzin
cßulej? Dßa ichåej taß ix icßjibßat
in choåabß tic dßa Babilonia. A
ebß tzßacßan yajalil dßa yibßaå
ebß, syicßchaaå sbßa ebß, max
yactej ebß in sbßuchani.

6 Yuj chiß, ol cßoch scßual, ol yoj-
taquejel in choåabß tic to Dios
in, ol nachajel yuj ebß to a in ix
in lolon dßa ebß, xchi Jehová.

7 Jantac svachßil quilan dßa tzal-
quixtac, ayic sjavi junoc mach
tzßalan vachß abßix. Yedßnac
yabßixal juncßolal, syalanpax
yabßixal colnabßil, syalan icha
tic: Ex aj Sion, a e Diosal van
yoch Reyal, xchi.

8 Abßec, a ebß staåvumal e
choåabß, tzßel yav ebß, jun lajan
tzßaj sqßue åilnaj ebß yel yav yuj
tzalajcßolal, yujto syil val ebß
sjax Jehová dßa Sion.

9 Ex aj Jerusalén juvinaccan e
choåabß, elocabß eyav e bßitan
dßa tzalajcßolal, yujto ol ocßxoc
scßol Jehová dßayex, ol scolanxi
Jerusalén.

10 Yujto ol schßox spoder Jehová
yil juntzaåxo nación. Masanil
anima dßa yolyibßaåqßuinal tic,
ol yojtaquejel ebß to a Dios oå
colanxi.

11 Elaåec, elaåecta dßa yol scßabß
ebß aj Babilonia. A ex eyedßnac
yamcßabß yic stemplo Jehová,
maå eyam tas maå vachßoc,
maå eyacßbßat e bßa dßa scal
chucal.

12 Maå scßacßaliloc, maå elelaloc ol
ex elta, yujto a Jehová co Diosal
ol oymaj dßa e patictac, ol ex
staåvani.

Syaelal jun Schecabß Jehová

13 Ix yalan Jehová icha tic: A jun
in Checabß tic vachßåej ol
elcßochoc, ol icßjoc val chaaå, ol
bßinaj val.

14 Tzijtum mach ol sat scßol yilani,
yujto ol ixtax yilji, maåxo
animaoc ol aj yilji yuj tas ol
utajoc.

15 Icha pax chiß jantac nación, ol
sat scßol yilani ayic ol icßjoc-
chaaå. A ebß rey toxoåej ol och
qßuelan ebß, yujto ol yil ebß, ol
nachajel yuj ebß tas to manta
bßaj ix yabß ebß yalji, xchi
Jehová.,5253

53 1 Ol yal Israel icha tic:
¿Toc ay mach tzßacßanoch

dßa scßol tas scaleli? ¿Toc ay
mach snachajel yuuj to a spoder
Jehová scheclaj dßa jun abßix
tic? xcham ebß.

2 Snibßej Jehová to a jun schecabß
chiß sqßuibß icha svol junoc te teß
tzßem schßaåal yibß dßa taquiå
luum. Maå nibßabßiloc yilji,
malaj tas vachß squiloch dßay.

3 A ebß anima, ol sbßuch jun
checabß chiß ebß, ol spatiquejel
ebß. Ol acßjococh yaelal dßa
yibßaå yuj ebß, ol techaj yuuj,
yujto cßajan yabßan syail. Icha
junoc mach maåxo smojoc yilji-
ochi, ol paticajeloc. Malaj ol
elcßoch jun checabß chiß dßayoå.

4 A co naani to a Dios tzßacßanoch
yaelal dßa yibßaå, syacßanpaxcan
dßa emnaquilal, palta maå
ichoctaß. A co yaelal a oå tic ol

acßjococh dßa yibßaå, ol yabß
syail co qßuexuloc.

5 Ol tecjoquecß qßuen dßa snivanil
yuj co pitalil, ol yabßan val syail
yuj co chucal. Yuj syaelal ol
yabß chiß, ol ochxi juncßolal dßa
co cal yedß Dios. Yuj yechnaj
chiß, ol yacßxi co qßuinal.

6 Co masanil ix oå saclemcanbßat
icha nocß calnel. Junjun oå ix co
naß tas bßeal bßaj ix co nibßej bßaj
ix oå bßatcani, axo Jehová ol
acßancanoch co mul co masanil
dßa yibßaå jun schecabß chiß.

7 Ol acßjoc val och syaelal yuj ebß
anima, emnaquilal ol aj yuj ebß,
palta malaj tas ol yalaß. Ol icß-
jocbßat yuj ebß, icha tzßaj yicß-
jibßat nocß calnel bßaj
smiljichamoc. Malaj tas ol yalaß,
numanåej ol ajoc, icha nocß cal-
nel sjoxchaji.

8 Ol icßchajelta dßa preso yic
schßolbßitaji, ol acßjococh chamel
dßa yibßaå. Malaj mach ol och
ilcßolal yuj schamel chiß. Ol icß-
chajel dßa yolyibßaåqßuinal tic
yuj co mul a oå schoåabß oå tic.
Cuuj ol yabß syail.

9 Malaj val jabßoc chucal ol
scßulej, malaj jabßoc es ol elta
dßa stiß. Vachßchom icha chiß, a
snaan ebß anima to ol mucchaj
dßa scal ebß chuc, palta axo dßa
scal ebß bßeyum ol mucchajoc.

10 A Jehová tzßalan icha tic: Ol
vacß yabß syail in checabß icha
yaj in naani. Ol yacßoch sbßa
silabßil dßa yol scßabß chamel yic
tzßacßjican lajvoc smul masanil
anima. Yuj chiß ol pitzvoccan
dßa junelåej, ol yil ebß yiåtilal.
Yuuj, ol elcancßoch tas nabßil
vuuj.

1071 ISAÍAS 52, 53

Biblia en Chuj de San Mateo Ixtatán, 1ra ed. © 2007, Sociedad Bíblica de Guatemala



11 Ayic toxo ix lajviecß juntzaå
yaelal chiß dßa yibßaå, ol tzalaj
yuj spac jun yaelal chiß to maå
nabßaåejoc ix yabß syail. Tzijtum
ebß anima ol ochcan vachßil yuj
yojtacanel in checabß chiß ebß,
yujto ol icßjoccanel smul ebß
yuuj.

12 Yuj chiß ol vacß yopisio dßa scal
ebß nivac yelcßochi. Ay yalan yic
yedß ebß yacßan ganar oval, yujto
ix yacßoch sbßa dßa yol scßabß
chamel. Icha val tzßutaj ebß
scßulan chucal, icha chiß ix utaji.
Ix sbßec sbßa yuj smul masanil
anima, ix tevi yuj ebß yic tzßacß-
jican lajvoc smul ebß chiß, xchi
Jehová.,5354

Xajanåej ebß israel yuj Jehová

54 1 Ix yalan Jehová icha tic dßa
Jerusalén:

Ex aj Jerusalén, qßueaåecchaaå
e bßitan dßa tzalajcßolal. A dßa
pecaß lajan e choåabß icha junoc
ix ix max unevilaj, actabßilcan
yuj yetbßeyum. Axo ticnaic,
lajan icha junoc ix tzijtum yuneß
ix alji, ecßbßal sbßisul yuneß ix
dßa yichaå junoc ix ix ayåejecß
viå yetbßeyum yedßoc. j

2 Aqßuec levanbßoc e macbßen bßaj
cajan ex, maå ex xiv e lev-
bßitani. Icha junoc mach slev-
bßitan smantiado, sjuclitej
schßaåal, smacßan tzatzbßoc yes-
tacail, icha chiß tze cßulej.

3 Yujto ol levanbßoc e macbßen
chiß, yuj chiß ol eyicßcanecß slum
ebß anima cajan dßa e patic
eyichaå. A ebß eyiåtilal ol acßan

ganar juntzaåxo nación, ol
cajnaj ebß dßa juntzaå choåabß
cannac tzßinan.

4 Ex aj Jerusalén, maå ex xivoc,
maåxo ol ex can dßa qßuixvelal,
maåxo emnaquiloc ol ex utajoc.
Maåxo ol e nacot tas ajnac yel e
qßuixvelal dßa pecaß, ayic ex
actajcan icha junoc ix ix maåxa
yetbßeyum.

5 Yujto a in in bßonac ex, icha
eyetbßeyum vaji. A in bßi Jehová
Yajal dßa Smasanil. E Columal
vaji, e Diosal a inxoåej Ochi,
sDiosal in pax masanil anima.

6 A e choåabß tic, lajan icha junoc
ix cobßes ix actabßilcan yuj yet-
bßeyum, cuscßolal yajcan ix. Icha
chiß ajnaccan e choåabß tic, axo
ticnaic, A in e Diosal in tzex
vavtejxi.

7 Ex aj Jerusalén, quenåej tiem-
poal ix ex vactejcani, axo tic-
naic, tzex in chaanxi yujto te
xajan ex vuuj.

8 Ix cot voval dßayex jun tiem-
poal, ix in cßubßejel in bßa
dßayex, palta yujto tzex in
xajanej dßa junelåej, yuj chiß ix
ocßxi in cßol dßayex, a in ton
Jehová e Columal vaji, a in
svalaß.

9 Icha val vutejnac vacßan in tiß
dßa viåaj Noé to maåxa bßaqßuiå
ol jax jun oval aß mucjinac yol-
yibßaåqßuinal tic, icha chiß tzßaj
vacßan in tiß ticnaic, maåxo ol
cot voval dßayex junelxo, maåxo
ol ex in tumej.

10 Vachßchom sqßuexmaj yedßtal
lum nivac vitz, tzßem laånaj lum

tzalquixtac, palta malaj bßaqßuiå
ol vactej ex in xajanani. Malaj
bßaqßuiå ol lajvoc in trato ix
valaß to ayåej juncßolal dßa in cal
eyedßoc. A in Jehová in svalaß.

A acß Jerusalén

11 Ix yalanxi Jehová icha tic: Obßil-
tac ex, ex aj Jerusalén. Ix eyabß
val syail yuj tas ix ecß dßa
eyibßaå, malaj val junoc mach ix
acßan snivanil e cßool. Axo tic-
naic ol vacßcanem e choåabß tic
dßa yibßaå qßuen qßueen vachß
yilji, ol vacßancanem yich dßa
yibßaå qßuen zafiro.

12 A yelvanubß e choåabß, ol in bßo
yedß qßuen rubí, axo spuertail, ol
in bßo yedß qßuen berilo, axo
smuroal ol in bßo yedß qßuen
qßueen te vachß yilji.

13 Ol in cßaybßej ebß eyuninal yic
vachß ol aj yelcßoch ebß.

14 A tojolal, ol yicßåej yipoc dßa e
cal, ol ex colchajcanel dßa yol
scßabß ebß anima tzex ixtani, ebß
tzex xibßtani. Maåxa mach ol ex
xibßtanoc.

15 Tato ay mach ol javoc yacß oval
eyedßoc, maåoc in svacßcot ebß,
yuj chiß ol eyacßåej ganar ebß.

16 Ilecnabßi, a in ix in bßo viå
tenum qßueen, syacßoch scßacßal
teß tzacßacß viå yic sbßoan yam-
cßabß viå yic oval. A in pax ix in
bßo ebß satanel anima yedß jun-
tzaå syamcßabß viå chiß.

17 Palta malaj junoc yamcßabß yic
oval ol yal ex sataneli. A ebß
tzßacßanoch tas dßa eyibßaå,
numanxoåej ol ajcan ebß eyuuj.
Aton juntzaå tic svacß dßa ebß
tzin acßan servil. A in ol ex in
coloß, xchi Jehová.,5455

Avtabßil masanil anima yuj Jehová

55 1 Ix yalan Jehová icha tic:
Masanil ex stacji e tiß,

cotaåec, ul uqßuec a aß. A ex
malaj e tumin, cotaåec ul chaec
tas tze va dßa nabßaåej, ul chaec
yal uva yedß lech maå tupbßiloc.

2 ¿Tas yuj tze comon lajej e tumin
dßa tas maå vaeloc? ¿Tas yuj tze
comon lajej e tojol tze cha dßa
tas to max bßudßji e cßol yuuj?
Abßec val sicßlabßil tas ol valaß:
Tato tze cßanabßajej tas svalaß, ol
e va vael te vachß, ol ex bßudßjoc
val sicßlabßil.

3 Cotaåec dßayin, maclejec val
eyabß tas svalaß, ol ex ajåejecßoc.
Ol in bßo junoc in trato eyedßoc
dßa junelåej yujto tzex in
xajanej, yic tzßelcßoch in tiß vacß-
nac dßa viåaj rey David.

4 A in vacßnacoch viåaj David chiß
testigoal dßa juntzaåxo nación,
yic scuchbßan viå, ma yic
syacßan yajalil viå dßay.

5 Ol eyavtejcot ebß anima maå
eyojtacoc. A ebß anima chiß
elaåchamel ol ja lemnaj ebß
dßayex, yujto a in Jehová e
Diosal in, A inxoåej Ochi, a in
ol ex vacß icßjocchaaå, xchi
Jehová.

6 Aqßuecoch e bßa dßa yol scßabß
Jehová, yacbßan tzato yal eyavaj
dßay. Avajaåec dßay, yacbßan
lacßanto ayeqßui.

7 A ex chuc e bßeybßal yedß ex chuc
e pensar, actejeccan juntzaå e
chucal chiß. Meltzajaåec dßa
Jehová. Ol ocßxoc scßol dßayex, ol
ex yacß nivancßolal co Diosal.

8 Ix yalan Jehová icha tic: A tas
nabßil vuuj, maå lajanoc yedß tas

tze naßa. A tas tzin cßulej, maå
lajanoc yedß tas tze cßulej.

9 A in pensar yedß tas tzin cßulej
chiß maå lajanoc icha eyicoß,
yujto yel val te ecßbßalxo tas tzin
naß chiß dßa yichaå schaaåil yaj-
qßue satchaaå dßa yibßaå lum
luum tic.

10 A yaxåabß yedß qßuen sacbßacom
tzßemta dßa satchaaå, max mel-
tzajlaj dßa ichåej taß, palta to
schßayxican lum luum yuuj yic
vachß sqßueul masanil tas tzßav-
chaj dßa luum. Syacßan sat,
tzßelta yiåatil yic syal yavchajxi,
syacßanpax svael ebß anima.

11 Icha yaxåabß chiß, icha chiß yaj
in lolonel, max meltzajlaj dßayin
dßa ichåej taß, palta to sbßocan
tas nabßil vuuj, tzßelpaxcßoch tas
tzin nibßej.

12 Tzalajcßolal ol aj eyelta bßaj
ayex ecß presoal, juncßolal ol aj e
meltzaj dßa e choåabß. Masanil
lum vitz, lum tzalquixtac, ichato
ol qßue val sjaj lum dßa chaaå
yuj tzalajcßolal. A teß nivac teß,
icha val to ol stzßit scßabß teß
stzalaji.

13 A lum bßaj ay teß qßuiix, a teß
cßubßtaj ol qßuibßoc. A lum bßaj
ay teß sac qßuiix, a teß arrayán ol
qßuibß sqßuexuloc teß. Ol in cßulej
juntzaå tic yic sbßinaj in bßi a in
Jehová in tic, yic tzin nachajåej-
cot dßa junelåej, xchi Jehová.,5556

A colnabßil tzßaltaj

dßa masanil anima

56 1 Ix yalan Jehová icha tic:
Bßeybßalejec tojolal, aocabß

tas vachß tze cßulej, yujto toxo
val ol ex in coleli. Ol in chßoxel
in poder in colvaji.

2 Te vachß yic ebß scßanabßajan
juntzaå checnabßil tic, sbßey-
bßalan ebß icha val yaji, aton ebß
nivan yelcßoch scßual icßoj ip
dßay, max yixtejbßat ebß, aton
ebß syailan sbßa, max scßulej
chucal ebß, xchi Jehová.

3 Tato ay ebß chßoc nacional
syacßoch sbßa dßa yol scßabß
Jehová, mocabß yal ebß icha tic:
A Jehová max in chaanoch dßa
scal schoåabß tic. Aåejtonaß ebß
viå malaj yuninal, mocabß yal
ebß viå icha tic: A in tic lajan in
icha junoc teß taquiå teß.

4 A Jehová tzßalan icha tic: Tato a
ebß viå malaj yuninal chiß nivan
yelcßoch scßual icßoj ip dßay,
scßanabßajan pax ebß viå tas tzin
nibßej, tojol syutej sbßa ebß viå
dßa in trato,

5 ay jun tas te vachß ol vacß dßa
ebß viå dßa yichaå to ay yuninal,
ma yisil. A jun chiß, to ol bßinaj-
åej ebß viå dßa in templo yedß
dßa scal in choåabß. Ol vacßan-
pax jun sbßi ebß viå dßa junelåej,
malaj bßaqßuiå ol sateloc.

6 Axo pax ebß chßoc choåabßil
syacßoch sbßa dßa yol in cßabß,
yic tzin yacßan servil ebß, tzßoch-
pax ebß ejmelal dßayin, tzin
sxajanej ebß, scßanabßajan pax
scßual icßoj ip ebß, tojol syutej
sbßa ebß dßa in trato, ol in cha-
och ebß dßa scal in choåabß.

7 Ol vicßcot ebß dßa jun in tzalan
vicåej yaji. Ol vacßan tzalajbßoc
scßol ebß dßa spatil bßaj tzßoch
lesal dßayin. Ol in cha silabß ebß
såustzßa dßa yibßaå valtar, yujto
a in templo tic, ol alchaj yuuj to
spatil lesal yaj dßa masanil
choåabß.

8 A in Jehová Yajal in dßa
Smasanil, a in tzin molbßejcot
ebß israel aycanbßat dßa juntzaå
chßoc nacional, a in svalaß: Ol
vicßcot juntzaå ebß chßoc
nacional yic junåej tzßaj ebß
yedß ebß israel molbßilxo vuuj,
xchi Jehová.

A schucal pensar

ebß yajalil choåabß

9 Ix yalan Jehová icha tic: Ex
chßoc nacional, cotaåec icha
nocß chium nocß. Cotaåec mil-
val, ul satequel in choåabß tic,
icha syacß nocß caltacteßal nocß
sjavi, schianbßat nocß calnel.

10 Yujto a ebß staåvumal in
choåabß tic, ichato maxtzac yal
yilan ebß, maxtzac nachajel yuj
ebß tas scßulej. Lajan ebß icha
nocß tzßiß max chivaji. Jichanecß
ebß tzßecß cßu. Aåej vayaå sgana
ebß scßulej.

11 Lajan ebß icha nocß tzßiß tzßoch-
åej svejel, malaj bßaqßuiå
sbßudßji. A ebß yilumal in
choåabß tic, max nachajel jabßoc
yuj ebß, aåej tas sgana ebß
sayeqßui.

12 Syalan ebß icha tic: Coyec bßat
co sayec aå aå, a aå te ov
scuqßuejec, yic sqßue val aå dßa
co jolom. Scucßanpax aå
qßuicßan icha sco cßulej ticnaic,
mato ol te ecß yibßaå cucßan aå
jun, xchi ebß.,5657

57 1 Ayic scham ebß anima vachß
spensar, malaj mach snaan

ebß. Ayic satem ebß vachß
sbßeybßal chiß, malaj mach
snachajel yuuj to ayic scham ebß
chiß, scolchajcanel ebß dßa scal
yaelal.

2 A ebß vachß sbßeybßal chiß, jun-
cßolal yaj ebß, van yicßan yip ebß
bßaj scßoch chiß.

Ay yoval scßol Jehová

dßa ejmelal dßa comon dios

3 Ix yalan Jehová icha tic:
Cotaåec dßayin a ex tze bßey-
bßalej chucal, a ex ton tze bßey-
bßalej ajchumal, ex tzex em
ajmulal.

4 ¿Mach ebß tze bßuchuß? ¿Mach
ebß tzeyedßtej sat, tzßelta jabßan
eyacß tze chacaneli? A ex tic te
chuc ex, te esalvum ex.

5 A dßa yichtac teß ji yedß te teß
cßayum xiil, ataß tze cßulej
ajmulal. Tzeyacßanpax ebß
eyuninal silabßil dßa e diosal dßa
scaltac qßuen qßueen dßa stitac aß
cotac aß sbßeyi.

6 Ex israel, scha val e cßol eyoch
ejmelal dßa qßuen qßueen åeleli
sat dßa yoltac aß cotac aß sbßeyi,
a juntzaå chiß ix e sicßcanel e
diosaloc. Aton dßa juntzaå chiß
tze sequem vino, tzeyacßan sat
eyavbßen silabßil dßay. ¿Am e
naani to maå ol vacßoch eyaelal
yuj juntzaå tas tze cßulej chiß?

7 A dßa lum jolomtac vitz te chaaå
ay steßal, ataß tze bßo e vaynubß,
tze åusanpax e silabß.

8 A dßa yoloch e puerta, ataß
tzeyacßoch yechel e diosal yaj-
bßentac yilji. A inxo tic, tzin
bßatcan satcßolal eyuuj. Tze
quichanel bßeran e bßa, tzex ecß
jichan dßa sat e chßat levan sat.
Tzeyacßan e trato e mulan yedß
ebß tze nibßejochi, tzex vay yedß
ebß.

9 Tzeyicßanbßat aceite yedß jantac
perfume, tzex bßat lemnaj dßa

1075 ISAÍAS 56, 57

Biblia en Chuj de San Mateo Ixtatán, 1ra ed. © 2007, Sociedad Bíblica de Guatemala



jun yechel comon dios scuch
Moloc, tzex och ejmelal dßay.
Tze checanbßat ebß e checabß dßa
najat bßat sayanecß juntzaåxo e
diosal, masanto tzßemcßoch ebß
bßaj ay ebß chamnac.

10 Tzex cßunbßi eyecß dßa najat chiß,
palta max nachajel jabßoc eyuuj
to malaj yelcßoch jun tze cßulej
chiß. Yujto te nibßabßil jun tze
sayecß chiß, yuj chiß tzßochxi
eyip, tze sayanxi.

11 ¿Mach juntzaå ebß bßaj tzex xivi
to nivan yelcßoch chiß dßayex,
yuj chiß tzin eyactejcani, tzin
bßat satcßolal eyuuj? ¿Tom yujto
maåxa tas svalaß, yuj chiß maåxa
velcßoch dßayex?

12 A ticnaic, ol vacß checlaj juntzaå
e bßeybßal te vachß e naan chiß,
palta maå ol ex colchajlaj yuuj.

13 Ayic ol el eyav e cßanan in col-
val, ol valan dßayex: Aocabß e
comon diosal chiß tzex colani,
xin chama. A masanil juntzaå
chiß, ol icßchajbßat yuj icß, aåej
yedß jun pusoc icß chiß ol bßatoc.
Axo pax ebß tzin acßanoch yipoc
scßool jun, ol cajnajåej ebß dßa in
choåabß tic, ol ajåej ebß dßa lum
tzalan vicåej yaji, xchi Jehová.

A ebß israel sna sbßa

14 Ol abßjoc yalchaj icha tic: Bßoec
jun bße, te paåan tzeyutej,
iqßuequel tastac ayem dßa yol
bße chiß yic vachß tzßecß in
choåabß, xchama.

15 Yujto a Dios Axoåej nivan Yel-
cßochi, Ayåej ecß dßa junelåej,
scuchan pax Axoåej Ochi, a
tzßalan icha tic: A in tic, cajan in
dßa lugar te chaaå to vicåej yaji,
palta ay in pax ecß yedß ebß

emnaquilal yaji yedß ebß sna sbßa
scßool yuj schucal, a in sviptzitej
ebß.

16 Maåxo ol cot voval dßa in
choåabß tic, maåxo ol vacßåejcot
voval dßa ebß dßa junelåej, talaj
a juntzaå anima bßobßil vuj tic,
schabßaxqßue scßol ebß dßayin.

17 Yuj smul ebß israel tic yic sayan-
åej scomon diosal ebß, ix cot
voval dßa ebß, ix vacßanoch sya-
elal ebß, ix in paticanel ebß.
Palta ix spitejåej val sbßa ebß, ix
scßulan ebß icha tas snibßej.

18 Ix vil val sbßeybßal ebß, palta ol
vaåtej ebß, ol vacßan yicß yip ebß.
Ol in taåvan ebß, ol vacßan
snivanil scßol ebß scus yuj smul.

19 Ol valan dßa ebß icha tic: A ex
najat cajan ex yedß ex lacßan
ayex, juncßolalocabß eyaji, xin
chama. Yujto a in ol vaåtej in
choåabß tic.

20 Palta axo ebß chuc sbßeybßal jun,
lajan ebß icha aß mar scot bßal-
bßon sat, max ochlaj vaan,
syicßancot jantac cßalem.

21 A ebß scßulan chucal, malaj
jabßoc vachßil ol scha ebß, xchi
Jehová.,5758

A tzecßojcßolal

58 1 Ix yalan Jehová dßayin icha
tic:

Avajaå dßa chaaå, maå ach xiv
avaji. Te chaaå tzßel av icha
spuji junoc qßuen trompeta. Al
dßa ebß yiåtilal Jacob tic to te pit
ebß, te chuc ebß.

2 Junjun cßu scomon och ebß
ejmelal dßayin. Scomon tzalaj
ebß, snibßan ebß yojtaquejel in
bßeybßal, icha junoc choåabßil
anima sbßeybßalan tojolal, ichato

malaj bßaj syiqßuel spensar ebß
dßa in checnabßil, ichato scßan
juntzaå checnabßil ebß yic tojolal
dßayin, schßoxan ebß to stzalaj
ebß sjavi dßayin.

3 Ijan scot yoval ebß dßayin syalan
ebß icha tic: Nabßaåej tzoå
comon och tzecßojcßolal dßayach,
tocval tzoå ilaß. Nabßaåej squix-
tej co bßa coch ejmelal dßayach,
tocval tzoå a naßa, xchi ebß.
Svalan icha tic: Yel toni, ayic
tzex och dßa tzecßojcßolal chiß,
aåej tas tze nibßej, a chiß tze
cßulej, tzeyixtan ebß e munlaj-
vum.

4 Ayic tzex comon och dßa tzecßoj-
cßolal chiß, aåej telajbßail yedß
oval tzeyacßaß, tze macßlan e bßa
yuj e chuc pensaril. Tocval ol
vabß e lesal dßa jun e tzecßoj-
cßolal tzeyacß chiß.

5 ¿Tom a e naani to tzin tzalaj
yedß tas tzeyutej e bßa chiß? A
jun tze cßulej chiß cuscßolal, tzex
comon em åojan icha spacchaj
teß aj, tzex comon ecß jichan dßa
yibßaå qßuen ticßaqßuil taaå yedß
pichul ya svaßi. ¿Tom a jun chiß
tzeyacß scuch tzecßojcßolal te
vachß dßa yol in sat e naani?

6 Palta maå ichoc taß. Ol val
dßayex to a tzecßojcßolal scha in
cßool, aton stzolal tic:
Colequelta ebß anima ayoch dßa
yol scßabß ebß chuc spensar.
Maåxo eyixtej ebß smunlaj
dßayex, actejequel ebß tzßixtaj
chiß, maåxo eyixtej ebß.

7 A ebß anima scham yuj vejel,
aqßuec svael ebß. Axo ebß malaj
spat, aqßuec sposado ebß dßa e
pat. A ebß malaj spichul,
aqßuecoch spichul ebß, maå

eyactej eyacßan snivanil scßol ebß
eyetchoåabß.

8 Tato icha chiß tzeyutej e bßa,
yalåej bßaj ol checlaj in vachß-
cßolal dßayex, icha tzßaj
sqßuiåibßi dßa junxo cßu. Elaå-
chamel ol ex colchajoc. A in e
tojolal vaji, bßabßel in bßat eyuuj,
axo in tziquiquial, tzacßan
eyuuj.

9 Yuj chiß tato ol ex avaj dßayin,
elaåchamel ol in tacßvoc dßayex.
Tato ol el eyav e cßanan in col-
val, ol valan dßayex icha tic: Ina
in tic, xin chama. Tzeyiqßuel
juntzaå chucal chiß dßa e cal.
Maå e suy slumal ebß
eyetanimail, maåxo e naqßue
esal lolonel dßa spatic ebß.

10 Tato tzeyacß svael ebß ay svejel,
tzex colvaj dßa ebß ay tas tzßoch
yuuj, tato icha chiß, ol checlaj e
vachßil dßa scal anima icha
saquilqßuinal dßa scal qßuicßal-
qßuinal. Ol ex checlajel icha yoc
cßu dßa chimcßualil dßa scal
qßuicßalqßuinal chiß.

11 Tato icha chiß, ol ex in cuchbßej-
åej. Jantac e vael ol vacß dßa
lum tzßinan luum. Ol vacßan yip
e nivanil, lajan ol ex aj icha
junoc tas avabßil ayåejoch yalil,
ma icha junoc sjaj a aß malaj
bßaqßuiå stupi.

12 Ol e bßoxiqßue e choåabß dßa
yedßtal bßaj jubßilemi, aton dßa
yibßaå yich aycanem dßa pecaß.
Ol alchaj dßayex to bßoumex-
xiqßue muro laåchajnac, bßo-
umexxiqßue pat laåchajnaquemi.

Tas tzßalji yuj scßual icßoj ip

13 A in Jehová in tic svalaß: Tato
maå comonoc tzeyutejbßat

scßual icßoj ip, malaj e munlajel
tze bßo dßa jun cßu vic yaj chiß,
tato tzex tzalaj paxi yujåej to ay
yelcßoch jun cßu chiß dßayex,
max eyal comon lolonel,

14 tato icha chiß, ol ex tzalaj
vedßoc. A in ol vacß snivanil
eyelcßoch dßa masanil choåabß.
Ol eyacß tzalajbßoc e cßool dßa
lum luum vacßnac e macbßenoc
dßa e mam eyicham aj Jacob. A
in ton Jehová in svalcan jun tic.,5859

A syaelal Israel yuj schucal

59 1 Tocval tzßel yip spoder
Jehová, yuj chiß maxtzac yal

scolvaji, tocval ix chacaåbßi
Jehová, yuj chiß maxtzac yabß e
tevi, maay.

2 A chucal tze cßulej, a chiß ayecß
dßa scal e naåal yedß Dios. A
juntzaå e mul chiß, a tzßecß
macan dßa e cal yedß Dios chiß,
yuj chiß maxtzac yabß tas
tzeyalaß.

3 A ex tic, chicßtac e cßabß e milan-
cham anima, mictac e cßabß e
cßulan chucal. Axoåej es yedß
chucal tzßelta dßa yol e tiß.

4 Malaj junoc ex vachß tzeyutej e
bßa. Max e chßolbßitej yaj ebß
anima dßa stojolal, ma dßa
stzolal. A tas malaj yelcßochi
yedß esal lolonel, a tzeyacßlabßej
ayic sbßo yaj eyoval. Tze cßulan
chucal, yujto a chiß ayecß dßa e
pensar.

5 A tas nabßil eyuuj chiß, lajan val
icha såolobß nocß chan. A mach
sloan såolobß nocß chan chiß,
schamåej. Ayic smacßji pojoc, a
nocß cotac ajavchan tzßelta dßa
yool. Aåejaß tas nabßil eyuj chiß,
icha schßal nocß xim yaji.

6 A schßal nocß xim chiß, max
yal-laj sbßo pichul yedßoc, malaj
mach spich sbßa yedß tas sbßo
nocß chiß. Icha schßal nocß xim
chiß, icha chiß juntzaå chucal tze
cßulej, malaj jabßoc tas tzeyicß
dßay.

7 Tzex bßat lemnaj dßa scal chucal.
Elaåchamel tze milcham ebß
anima malaj smul. Aåej dßa
chucal ayoch e pensar, a bßaj
tzex eqßui, jantac tastac tze sat-
caneli.

8 Aåej oval tzeyacßaß, malaj
jabßoc tojolal scheclaj dßa tas
tze cßulej. A e bßeybßal chiß,
junelåej maå vachßoc. A ebß
tzßoch tzacßan eyuuj, malaj
jabßoc juncßolal tzßilchaj yuj
ebß dßayex.

9 Yuj chiß syalan ebß anima icha
tic: Malaj mach stecßbßan sbßa
cuuj, malaj mach tzoå colanel
dßa yol scßabß ebß tzoå ixtani.
Sco taåvej tzalajcßolal, palta axo
cuscßolal oyan och dßa co patic.
Sco taåvej bßaqßuiå tzoå col-
chajel dßa yol scßabß ebß tzoå
ixtani, palta malaj mach tzoå
colani.

10 Toxoåej sco machlej bßaj tzoå
eqßui, icha yecß machmon junoc
mach max uji yilan dßa sat pat.
A dßa chimcßualil tzoå telvi,
ichato dßacßvalil ayoåeqßui.
Vachßchom tecßan oå scabßi,
palta ichato chamnac oåxo.

11 Ay bßaj scot coval, såiii yol co
jaj icha nocß oso, mato tzoå
cßacvi icha nocß paramuch. Sco
taåvej co chßolbßitaj dßa stojolal,
palta malaj bßaqßuiå sbßo caji.
Sco taåvej co colji, palta najat
yajcanel dßayoå.

ISAÍAS 58, 59 1078

Biblia en Chuj de San Mateo Ixtatán, 1ra ed. © 2007, Sociedad Bíblica de Guatemala



12 Mamin Jehová, yel ix co pitej co
bßa dßayach. A co mul chiß
tzßicßancot dßa quibßaå. Chequel
yaj co pitalil, cojtac co mul chiß.

13 Ach co Diosal, te pit scutej co
bßa dßayach, max ach co
cßanabßajejlaj. Max co nibßejoch
tzacßan co bßa uuj. Aåej val
chucal yedß ixtoj anima sco cßan
co cßulej. Nabßil cuuj tas tzßaj
cacßan es yedß quixtan ebß
quetanimail.

14 Sco chaquel bßaj sbßo yaj ebß
quetanimail. A tojolal, najat yaj-
canbßat cuuj. A tas yel, maåxalaj
mach schaan yabß bßaj smolbßej
sbßa ebß anima. Axo tojolal chiß,
maxtzac checlaj bßaj ay.

15 Maåxa mach tzßalan tas yel, axo
ebß snibßej yactancan chucal,
tzßicßjiecß tastac ay dßa ebß, xchi
ebß anima.

Ol colvaj Dios dßa ebß schoåabß

A Jehová max scha scßol juntzaå
tic, yujto maxtzac chßolbßitaj ebß
anima dßa stojolal.

16 Toxoåej sat scßol Jehová ayic
syilani to malaj mach syacßlej
sbßoan yaj jun tic. Yuj chiß
syacßoch sbßa scolan ebß yedß
spoder, ol yacß ganar scolan
ebß.

17 Icha ebß soldado ayoch spichul
yic oval, icha chiß ol aj sjavi
Jehová yedß yoval scßool, yic
syacßan spac dßa ebß ixtum
anima. A stojolal, icha qßuen
maclabß åiß cßol yaji. Axo scol-
nabßil, lajan icha qßuen xumpil.

18 Ol spacan dßa junjun mach, ato
syalaß tas scßulej. Ol yacßanoch
syaelal ebß ayoch ajcßolal dßay. A
ebß schichon scßol dßay, aton ebß

cajan dßa scßaxepal aß mar, ol
yacß spac dßa ebß dßa smojal.

19 Masanil ebß anima dßa yol-
yibßaåqßuinal tic, bßaj sqßueul
cßu, masanto bßaj tzßem cßu, ayic
ol yilanoch stziquiquial Jehová
ebß, ol xiv ebß, yujto ol ja icha
val junoc aß elumaß, ichato pech-
bßil yuj junoc oval icß.

20 A Jehová tzßalani to ol javoc
scol ebß aj Sion, aton ebß yiåtilal
Jacob sna sbßa yuj schucal.

21 Syalan Jehová icha tic: A ticnaic
tzin bßocan jun in trato eyedßoc,
svacßancan in tiß to a Vespíritu
yedß in cßaybßubßal svacßcan
dßayex, ol canåej eyedßoc. Ol
eyalancan dßa ebß eyuninal yedß
dßa ebß eyiåtilal ol elåej, yic tze
cßanabßajej dßa junelåej, xchi
Jehová.,5960

Sbßinajnaquil acß Jerusalén

60 1 Ix yalan Jehová icha tic:
Ex aj Jerusalén, qßueaåecxi

vaan, te vachß eyicoß yujto
scheclajxiqßue in tziquiquial dßa
e cal.

2 Axo yolyibßaåqßuinal tic, a
qßuicßqßuinal ol musancanoc,
ichato ol can juntzaåxo nación
dßa scal jun nivan qßuicßal-
qßuinal. A exxo tic, a in Jehová
in tic ol vacß saquilqßuinal
dßayex, ol checlajel in
tziquiquial dßa e cal.

3 A juntzaå nivac nación chiß, ol
javoc dßayex yuj e saquilqßuinal
chiß. A ebß viå rey, ol javoc ebß
viå ul yil in tziquiquial ol chec-
laj chiß.

4 Qßueaåec qßuelan, tzeyilan dßa e
patic eyichaå to a masanil ebß
eyetchoåabß, ol laj smolbßej sbßa

ebß sjax dßayex. A ebß eyal
eyuninal, najat ol cot ebß, mecß-
bßil ebß ol ul acßjoccan ebß
dßayex.

5 Ayic ol eyilan icha chiß, ol ex
qßue jucnaj e tzalaji, ol ex te
tzalaj val. Yujto ol laj yicßcot
sbßeyumal juntzaå nación ay dßa
scßaxepal aß mar, ol ul yacßancan
ebß dßayex.

6 Ol majel sat e lum tic yuj jantac
nocß camello ol yicßcot ebß aj
Madián yedß ebß aj Efa. Ol
javocpax masanil ebß aj Sabá,
yedßnac qßuen oro ebß yedß in-
cienso. Ol yalanel vachß lolonel
ebß dßayin Jehová in tic, yuj tas
tzin cßulej.

7 Masanil nocß calnel ay dßa
Cedar, ol eyiquej nocß. Masanil
nocß chßac calnel ay dßa Nebaiot,
a nocß ol eyacßlabßej, yic ol
eyacßan nocß silabßil dßa valtar,
aton silabß nibßabßil vuuj. Icha
chiß ol vutej, yic ay yelcßoch in
templo dßayex.

8 Ol eyalan icha tic: ¿Tas juntzaå
scot chiß, icha scot asun, ma
icha scßoch nocß paramuch dßa
yedßtal?

9 A jun ol eyil chiß, aton teß barco
scot dßa scßaxepal aß mar, bßabßel
scot teß yic Tarsis yuj teß. Van
yicßjicot ebß eyuninal aycanbßat
dßa najat yuj ebß, yedßnac qßuen
oro ebß yedß qßuen plata. Ol in
icßjocchaaå a in Jehová e
Diosal, A inxoåej Ochi. A in pax
ol ex vacß bßinajoc.

10 A ebß chßoc nacional, a ebß ol
bßoanxiqßue smuroal e choåabß,
axo ebß sreyal ebß ol ex acßan
servil. Vachßchom yuj yoval in
cßool ix vacßoch eyaelal, axo

ticnaic, yuj in vachßcßolal
tzßocßxi in cßol dßayex.

11 A spuertail e choåabß, jacanåej
dßa cßualil yedß dßacßvalil yic
syicßcot sbßeyumal juntzaå
nación chiß dßayex, yic sjavipax
sreyal ebß dßa eyichaå.

12 A juntzaå nivac nación, ma ebß
rey maå ol ex acßan servil, ol
satjoquel ebß. Maåxa bßaj ol
checlaj jabßoc ebß.

13 A jantac sbßeyumal lum Líbano
ol icßchajcot dßayex: Aton teß taj,
teß cßubßtaj yedß teß tzicap. Ol
och teß svachßil yelvanubßoc in
templo, yic ol vicßchaaå jun
lugar chiß bßaj ol in ajoc.

14 Masanil yiåtilal ebß ix ex ixtan
chiß, ol javoc ebß yaqßuem sbßa
dßayex. Masanil ebß ix ex
chacaneli, ol ul em cuman ebß
dßayex, ol yalan ebß dßayex icha
tic: A ex aj choåabß Sion ex tic,
yicåej Jehová eyaji, aton
sDiosal Israel Axoåej Ochi,
xcham ebß.

15 Vachßchom actabßil ex can dßa
pecaß, chacbßil ex eli, maåxa
mach tzßecß bßaj ecßnac ex chiß,
palta axo ticnaic, ol vacß eyicß-
jichaaå yedß e bßinajnaquilal yuj
masanil choåabß dßa junelåej.

16 A juntzaå nación chiß, ol yacß e
vael ebß te vachß, axo ebß sreyal
ebß, ol yicßcot sbßeyumal ebß, ol
ex yacßan servil ebß, icha syutej
junoc ix nunabßil yacßan chunoc
yuneß. Icha chiß ol aj eyoj-
tacaneli to a in Jehová e Diosal
in, e Columal vaji, a in sDiosal
in viåaj Jacob, tzex in coloß.

17 Ol in qßuex masanil tas ay
dßayex: A qßuen oro ol vacß
sqßuexuloc qßuen bronce, axo

qßuen plata ol vacß sqßuexuloc
qßuen hierro. A qßuen bronce ol
vacß sqßuexuloc te teß, axo qßuen
hierro chiß ol vacß sqßuexuloc
qßuen comon qßueen. A ebß
eyajalil, dßa stojolal ol ex schßol-
bßitej ebß, yuj chiß juncßolal ol ex
ajoc.

18 A dßa e luum chiß, maåxa miloj-
cham anima, oval yedß jantac
chucal ol ujoc. Maåxa tas ol
satel dßa yol e macbßen chiß yuj
oval. A in ol ex in col icha junoc
muro, ol in eyicßchaaå yujto ix
ex in coloß.

19 Maåxalaj ol och yoc cßu eyuuj,
ma yoc qßuen uj dßacßvalil,
yujto a in Jehová saquilqßuinal
ol in aj dßayex dßa junelåej. A
in e Diosal in tic ol ex vacß
bßinajoc.

20 A jun saquilqßuinal ol vacß
dßayex chiß, a ol ochcan
sqßuexuloc yoc cßu yedß yoc
qßuen uj. A jun chiß, malaj
bßaqßuiå ol tupoc, yujto a in
Jehová in saquilqßuinal ol in aj
dßayex dßa junelåej. Maåxa
bßaqßuiå ol ex cusoc.

21 Masanil ebß eyetchoåabß,
vachßåej ol aj spensar ebß.
Ol yiquejpax slum ebß dßa
junelåej. Lajan ol aj ebß icha
svol junoc teß avbßen teß avabßil
vuuj. Ol in cßulej jun chiß yuj
vicßjichaaå.

22 A ebß quenåej sbßisul dßa e cal,
ol qßuibß val sbßisul ebß, te
tecßan ol aj ebß icha junoc
nivan choåabß. Ayic ol cßoch
stiempoal yelcßoch juntzaå tic,
a in val Jehová in ol vaqßuel-
cßoch dßa elaåchamel, xchi
Jehová chiß.,6061

Yabßixal scolnabßil Israel

61 1 A Yespíritu Jehová Cajalil
ayoch dßayin, yujto sicßbßil

in el yuuj. Checbßil in cot yuuj,
yic tzul valel vachß abßix dßa ebß
mebßaß, svacßan stecßanil ebß
maåxa yip yuj cuscßolal, svalan
dßa ebß icha preso yaji to syal
yel ebß dßa libre.

2 Svalanpaxeli to ix ja scßual co
colchaj yuj Jehová co Diosal,
scßual pax yacßanecß co pac dßa
ebß cajcßool. Ix in checjicoti yic
svacßan snivanil scßol ebß cus-
cßolal yaji.

3 Tzin javipax vacß tzalajcßolal
dßa ebß aj Sion cuscßolal yaji,
aton ebß syacßqßue qßuen
ticßaqßuil taaå dßa sjolom, a
tzalajcßolal svacß sqßuexuloc
oqßuel. A bßit yic aloj vachß
lolonel svacßcanoch sqßuexuloc
ilcßolal. Lajan ol aj ebß icha
junoc teß ji avabßil yuj Jehová,
yic sbßeybßalej tojolal ebß yuj
yicßanchaaå Jehová chiß ebß.

4 A juntzaå choåabß satnaqueli,
ol sbßoxiqßue ebß, ol sbßoanpax-
qßue juntzaå pat ebß macßbßilem
laånaj dßa pecaß.

5 Ex vetchoåabß, a ebß chßoc
nacional ol taåvan nocß e
calnel, e munlajel yedß eyav-
bßen uva.

6 Ol yalan ebß to sacerdote ex
Jehová, schecabß ex co Diosal.
Ol ex tzalaj yedß sbßeyumal jun-
tzaåxo nación chiß. Vachß ol aj
eyilji yuj tastac vachß yilji ol
yacß ebß dßayex.

7 A ex tic, icha val ix aj eyabßan
syail, qßuixvelal yedß bßuchval,
icha pax chiß ol aj e chaan e

bßeyumal yedß e tzalajcßolal,
malaj slajvubß.

8 Yujto a val tojolal snibßej
Jehová, scot yoval yuj elcßal
yedß ixtoj anima. Yuj chiß val dßa
smojal ol aj spacan dßa ebß ix ex
ixtani. Ol lajvoc chiß, ol sbßoan
jun strato eyedßoc dßa masanil
tiempo.

9 Ol bßinaj val eyiåtilal dßa scal
masanil choåabß. Masanil mach
ol ex ilanoc, ol nachajel yuj ebß
to a Jehová tzßacßan svachßcßolal
dßayex.

10 Tzin te tzalaj val ticnaic yuj
Jehová, tzin qßue val chaaå in
tzalaj yuj in Diosal, yujto te
vachß ix yutej yacßan in col-
nabßil yedß tojolal, ichato ix och
in pichuloc yuuj. Icha svachßil
tzßajoch spichul junoc viå
quelem yedß junoc ix cobßes
ayic snupnaj ebß, icha chiß in
yutej.

11 Icha tzßaj sqßueul tas sqßuibß dßa
sat luum, ma icha yelta svol
junoc te teß, icha chiß ol aj
yacßan checlaj tojolal Jehová
Cajal dßa yichaå masanil nación
yuj yicßjichaaå.,6162

62 1 Ix yalan Jehová icha tic:
Yuj val to tzex in xajanej ex

aj Sion, yuj chiß maå ol in em
numan. Yuj val to tzex in
xajanej ex aj Jerusalén, yuj chiß
maå ol vicßlaj vip masanto ol
checlajel e tojolal icha yic
sqßuiåibßi, axo e colnabßil, ol
checlajel icha yajoch scßacßal teß
taj dßa qßuicßalqßuinal.

2 Masanil nación ol och qßuelan
yilan e tojolal. Masanil ebß rey,
ol och qßuelan ebß yilan snivanil
eyelcßochi. Yuj chiß ol

acßchajoch junxo eyacß bßi. A in
Jehová in tic ol vacßochi.

3 Icha scheclajel snivanil yelcßoch
junoc viå rey yuj scorona, icha
chiß ol aj vacßan checlaj snivanil
velcßochi, yujto ayex ecß dßa yol
in cßabß.

4 Maåxo ol e cuch “Actabßilcani”,
maåxo ol alchajpax dßa e lum
tic, “Satbßileli”, palta to ol e
cuch: “Nibßabßil”. Axo lum e
luum ol scuchcan: “Nupnajnac,”
yujto nibßabßil ex vuuj. Yajal vaj
dßa lum e luum tic.

5 Yujto icha val junoc viå quelem
snupnaj yedß junoc ix cobßes,
icha chiß ol in aj eyedßoc, ol in
ochxoc eyedßoc, ol in tzalaj
eyedßoc, icha stzalaj junoc viå
quelem yedß yetbßeyum, icha
chiß ol in tzalaj eyedßoc.

6 Ex aj Jerusalén, ix vacßcanoch e
taåvumal dßa yibßaå smuroal e
choåabß. Dßa cßual dßacßval ol yal
ebß icha tic: A ex tzex avaj dßa
Jehová, maå ex och vaan eyavaj
dßay.

7 Maå e cha yicß yip Jehová,
masanto ol sbßoxiqßue Jerusalén
tic, yic vachß masanil ebß anima
dßa yolyibßaåqßuinal tic, ol yal
vachß lolonel ebß dßay, xcham
ebß, xchi Jehová.

8 A Jehová toxo ix yacß stiß, ol
yaqßuelcßoch tas ix yal chiß yuj
spoder. Ix yalan icha tic: Maåxa
bßaqßuiå ol in cha svabßat e trigo
ebß ajcßool, maåoc ebß chßoc
nacional ol ucßanbßat e vino,
aton tastac tzeyicß dßa e mun-
lajel.

9 Palta to a ex val ol e mol sat
eyavbßen, ol e vaani, ol eyalan
vachß lolonel dßayin yuuj. Ol e

ISAÍAS 61, 62 1082

Biblia en Chuj de San Mateo Ixtatán, 1ra ed. © 2007, Sociedad Bíblica de Guatemala



molanpax sat eyuva, ol eyucßan
yal eyuva chiß dßa yol yamaqßuil
in templo, xchi Jehová.

10 Ex aj Jerusalén, elaåec dßa
spuertail e choåabß, bßoecbßat
sbße ebß eyetchoåabß van sjaxi.
Paåan tzeyutej bßaj chßolquixtac,
tzeyicßanel qßuen qßueen dßa yol
bße chiß. Tzeyacßanqßue junoc
bandera yic schßoxan dßa jun-
tzaåxo nación bßajtil ay jun bße
chiß.

11 A Jehová tzßalan dßa ebß
cajan bßaj slajvicßoch yolyibßaå-
qßuinal tic: Alec dßa ebß aj
Sion icha tic: Ilecnabß sjavi
e Columal, yedßnac tas ix yicß
yuj smunlajel, xe chi, xchi
Jehová.

12 A ebß israel, ol alchajoc to
schoåabß Dios yaj ebß, sicßbßilel
ebß, aton masanil ebß ix colji yuj
Jehová. A Jerusalén ol scuch
Choåabß Nibßabßil, Maåxo
Actabßiloccani.,6263

A spac syacß Jehová dßa ebß ajcßool

63 1
—¿Mach jun scot dßa nivan
choåabß Bosra, dßa yol

smacbßen Edom, chacchac
spichul ayochi, te ayxo smay
yilji, yedßnac val yip scoti? Ix
tacßvi Jehová icha tic:
—A in Jehová in tzin javi, ay in
poder in colvaji. Svalanpaxi to
ol in chßolbßitej yaj dßa stojolal,
xchi.

2
—¿Tas yuj chacchac yilji a
pichul, ichato ach tecßviel yal
sat uva? xin chi dßay.

3 Ix yalani:
—Yujto ix in teqßuem juntzaå
nación icha stecßjiel yal sat uva.
A inåej, malaj junocxo nación ix

och vedßoc. Aycot voval ix in
tecßanem ebß vajcßool, yujto
aycot yoval in cßool dßa ebß. Icha
chiß ix aj yoch chititoc schiqßuil
ebß dßayin, ix chicßax in pichul
tic.

4 Yujto ix in naß to ix javi scßual
in colanel in choåabß, svacßan-
pax spac dßa ebß ajcßool.

5 Ix in ecß qßueleloc, tato ay
mach scolvaj vedßoc. Palta ix
satqßue in cßool, yujto malaj
mach tzßoch vedßoc. Yuj chiß a
val yuj yoval in cßol ix in tecß-
bßan in bßa, yuj chiß ix yal in
colan in choåabß in chßocoj.

6 Yedß val yoval in cßool, ix in
tecßanem masanil nación. Ix in
satanel ebß yedß voval, ix bßey
val schiqßuil ebß vuj dßa sat
luum, xchi Jehová.

A svachßcßolal Dios dßa Israel

7 In gana svaleli jantac tzoå
xajanej Jehová, tzin bßitan val
jantac tas ix scßulej cuuj. Tzoå
xajanej a oå yiåtilal oå Israel
tic. Jantac tas ix scßulej cuuj, ix
ocßxi scßol dßayoå, yujto te xajan
oå yuuj.

8 Ix yalan Jehová icha tic: A jun-
tzaå anima tic, in choåabß ebß,
vuninal ebß, maåxo ol mel-
tzajoch ebß ajcßolal dßayin, xchi.
Yuj chiß ix coljiel ebß yuj Jehová
chiß

9 dßa masanil syaelal. Maå
chßococ mach ix schecbßat scol
ebß, palta a val ix schßox sbßa
icha ángel yic scolan ebß. Yujto
xajan ebß yuuj, tzßocß scßol dßa
ebß, yuj chiß ix colji ebß yuuj. Ix
quetzjibßey ebß yuuj, ichataxon
scßulej yedß ebß.

10 Palta te pit ix yutej sbßa ebß
dßay, ix yacßan cus Yespíritu
Jehová chiß ebß, aton Espíritu
Axoåej Ochi. Yuj chiß ix mel-
tzajoch ajcßolal dßa ebß, ix yacßan
oval yedß ebß.

11 Yuj chiß, ix snaancot ebß tas
ujinac dßa pecaß, dßa stiempoal
viåaj Moisés. Ix scßanbßan ebß
icha tic: ¿Bßajtil ay Jehová col-
jinac ebß co mam quicham dßa aß
mar, staåvumal pax ebß? ¿Bßajtil
ay jun yacßnacoch Yespíritu
Axoåej Och dßa ebß?

12 Aton jun schßoxnac spoder dßa
viåaj Moisés. A Jehová pojjinac
snaåal aß mar dßa yichaå ebß
schoåabß, yic sbßinajåej sbßi ebß
dßa junelåej.

13 A icßannac ecß ebß schoåabß dßa
yich aß mar chiß. Maj el åernaj
ebß, icha yecß nocß chej dßa
tzßinan luum, xchi ebß.

14 A Yespíritu Jehová icßannac
bßey ebß schoåabß chiß, yic
syacßan yicß yip ebß, icha syacß
nocß vacax tzßicßjiem vael dßa
lum acßlictac. Icha chiß yutejnac
yicßan bßey ebß schoåabß chiß, yic
sbßinaj yuj snivanil yelcßochi.

Lesal dßa Dios yuj

scßanchaj colval

15 Mamin Jehová, iloåcot dßa jun
edßtal to icåej yaji, aton sat-
chaaå bßaj cajan ach, bßaj maå
jantacoc svachßil. ¿Bßaqßuiåto ol
a chßox a vachßcßolal yedß ipalil
chiß? ¿Bßaqßuiå ol ocßxoc a cßool
dßayoå? ¿Mato ix lajvi a nivan-
cßolal chiß dßayoå?

16 A ach tic, co Mam ach. Vachß-
chom a viåaj Abraham yedß
viåaj Israel maå oå yojtacoc ebß,

palta a ach tic co Mam ach,
toxonton co Columal ach.

17 Mamin ¿tas yuj tzoå icßcanel dßa
yol a bße, tzacßan pitbßoquel co
pensar yic maåxa elcßoch
dßayoå? Acßxi a vachßcßolal
dßayoå a checabß oå tic, a oå
yiåtilal oå can ebß a choåabß to
icåej yaji.

18 A oå a choåabß oå tic, sicßbßil
oå el uuj, jayeåej abßil ix co caj
lum co luum, axo ticnaic, a ebß
ayoch ajcßolal dßayoå ix
tecßanem a templo.

19 Ichato malaj bßaj tzacß yajalil
dßayoå, ichato malaj bßaj
sbßinaji to ic oå. Ichåejtaß caji.,6364

64 1 Mamin, comonoc tza jac
satchaaå tzach emta dßa sat

luum tic, yic tzßibßxi lum nivac
vitz dßa ichaå,

2 icha tzßaj xejqßue a aß yuj teß cßacß
ov yajochi. Emaåcoti yic tzach
yojtaquejel ebß ayoch ajcßolal
dßayach, yic tzßibßxiqßue nivac
choåabß dßa ichaå yuj xivelal.

3 Comonoc tza cßulej icha a cßulej-
nac dßa pecaß. Ayic emnacul
chiß, a cßulannac tastac maå
naanoc cuuj, te satubßtac yilji. A
lum nivac vitz ibßxinacqßue lum
dßa ichaå.

4 Atax dßa pecaß chiß, malaj bßaj
tzßabßchaji, malaj bßaj tzßilchaj
junocxo dios scßulan icha tas tza
cßulej yuj svachßiloc ebß tzach
acßanoch dßa scßool.

5 Dßa tzalajcßolal tza cha ebß
vachßåej tas scßulej, naanåej yuj
ebß scßulan tas tza nibßej. A
achxo tzacßcot yoval a cßol
dßayoå, yujto ix och co mul
dßayach, sco cßulanåej chucal.
¿Tzatom yal co colchaji?

6 Co masanil, lajan oå dßa yol a
sat icha mach maå vachßoc icha
yalan ley. Masanil tas vachß sco
cßulej calani, lajan icha junoc
cßapac cßapac mictac. Yuj co
chucal, yuj chiß lajan oå icha teß
taquiå xil teß tzßicßjibßat yuj icß.

7 Malaj junoc oå sco cßan a col-
val, maxtzac co nacot co cßoch
dßayach, yujto tza cßubßejel a bßa
dßayoå, tzoå actancan dßa yol
scßabß co chucal.

8 Palta a ach tic Mamin Jehová,
co mam ach. A oå tic, icha lum
tzßacbßil lum caji, a achxo tic,
ichato co tzßacumal aji, a ach a
bßonac oå co masanil.

9 Mamin, mocabß te cot oval
dßayoå. Maåxoocabß a naåejcot
co chucal. Ina to a choåabß oå.

10 A juntzaå choåabß ic yaji, toxo
ix can tzßinan, toxo ix laåchaj-
canem Jerusalén, maåxalaj
mach cajan dßay.

11 A a templo te vachß yilji to
icåej yaji, aton bßaj ochnac
ebß co mam quicham ejmelal
dßayach, toxo ix lajviem
stzßabßati. A tas te nibßabßil
cuuj, aton a templo chiß, toxo
ix lajvieli.

12 Mamin Jehová, ayic tzilan
masanil juntzaå tic, ¿tom malaj
tas ol a cßulej yuuj? ¿Tom ol acß-
åejoch co yaelal?,6465

Yaelal dßa yibßaå ebß pit

65 1 Ix yalan Jehová icha tic:
Ix vacß in bßa yojtaquejel

ebß max in cßanbßaneqßui. Ix in
chßox in bßa dßa ebß max yal sbßa
dßayin. A dßa ebß max in cßan-
bßanecß chiß, ataß ix valaß: Ina in
tic, xin chi dßa ebß.

2 Masanil tiempo jecanåejbßat in
cßabß vavtancot jun choåabß te
pit, palta axoåej chucal snibßej
scßulej.

3 Val dßa vichaå scßulej chucal
ebß, syacßan silabß ebß dßa jun-
tzaå scomon diosal dßa scaltac
yavbßen teß ebß, såusan incienso
ebß dßa yibßaå altar bßobßil yedß
lum ladrillo.

4 Tzßem cßojan ebß dßa scal bßajtac
mucan ebß chamnac. Tzßecß acß-
val yuj ebß bßajtac cßubßeltac.
Schißan schibßejal nocß chitam
ebß, syacßan bßudßjoc schen ebß
yuj yal chibßej to ay yovalil yuj
ley.

5 Syalan ebß icha tic: Canaå taß,
maå a nitzcot a bßa dßayoå,
yujto chßocxo quel dßayach, xchi
ebß dßayin. Tzin tzactzaj val yuj
juntzaå anima tic, lajan val tas
scßulej ebß icha stabßil teß cßacß
ayochi tzßecß cßu, sbßat dßa yol co
åiß.

6 Palta masanil juntzaå schucal
ebß chiß, tzßibßabßilcan dßa
vichaå, maå toåejoc ol vilochi.
Ol vacß spac dßa ebß icha val
smojal.

7 Yuj val schucal ebß chiß yedß
schucal ebß smam yicham ebß,
stzuntzejnaccot voval ebß, ayic
såusannac silabß ebß dßa jolom-
tac vitz. Yuj chiß ol in chßolbßitej
yaj ebß, ol vacßan spac dßa ebß
icha val smojal, xchi Jehová.

Syacß stiß Jehová yacßan vachßilal

8 Ix yalan Jehová icha tic: A
junoc cßojlabß sat uva ayto yalil,
max yixtej ebß anima, yujto ayto
yalil vachß yicßanel ebß dßay.
Icha chiß ol in cßulej, maå ol in

satel masanil in choåabß, yujto
tzin xajanej ebß in checabß.

9 Ol vactejcan jayvaåocxo ebß yiå-
tilal Jacob, yic vachß ayto anima
ol cajnaj dßa lum luum dßa yol
yic Judá. A ebß in checabß sicß-
bßilel vuj chiß, ol cajnaj ebß taß,
ol yican lum ebß.

10 A dßa spaåanil lum Sarón,
maåxo jantacoc nocß calnel ol
ajoc, axo dßa yacßlical choåabß
Acor ol va nocß vacax, aton nocß
smolbßetzal nocß ebß in choåabß
tzßoch ejmelal dßayin.

11 Palta maå ichoctaß ol vacß
dßayex mach ex ix eyicßcanel e
bßa dßayin. A jun tzalan bßaj
tzßoch ejmelal dßayin, ix bßatcan
satcßolal eyuuj, axoåej dßa jun-
tzaå comon dios scuch Gad
yedß Meni tzeyacß vael yedß
vino silabßil, aton juntzaå
comon dios tzßalani tas ol ex
ajoc yedß tas ol javoc dßa
eyibßaå eyalani.

12 Yuj chiß a in svalaß tas ol javoc
dßa eyibßaå. Chuclaj tas van ex
staåvani. A qßuen espada ol ex
milancham vuuj, ol ex em
cuman, ol tzepchajel e jolom.
Yujto ix ex vavtej, palta maj ex
tacßvoc dßayin, ix in lolon
dßayex, palta maj e cha eyabßi.
Ix e cßulej juntzaå chucal max
scha in cßool.

13 Yuj chiß a ebß in checabß ay tas
sva ebß, a exxo tic ol ex cham
yuj vejel. Ay tas ol yuqßuej ebß,
a exxo tic ol ex cham yuj
taquiåtial. Ol tzalaj ebß, a exxo
tic qßuixvelal ol ex ajcanoc.

14 Ol bßitan ebß yuj tzalajcßolal, a
exxo tic, ol ex ocß yuj cuscßolal
yuj yaelal.

15 A ebß sicßbßilel vuj chiß, ol ex
yacß bßinaj ebß ayic ol scatabßan
junocxo anima ebß. Ol ex in
sateli, palta a dßa ebß in checabß
ol vacß jun acß bßi yic syacß bßinaj
ebß.

16 Yalåej mach dßa jun choåabß tic
scßan vachßilal dßa yibßaå, a
dßayin ol scßanaß, a in Dios in
svaqßuelcßoch tas svalaß. Yalåej
mach syacß stiß dßa junoc tasi, a
in bßi ol yacß bßinajoc. A dßa jun
tiempoal chiß, jantac yaelal toxo
ix ecßbßati, ol bßatcan satcßolal,
maåxo ol in nacoti.

17 Abßec, ol in bßo jun acß satchaaå
yedß jun acß yolyibßaåqßuinal. A
tastac ecßnacxo, ol bßatcan sat-
cßolal, maåxa bßaqßuiå ol
nachajcotoc.

18 Tzalajaåec dßa masanil tiempo
yuj tas ol in cßulej, yujto ol in
bßoxiqßue choåabß Jerusalén bßaj
ay tzalajcßolal, a ebß anima
cajan taß ol tzalaj ebß vuuj.

19 Ol in tzalajpax val yuj in
choåabß Jerusalén chiß, maåxa
bßaqßuiå ol abßchaj yel yav ebß
anima yuj yaelal taß.

20 Malaj ebß unin jayeåej cßual ol
ecß taß ol chamoc, malaj pax ebß
icham anima manto cßoch
yabßilal ol chamoc. Tato ay
mach scham dßa 100 abßil
sqßuinal, unin animato schami.
A mach ol chamoc ayic manto
cßoch dßa 100 abßil chiß, a yuj
schucal spet chami.

21 A ebß in choåabß chiß ol laj sbßo
spat ebß, ol cajnaj ebß dßa yool.
Ol yavej yuva ebß, maå chßococ
mach ol loan sat.

22 Maåxo toåejoc ol sbßoqßue spat
ebß, chßocxo mach ol aj dßa yool.

Maå ol yavej yavbßen ebß, chßoc-
xopax mach ol loan sat. A ebß in
choåabß chiß, ol najatbßoc
sqßuinal ebß icha sqßuinal te teß.
A ebß sicßbßilel vuuj chiß, najtil ol
yacß tzalajbßoc scßol ebß yedß
smunlajel.

23 A ebß in choåabß chiß, maå
nabßaåejoc ol munlaj ebß, maå
ol cham yuninal ebß vanto
sqßuibßi. Yujto a in choåabß chiß,
a ebß anima vacßnaccan in vachß-
cßolal dßa yibßaå a in Jehová in
tic, a ebß ay yiåtilal ebß. Icha
chiß ol aj pax ebß yuninal ebß.

24 Ayic manto in yavtej ebß, toxo
ix in tacßvi dßa ebß, ayic manto
lajvi yalan ebß, toxo ix vabß tas
syal ebß.

25 A nocß oques yedß nocß calnel,
junåej ol va nocß. A nocß choj, a
aå aåcßultac ol scßux nocß ichoc
nocß vacax. Axo nocß chan, a
lum pococ ol slo nocß. A dßa in
tzalan bßaj tzßoch ejmelal
dßayin, malaj junoc tas ol yal
yixtani. A in val svalaß, xchi
Jehová.,6566

A ejmelal dßa comon dios

66 1 Ix yalan Jehová icha tic:
A satchaaå in despacho

yaji, axo sat luum tic sbßachnubß
voc yaji. A exxo tic, ¿bßajtil ol e
bßoqßue junoc in pat bßaj vachß
tzin aji?

2 A in Jehová in svalaß to a in val
in bßonac juntzaå tastac ix vacß
bßinaj tic, icha chiß ajnac spitz-
vichaaå smasanil.
A ebß te emnaquil yaji, a in ol in
taåvej ebß, aton ebß scus yuj
smul, ebß ay yelcßoch in lolonel
dßay.

3 Ay ex tzex tzalaj e cßulan jun-
tzaå tastac yajbßentac dßa
vichaå. Yuj chiß ayic tze milan-
cham nocß vacax silabßil dßayin,
a dßa in sat ichato a junoc
anima tze milchamoc. Ayic tze
milancham nocß calnel silabßil
dßayin, a dßa in sat ichato a sjaj
nocß tzßiß tze chßumeli. Ayic
tzeyacßan sat eyavbßen ofrendail
dßayin, a dßa in sat ichato a
schiqßuil nocß chitam tze
tobßemi. Ayic tze åusan in-
cienso dßayin, a dßa in sat
ichato a dßa comon dios tzeyal
vachß lolonel.

4 Yuj chiß toxo ix in naß tas yaelal
ol javoc dßa eyibßaå. A tas bßaj
te cßun e xivi, a chiß ol vacßcot
dßayex, yujto ix ex vavtej, palta
malaj mach ix tacßvi dßayin. Ix
in lolon dßayex, palta maj e cha
eyabßi, ix e cßulan chucal. Ix e
cßulan juntzaå tas max schalaj
in cßool, xchi Jehová.

Tzßel ebß anima libre

5 A ex tze cha eyabßi, abßec val tas
syal Jehová: Ay juntzaå ebß
eyetchoåabß schichon scßol
dßayex, tzex spechanbßeyecß ebß,
yujto tzeyal e bßa dßayin, syalan
ebß icha tic: Schßoxocabß
stziquiquial Jehová chiß, squil
jabßoc e tzalaji, xchi ebß. Palta a
ebß chiß, te qßuixvelal ol ajcan
ebß, xchi Jehová.

6 Abßec jun åilili scßan scot dßa
choåabß chiß, scßaå scotpax dßa
templo. Aton Jehová scßaå scoti,
yic syacßan spac dßa ebß ajcßol
dßa smojal.

7 Syalan Jehová icha tic: A
choåabß Sion, lajan val icha

junoc ix ix mantalaj syail yuneß
scoti, tzßalji yuneß ix chiß.

8 ¿Tom ay mach ix abßani, mato
ay mach ix ilan jun chiß? ¿Tom
ay junoc choåabß junåej cßual
tzßoch nacional? ¿Tom ay junoc
choåabß junåej cßual sbßoi? Palta
a Sion tic, quenåej ol yabß syail
ol ochxoc nacional.

9 ¿Tom ol yal in yamanoch vaan
jun van yalji, yujto a in svacß
aljoc? Maay. Maå ol yalpaxlaj
in tenanecß spitzvixi jun choåabß
tic. A in Jehová e Diosal in
svalaß, icha chiß ol ajoc.

10 A ex tze xajanej Jerusalén,
tzalajaåec yedßoc. A ex ocßnac
ex yuuj ayic yabßannac syail,
mol tzalajaåec yedßoc.

11 Yujto a Jerusalén chiß, lajan
icha junoc ix nunabßil smontej
yuneß, syacßan yim, icha chiß ol
aj yacßan snivanil e cßool,
masanto ol ex tzalaj yuuj, yujto
nivan vachßilal ol scha Jerusalén
chiß.

12 A in Jehová in svalaß: Ol vacß-
bßat vachßilal dßa scal ebß anima
dßa jun choåabß tic. Ol yicßcot
sbßeyumal juntzaåxo nación
dßay. Icha sjavi junoc aß elumaß,
icha chiß ol aj sjavi. Icha junoc
neneß unin nibßabßil ol ex utajoc,
ichato ol ex chunoc, ol ex chel-
joc, ichato ol ex chenchenan dßa
sat xubß.

13 Icha junoc ix nunabßil smontej
yuneß, icha chiß ol aj ex in mon-
tani. Icha chiß ol aj eyicßan
snivanil e cßol dßa Jerusalén,
xchi Jehová.

14 Ayic ol eyilan juntzaå tic, ol ex
te tzalajoc. Ol eyicßxi eyipoc,
icha tzßaj syaxbßixi aå aåcßultac.

Yujto ol schßox spoder Jehová
dßa scal ebß schecabß, axo yoval
scßol ol yacß dßa ebß ayoch
ajcßolal dßay.

15 Yujto a Jehová ol javoc dßa cal
cßacß, a scarruaje lajan icha
chacxuxum icß. Ol javoc yacßoch
yoval scßol dßa ebß ajcßol icha
sqßue åilåon yoc teß cßacß.

16 A yedß cßacß yedß yespada
Jehová, ol schßolbßitej masanil
anima dßa yolyibßaåqßuinal tic,
tzijtum ebß ol cham yuuj.

17 A val Jehová tzßalan icha tic: A
ebß tzßoch ejmelal dßa comon
dios dßa scaltac teß avbßen teß,
stzalaj ebß scßulan icha scßulej
mach scuchbßan ebß, schißan nocß
chitam ebß, nocß chßoov yedß jun-
tzaåxo nocß nocß yajbßentac, jun-
åej ol satel ebß smasanil.

18 Yuj tastac sna ebß yedß tastac
scßulej ebß, ol in molbßej masanil
anima dßa junjun tißal, dßa jun-
jun choåabß, ol in chßoxan in
poder yil ebß.

19 Ol in chßoxan in poder dßa ebß
olto canoc, ol in checanbßat ebß
dßa juntzaåxo choåabß tic: Aton
dßa Tarsis, dßa Fut, dßa Lud bßaj
cajan ebß jelan sjulvaj dßa
jul-labß. Ol in checanpaxbßat ebß
dßa Tubal, dßa Javán yedß dßa
juntzaå choåabß najat dßa stitac
aß mar bßaj maå abßchajnacoc in
bßinaji yedß bßaj maå ilbßiloc in
poder. Ol bßat yalel yabßixal
snivanil velcßoch ebß dßa juntzaå
choåabß chiß.

20 A in Jehová in svalaß to dßa
masanil choåabß, ol icßjoccot
masanil ebß eyetchoåabß ayecß
dßa scal ebß. Ay ebß ol icßjoccot
dßa yibßaå nocß chej, dßa yol

carruaje, dßa yibßaå bßachlabß,
dßa yibßaå nocß mula yedß dßa
yibßaå nocß camello. Icha junoc
silabß ol aj sjavi ebß dßa tzalan
bßaj tzßoch ejmelal dßayin dßa
Jerusalén tic. Icha tzßaj yicßan-
cot junoc ofrenda ebß in choåabß
dßa in templo dßa yol junoc yedß-
tal te vachß, icha chiß ol aj yicß-
chajcot ebß.

21 A dßa scal juntzaå ebß ixto cani,
ataß ol in siqßuel ebß ol och
sacerdoteal yedß levitail, xchi
Jehová.

22 Syalanpax Jehová icha tic: A acß
satchaaå yedß acß yolyibßaå-
qßuinal ol in bßoßo, ol ajåejecß

dßa junelåej. Icha chiß ol aj eyaj-
åejeqßui, ol ex bßinaj yedß eyiå-
tilal dßa junelåej.

23 Junjun scßual icßoj ip dßa junjun
semana yedß juntac el tzßalji
qßuen uj, ol javoc masanil ebß
anima, ol ul em cuman ebß
dßayin.

24 Ayic tzßelta ebß in choåabß, ol
yilan snivanil ebß chamnac ebß,
aton ebß pit yutejnac sbßa
dßayin. Ayåejoch nocß aßay schi-
anbßat snivanil ebß chiß, axo cßacß
van såusantzßa ebß, malaj
bßaqßuiå stupi. Yajbßentac yilji
ebß dßa sat masanil anima
tzßilani, xchi Jehová.

